
საქართველოს მთავრობა ჯანსაღი ცხოვრების წესის პოპულარიზაციის ხელშეწყობას იწყებს. პრემიერ მინისტრთან გუშინ მინისტრთა კაბინეტის და საპარლამენტო უმრავლესობის წევრები შეიკრიბნენ, რომლებიც კონკრეტულ სამოქმედო გეგმაზე მსჯელობდნენ.
გიორგი კვირიკაშვილი: ძალიან მნიშვნელოვანი შეხვედრა გვქონდა, რომელსაც ესწრებოდნენ მთავრობის და პარლამენტის წარმომადგენლები, თბილისის მერი და გადაწყვეტილება მივიღეთ, რომ ჯანსაღი ცხოვრების წესის დამკვიდრება და შესაბამისი ინფრასტრუქტურული მზაობა გახდეს ჩვენს ქვეყანაში ერთ-ერთი უმნიშვნელოვანესი პრიორიტეტი. დღეიდანვე უკვე ვიწყებთ მუშაობას, რათა უმოკლეს პერიოდში მოხდეს არსებული სპორტული ინფრასტრუქტურის შეფასება, მხედველობაში მაქვს როგორც ცალკე მდგომი სპორტული  ინფრასტრუქტურა, ასევე განათლების სისტემაში არსებული სპორტული ინფრასტრუქტურა. შევაფასებთ უმოკლეს პერიოდში, თუ რა საჭიროება არსებობს ევროპული თანამედროვე სტანდარტის მიხედვით და რა ტიპის ინფრასტრუქტურა უნდა შეიქმნას ქვეყანაში იმისთვის, რომ მივიღოთ სწორი გაშლა და ხელმისაწვდომობა გეოგრაფიულად. რაც შეეხება ფინანსურ ხელმისაწვდომობას, ჩვენ ეს ინფრასტრუქტურა უნდა გავხადოთ ხელმისაწვდომი მთლიანად მოსახლეობისთვის, მათ შორის ეკონომიკურად შეჭირვებული ფენებისთვის, ამიტომ სპეციალური პოლიტიკა იქნება შემუშავებული.  ეს იქნება როგორც სპორტულ-გამაჯანსაღებელი, ასევე სოციალური კუთხით მიმართული პოლიტიკა და კონკრეტულ ნაბიჯებში ვგულისხმობ იმას, რომ დღეიდან დაახლოებით ერთი თვის მანძილზე, ეს არ იქნება გრძელვადიანი, დროში გაწელილი სტრატეგია, უმოკლეს ვადაში მოხდება შეფასება, დაიდება გეგმა, თუ რა გვჭირდება და უკვე სექტემბრიდან დაწყებული, როდესაც მომავალი წლის ბიუჯეტირებაზე გადავალთ, შესაბამისი საბიუჯეტო დაფინანსებით თვისობრივად სხვა დონეზე აისახება ეს სახელმწიფო ბიუჯეტში. შედეგად რას მივიღებთ? - დღეს არსებული უამრავი კვლევის საფუძველზე საქართველოში მიუხედავად იმისა, რომ ბოლო წლების განმავლობაში სპორტსმენების რაოდენობა მნიშვნელოვნად გაიზარდა და სპორტში ჩართული ადამიანების, ჯერ კიდევ დღეს სპორტული აქტივობების მიხედვით საქართველოში ნახევარიც არ არის იმისი, რაც არის საშუალო  ევროპული მაჩვენებელი. ეს მაჩვენებელი დღეიდან სამი წლის განმავლობაში უნდა გავაორმაგოთ და მივაახლოვოთ ევროპულ მაჩვენებელს. ეს არის გეგმა, რომელიც უმოკლეს პერიოდში დაიდება. ქვეყანაში შეიქმნება შესაბამისი  ინფრასტრუქტურა, მოხდება ბიუჯეტში გათვალისწინება არა მხოლოდ კაპიტალური დანახარჯების კუთხით, რომ შეიქმნას ინფრასტრუქტურა, არამედ მათ შორის სოციალურ მუხლებში, რომ  შესაძლებელი იყოს ადამიანებისთვის ამ ინფრასტრუქტურით სარგებლობა. ეს არის  ძალიან მოკლედ. უახლოეს დღეებში შეიკრიბება სამუშაო ჯგუფი. ქალაქის მერიაში არის უკვე გარკვეული სამუშაო ჩატარებული, პარლამენტის შესაბამისი კომიტეტები ნამუშევრები არიან. ბუნებრივია, სპორტისა და ახალგაზრდობის და  განათლების სამინისტროების კუთხითაც არსებობს გარკვეული სამუშაო. ჩვენი მიზანია, რომ მართვის ერთიანი მოდელი და კონცეფცია ჩამოვაყალიბოთ, თუ როგორ უნდა იმართოს ინფრასტრუქტურა. დღეს ძალიან გაბნეულია ეს ყველაფერი. 80% ჩვენი ინფრასტრუქტურის სახელმწიფოს ხელშია, მხოლოდ 20%-ი არის კერძო და მოდელზეც უნდა ჩამოვყალიბდეთ, რა ერთიანი  მართვის  მოდელი იქნება ამ ინფრასტრუქტურისთვის და ბუნებრივია, ძალიან მნიშვნელოვანი იქნება ცნობილი ადამიანების ჩართვა, კამპანია, აქტივობები. ყოველ შაბათ -კვირას უნდა იყოს ასეთი აქტივობები და რა თქმა უნდა, ბიზნესის და საქმიანი წრების ჩართულობა ამ უაღრესად მნიშვნელოვანი გეგმის განხორციელებაში იქნება მნიშვნელოვანი. მომავალ დღეებში ამ კონკრეტული გეგმის განვითარების ნაბიჯების შესახებ გაცნობებთ. ერთი რამ არის ძალიან  მნიშვნელოვანი - ეს საკითხი ხდება ერთ-ერთი უმნიშვნელოვანესი პრიორიტეტი ჩვენი ხელისუფლებისთვის.
---------------------------------------
დავით სერგეენკო: ჩვენ ერთი თვის განმავლობაში უნდა მოვამზადოთ გეგმა, რომელიც ერთი მხრივ შექმნის მოდელს არსებული სპორტული ინფრასტრუქტურის სწორი მენეჯმენტისთვის და ჩვენს მოქალაქეებს უნდა ჰქონდეთ საშუალება თუნდაც ფეხით სიარულის, უნდა გაიზარდოს ხელმისაწვდომობა. 
კახა კალაძე:  ჩვენ გვგონია, რომ ძალიან დიდი რესურსი გვაქვს, რათა ეს მიმართულება არა მხოლოდ დედაქალაქის, არამედ მთელი ქვეყნის მასშტაბით კიდევ უფრო გავაძლიეროთ. ჩვენ დღეს ორ ძირითად მიმართულებაზე შევთანხმდით. ერთია, რომ მთელი ქვეყნის მასშტაბით სტრატეგია ჩამოყალიბდეს, თუ როგორ მივდივართ და როგორ გავაორმაგოთ ადამიანების რაოდენობა, ვინც ჯანსაღ სპორტულ ცხოვრებაში ჩართული იქნება.
ლია გიგაური: ჩვენ უკვე გვაქვს ჩამოყალიბებული შიდა სამოქმედო გეგმა, რომელშიც პრევენციული ღონისძიებები არის ყველაზე უფრო მნიშვნელოვანი, რომელიც მოიცავს როგორც საინფორმაციო კამპანიებს მოსწავლეებთან, ჯანსაღი ცხოვრების პოპულარიზაციას, ასევე სხვადასხვა ტიპის სპორტულ და სახელოვნებო აქტივობას.
„კურიერი“: სამოქმედო გეგმა არის გამოძახილი იმ  ბოლო დღეების მოვლენების, რაც ხდებოდა  რუსთაველის გამზირზე?
-სამოქმედო გეგმა მუშავდებოდა მთელი წლის განმავლობაში. მოგეხსენებათ, განათლებისა და მეცნიერების სამინისტროს ჰქონდა წინა წლებშიც პროგრამა. ეხლა  განვითარდება ეს პროგრამა და უფრო  კომპლექსური გახდება. 
მამუკა მდინარაძე: სახელმწიფოსთვის მნიშვნელოვანია, რომ  ჯანსაღი ცხოვრების წესის  პოპულარიზაცია იყოს ერთ-ერთი პრიორიტეტი, იმიტომ, რომ  ეს არის  ჩვენი მომავალი, ეს არის  ახალგაზრდების  მთავარი პრიორიტეტი და დაინტერესება. აქედან გამომდინარე, ჩვენ ყველაფერი  უნდა გავაკეთოთ იმისათვის, რომ  რაც შეიძლება მეტად მოვახდინოთ ამის პოპულარიზაცია. 
„კურიერი“: არის თუ არა დღევანდელი შეხვედრა გამოძახილი იმ  მოვლენების, რაც ბოლო  დღეების  განმავლობაში თბილისში ხდებოდა?
-მათ  შორის შეიძლება ესეც იყოს, მაგრამ ეს არ  არის მთავარი. 
მარიამ ჯაში: რაც შეეხება ამ ინიციატივას, ეს არის მკაფიო გზავნილი, რომ რაც არ უნდა ლიბერალიზაციისკენ ვდგამდეთ ნაბიჯებს, მომხმარებლების მიმართ პრევენციას არ აქვს ალტერნატივა და შესაბამისად, უნდა გააქტიურდეს  უწყებათაშორის  თანამშრომლობა ჯანსაღი ცხოვრების წესის თვალსაზრისით. რა თქმა  უნდა, ნარკოპოლიტიკის საკითხი იქნება ერთ-ერთი მნიშვნელოვანი პრევენციის თვალსაზრისით. ეს  იმდენად აქტუალური საკითხია, ჩვენ ძალიან ფრთხილი ცვლილებების ზღვარზე უნდა გავიაროთ. 
ბიძინა გეგიძე: ეს არის ალტერნატივა იგივე კლუბური ცხოვრების, იგივე კომპიუტერული სამყაროში მთელი დღით ჩაფლულები რომ არიან ახალგაზრდები ბავშვობიდან დაწყებული, ეს არის ძალზედ მკაფიოდ პოზიტიური, ნათელი, კარგი ალტერნატივა, სადაც ამ სივრცეში შეგიძლია, უფრო კარგადაც გაერთო, ივარჯიშო კიდეც, განათლებაც მიიღო, ურთიერთობების გამოცდილებაც მიიღო, თანამედროვე ტექნოლოგიებს გაეცნო და საკუთარი თავის რეალიზაცია ჰპოვო იქ, სადაც შენი ნიჭი არის.
მიხეილ ყაველაშვილი: ეროვნულ სტრატეგიულ დონეზე იქნება ეს საკითხი დასმული და ერთ-ერთ მთავარ პრიორიტეტად გამოიკვეთება ჯანსაღი ცხოვრება და სპორტი ჩვენი ქვეყნის განვითარებისთვის. ეს პროცესი დაწყებულია, უბრალოდ უფრო  კომპაქტური სახე მიეცემა და დაჩქარდება.

გიორგი კვირიკაშვილი: ერთი რამ ცხადია, რომ არსებული ნარკოპოლიტიკა არავისთვისაა მისაღები. ამიტომ, ცვლილება რომ საჭიროა, ფაქტია. ფაქტია ისიც, რომ მომხმარებლისადმი ჰუმანურმა მიდგომებმა ბევრ ქვეყანაში გაამართლა, მაგრამ ეს არავითარ შემთხვევაში არ უნდა ავურიოთ ნარკოტიკის პოპულარიზაციაში, ეს ყოვლად მიუღებელია, ხოლო ნარკოტიკების გამსაღებლებისა და ნარკოტრაფიკის წინააღმდეგ შეურიგებელი ბრძოლა უნდა გამოვაცხადოთ. იმედი მაქვს, რაღაც ტიპის კონსენსუსი იქნება მიღწევადი. დიდი იმედი მაქვს, შევჯერდებით. გუნდში მიდის ამ საკითხის ძალიან აქტიური განხილვა და რა თქმა უნდა, ის, რაც დღეს დავაანონსეთ - აქტიური ცხოვრების წესის, ჯანსაღი ცხოვრების წესის დამკვიდრების ხელშეწყობა - არ არის მხოლოდ განცხადება, თემის პოპულარიზაციის მიზნით, არამედ კონკრეტული ნაბიჯებია გათვალისწინებული, თავისი კონკრეტული დაფინანსებით, თუ ძალიან მოკლე პერიოდში როგორ უნდა განვახორციელოთ ჯანმრთელობის ინფასტრუქტურის, კონკრეტულად - სპორტული ინფრასტრუქტურის რეაბილიტაცია, ახალი ობიექტების დამატება. ჩვენ მასობრივი და რაც მთავარია, ხელმისაწვდომი უნდა გავხადოთ ჩვენი მოსახლეობისთვის სპორტული ობიექტები, ჯანსაღი ცხოვრების წესი. მე უნდა ვეცადო, რომ მივაღწიოთ ისეთ მოდელს, რომელიც უპირველეს ყოვლისა, ქვეყნისთვის იქნება მისაღები და ნარკოტიკების მოხმარებას შეამცირებს, სახელმწიფოს უხეშ დამოკიდებულებას ნარკომანებთან მიმართებაში შეარბილებს და ამავე დროს შეურიგებელ ბრძოლას გამოუცხადებს ნარკოტიკებით ვაჭრობას.“
საინფორმაციო გამოშვებებში დღის განმავლობაში საუბარი იყო იმის შესახებ, რა ცვლილებები შევა ნარკოპოლიტიკის შესახებ უკვე ინიცირებულ კანონპოროექტში და როგორი იქნება ქვეყნის ნარკოპოლიტიკა. როგორც ითქვა, უკვე ცნობილია, რომ ალტერნატიული პროექტის ნაცვლად დეტალები უკვე არსებულ პროექტში დაკონკრეტდება. რომელ სადავო საკითხებზე მიაღწევენ დეპუტატები შეთანხმებას, ამ დრომდე არ არის ცნობილი. 
კანონპროექტის ერთ-ერთი ინიციატორი ლევან კობერიძე იმ მექანიზმებზე საუბრობს, რომელიც მომხმარებლის მიმართ კანონის ჰუმანურობის გარანტი იქნება. 
ყველა ტიპის ნარკოტიკის დეკრიმინალიზაცია არის ის საკითხი, რაზეც კანონმდებლები ვერ თანხმებიან. არ არის შეჯერებული პოზიციები დოზებთან დაკავშირებითაც, თუ რა რაოდენობით უნდა განისაზღვროს პირადი მოხმარება.
ლევან კობერიძე: პირი, რომელიც ფლობს ე.წ. პირადი მოხმარების დოზას და იქნება მეორეჯერ გაჩერებული აღნიშნული დოზის ტარების ფაქტის დროს, მასზე აღიძრება სისხლის სამართლის საქმე, რომელიც დაპაუზდება იმავდროულად. ამ პიროვნებას მიეცემა საშუალება გადარწმუნების კომისიაში გადამისამართების და იქ განხორციელებული ღონისძიებების შედეგად თუკი ეს ადამიანი 6 თვის ან მაქსიმუმ 1 წლის განმავლობაში ნებაყოფლობით დაიწყებს მკურნალობას ან ნებაყოფლობით დაუბრუნდება ნორმალურ ცხოვრების რიტმს, ასეთ შემთხვევაში სისხლის სამართლის საქმე წყდება. 
ირაკლი სესიაშვილი: გუნდში არის ძალიან პრინციპული პოზიცია, რომ ლეგალიზება არ მოხდეს და ეს არის სწორი მიდგომა მე მიმაჩნია და მე ამ ხაზს სრულებით ვიზიარებ. რაც შეეხება დეკრიმინალიზაციას, კიდევ ერთხელ ვიმეორებ, ჩვენ გვაქვს 2 ამოცანა: 1, რომ ნარკომანია შემცირდეს  ქვეყანაში და მე-2: რომ ნარკომანი არ უნდა იყოს ციხეში. პირიქით, ჩვენ უნდა ვიმუშავოთ იმისათვის, რომ მოხდეს მისი გამოჯანმრთელება. 
თეა წულუკიანი: უწყებათაშორისი საბჭოს ფარგლებში ზედოზირებისას ექიმის ვალდებულება, რომ პოლიციისთვის შეეტყობინებინა ფაქტი გავაუქმეთ, რომ სისხლის სამართლის კოდექსში მრავალთვიანი მოლაპარაკებების შედეგად სამართალდამცველ ორგანოებთან გავმიჯნეთ გასაღებისა და მოხმარების მუხლი. მომხმარებლისთვის სისტემა კიდევ უფრო უნდა გაადამიანურდეს, მაგრამ ნარკოტიკი ვერ გაპოპულარულდება ჩვენს ქვეყანაში და ნარკოტიკის მოხმარება ვერ დაკანონდება. როდესაც ჩვენ ვსაუბრობთ ლეგალიზებაზე, ეს ნიშნავს მოთხოვნას, რომ ნარკოტიკის მოხმარება იყოს ისევე კანონიერი, როგორც ქართული ღვინის. ამაზე სახელმწიფოს პასუხია – არა! 
ზვიად კვაჭანტირაძე: ადამიანი ციხეში არ უნდა მიდიოდეს ნარკოდანაშაულისთვის და მკვლელობისთვის ერთნაირად. საერთოდ მიმაჩნია, რომ მოხმარება ეს არის ის, რომელშიც სახელმწიფოზეც არის ძალიან დიდი პასუხისმგებლობა და ამიტომ სახელმწიფომ ყველაფერი უნდა გააკეთოს, რომ მომხმარებლის მიმართ დამოკიდებულება შეიცვალოს გაცილებით უფრო ჰუმანური გზით, მაგრამ რაც შეეხება ორგანიზებულ ნარკოდანაშაულს, ნარკოტიკებით ვაჭრობას, ნარკოტიკების გასაღებას, ჩემთვის წარმოუდგენელია და კატეგორიულად ვემიჯნები იმას, რომ იგი იყოს ლეგალიზებული.
გია ვოლსკი: ზოგიერთი ნარკოტიკი არის ისეთი, რომელსაც ჩაუთვლი პირად მოხმარებად, მაგრამ რეალურად შეიძლება ეყოს რამოდენიმე ადამიანს და შესაბამისად გავრცელების სტატუსი მიიღოს ამ რაოდენობამ და არა პირადი მოხმარებისათვის. ასე რომ გავრცელებას და რეალიზაციას შორის არის სხვაობა რასაკვირველია, მაგრამ ძალიან დამაზიანებელია ერთიც და მეორეც ჩვენი საზოგადოებისათვის.
ბექა ნაცვლიშვილი: პირველი მოსმენით წარმოდგენილ კანონპროექტს, რომელიც გავიდა ჯანდაცვის კომიტეტზე, ეს კანონპროექტი არ იქნება გაზიარებული და მე ველოდები, რომ რაღაც ალტერნატიული კანონპროექტი შემოვა, რომელზეც მსჯელობა დაიწყება თავიდან. შენიშვნებს საჯაროდ განვაცხადებთ, როდესაც იქნება ამის განხილვა. ყველა ტიპის ნარკოტიკის მოხმარების დეკრიმინალიზაციის წინააღმდეგი ვარ, რა თქმა უნდა.
ბექა ოდიშარია: ჩვენ გვინდა შევეცადოთ, მინიმალიზაცია მოვახდინოთ ნარკომომხმარებლების ციხეში ჩასმისა. ეს არის ჩვენი ძირითადი პრინციპი. ამ გზაზე თუ საჭირო გახდება სხვადასხვა ნარკოტიკებზე საუბარი, მსჯელობა სხვადასხვა დოზებზე, სხვადასხვა დეტალებზე, ჩვენ ვიმსჯელებთ ფართო საზოგადოებასთან ერთად, მოწვეულ ექსპერტებთან ერთად.
ზაზა ხუციშვილი: გამორიცხულია ლეგალიზაცია, მათ შორის მარიხუანასიც, იმიტომ, რომ ეს ლეგალიზაცია ნიშნავს უკვე ჩვეულებრივ ისეთივე მოხმარებას და წარმოებას, როგორიც სხვა პროდუქტების, რასაც, ვფიქრობ, რომ პარლამენტი არცერთ შემთხვევაში არ დაუშვებს.
დავით ჭიჭინაძე: მე არანაირ ნარკოტიკის ლეგალიზებას, არც მსუბუქისას, არც მძიმესას მხარს არ ვუჭერ. რაც შეეხება დეკრიმინალიზაციას, მე ვფიქრობ, მანდაც ალბათ მხოლოდ და მხოლოდ ძალიან შეზღუდული ჩამონათვალი უნდა იყოს, რისი დეკრიმინალიზაციაც მოხდება.
გიგა ბუკია: ნარკოტიკების არც მოხმარების, არც გავრცელების, დეკრიმინზალიციის მომხრეები არ ვართ და ვერ ვიქნები, რადგან დეკრიმინალიზაცია უკვე გულისხმობს, რომ მოხმარება არ ჩაითვლება კრიმინალად. ჩვენ ვაფიქსირებთ, რომ მომხმარებელი არ უნდა წავიდეს ციხეში, მაგრამ ეს არ უნდა იყოს დეკრიმინალიზებული.
ზაქარია ქუცნაშვილი: პასუხგასაცემი ხდება მთავარი შეკითხვა - სად შეიძინოს მოხმარებისთვის ნებადართული საშუალება მოქალაქემ? თუ ამ კითხვაზე ვერ მოვძებნეთ პასუხი, დეკრიმინალიზაცია გამოიწვევს შავი ბაზრის მკვეთრ გაფართოებას.
სიმონ ნოზაძე: მხარს ვუჭერ იმას, რომ ერთგვარი შეღავათი მომხმარებლებს ჰქონდეს გაწეული, განსაკუთრებით დოზების თვალსაზრისით, რასაც ნამდვილად მოხმარების დოზა ჰქვია. თუმცა უნდა გააქტიურდეს მუშაობა ნარკორეალიზატორების, ნარკოდილერების წინააღმდეგ და ლეგალიზებაზე საუბარი არ უნდა იყოს.

შინაგან საქმეთა სამინისტროში მინისტრის და მისი მოადგილის სამუშაო შეხვედრა გაიმართა „თეთრ ხმაურთან“ და კლუბების წარმომადგენლებთან, რომელთაც ამ შეხვედრაზე მისვლა ნახევარი საათით დააგვიანეს. შეხვედრის შემდეგ გაირკვა, რომ სტუმრები უკმაყოფილო დარჩნენ. 
ბექა წიქარიშვილი: რომ გითხრათ, რომ ეს ადამიანები აღიარებენ, რომ მათ დაარღვიეს იქ ადამიანების უფლებები, ეს ასე არ არის. ბოდიშიც მხოლოდ ჰიპოტეთური ბოდიშია, მხოლოდ იმ შემთხვევაში, თუკი ჩვენ დავუმტკიცებთ, რომ მათ ჩაიდინეს დარღვევები. ჩვენ ვთქვით, რომ ჩვენ ვიმყოფებით ჯერ კიდევ საპროტესტო რეჟიმში. არ დასრულებულა პროტესტი. პროტესტი მხოლოდ შეწყდა. ჩვენი მოთხოვნები არის ძალაში. ჩვენ ველოდებით, რამდენად შედეგს გამოიღებს ეს შეხვედრები. დღევადნელი შეხვედრით მე პირადად კმაყოფილი არ ვარ. არ ვიცი, რამდენად მოხერხდება სხვა ორგანოებში დამტკიცება იმის, რომ  იქ ადგილი ჰქონდა საერთოდ უფლებამოსილებების დარღვევას ადამიანებს მიმართ. თუმცა  საუბარი იყო იმაზეც, რომ შესაძლოა შეწყდეს გარკვეული პირების მიმართ დავა. 
-ამ სამუშაო ჯგუფის პირველ ეტაპზე გამოიკვეთა, რომ ცდად არ ღირდა?
-ნახევრად. ნახევრად მცდელობად შეიძლება. თუ დავუმტკიცებთ, რომ ადგილი ჰქონდა გადაცდომებს, ისინი აიღებენ პასუხისმგებლობას. თუ ვერ დავუმტკიცებთ, გამოვა, რომ აზრი არ ჰქონია. 
ტატო გეთია:  მივიღეთ ის, რომ არის განსხვავებული შეხედულებები. დავიწყოთ  კლუბში რეიდიდან. შსს თვლის, რომ ამისთვის იყო საკმარისი საფუძველი. ჩვენ ვთვლით, რომ  ამისთვის საკმარისი საფუძველი არ იყო. კლუბში, რა თქმა უნდა,  აკონტროლებს იმ დონემდე, რა დონემდეც შეიძლება. რაღაც სუბსტანციები ადამიანებს ყოველთვის შეეძლებათ, რომ კლუბში შეიტანონ, იმიტომ, რომ არსებობს ამის გზები.  
გიორგი ბურჯანაძე: ჯერ-ჯერობით საჯარო წყაროებში, მათ შორის თქვენს მიერ და დიდი მადლობა ამისთვის, გადაღებულ ინფორმაციას ვაანალიზებთ და  საბოლოო ჯამში ერთიანი სურათი რომ გვექნება, მათ შორის შსს-ს წარმომადგენლების მიერ მოწოდებული ინფორმაცია,  ამის შემდოგომ შევძლებთ საბოლოო პასუხის გაცემას. ჩვენ შევისწავლით ყველა იმ ინფორმაციას, რომელიც საჯაროდ არის. სახალხო დამცველი მოახდენს ამ ყველაფრის მონიტორინგს. შევისწავლით საქმეებს და ვნახავთ და შევაფასებთ საბოლოო ჯამში, რამდენად პროპორციული ძალა იქნა გამოყენებული მანიფესტაციის დროს. 
სოფო ვერძეული: ერთის მხრიდან იყო დაფიქსირებული ვერსია, რომ ჩვენ ამ საკითხებზე მივაწოდოთ მათ დამატებითი ინფორმაცია, თუმცა ჩვენ ვფიქრობთ, რომ ამ შეხვედრების ფორმატში თუკი იქნება მათი მხრიდან მზაობა, ჩვენ ვითანამშრომლებთ, თუმცა ჩვენთვის მნიშვნელოვანია ახლა, რომ გაგრძელდეს უფრო მეტად ფორმალიზებული პროცესი ამ ცალკეული ინციდენტების შესწავლის. ამ მიზნით ჩვენ ვაპირებთ, რომ პროკურატურას მივმართოთ. 
ნათია მეზვრიშვილი: ჩვენ წარმოვადგინეთ მტკიცებულებები, უშუალოდ ვაჩვენეთ ვიდეომასალა, სადაც ასახული იყო კლუბებში, უშუალოდ შიგნით ნარკოტიკული საშუალებების გასაღების არაერთი ფაქტი. იყო  ისინი, რომელიც გასაჯაროვდა და იყო ასევე სხვა ვიდეომასალაც. გასაგებია, რომ ამ საკითხზე აზრთა სხვადასხვაობა ჩვენსა და კლუბის წარმომადგენლებს შორის არსებობს. მე მესმის, რომ მათ არ უნდათ დადასტურებული გარკვეული ფაქტების აღიარება რიგი მიზეზების გამო, თუმცა ერთი რამ ფაქტია - იმ კლუბებში, სადაც ჩვენ საგამოძიებო მოქმედებები ჩავატარეთ, სისტემატურად იყიდებოდა ნარკოტიკული საშუალებები.
-უშუალოდ „ბასიანში“ რომ ხდებოდა რეალიზაცია, ასეთი მასალა გაქვთ? 
-დიახ, აბა რაზე ვსაუბრობთ ჩვენ ამდენი დღეა? კლუბებში, შიგნით, როგორც ერთ კლუბში, ის მეორე კლუბში, ხდებოდა ნარკოტიკული საშუალებების გასაღება. ამის დამადასტურებელია ვიდეოსაშუალებები. აბა რისთვის შევედით, რისთვის ჩავატარეთ კლუბში საგამოძებო მოქმედებები? საზოგადოებას შეცდომაში ნუ შეიყვანთ. ყველა გამსაღებელი, რომლის იდენტიფიცირებაც მოხდა, დაკავებულია. მათ შორის 7 დაკავებულია გარეთ, 1 დაკავებულია კლუბში. ეს არის დაცვის უფროსი.
 მე არ ვიცი, ამ ადამიანებმა რაზე ისაუბრეს თქვენთან საუბრისას, თუმცა მაქვს ერთი ლოგიკური შეკითხვა. ეს ადამიანები გვეუბნებიან, რომ  ვიღაცის უფლებები დაარღვიეს, ვიღაცას ფიზიკური შეურაცხყოფა მიაყენეს. თუ არ გვითხრეს, ვინ არიან სავარაუდო პოტენციური მსხვერპლები, რა თქმა უნდა ამას... ჩვენამდე ჯერ არ მოსულა ინფორმაცია და არც მათ მოუწოდებიათ. ამიტომ ჩვენ მტკიცების ტვირთს კი არ ვაკისრებთ, ვეუბნებით, რომ მოგვიტანეთ, გვითხარით.  
ეს არ გახლდათ სპეცოპერაცია. ეს გახლდათ საგამოძიებო მოქმედება - ჩხრეკა. დღეიდან ამას უნდა ვუწოდოთ საგამოძიებო მოქმედება - ჩხრეკა, იმიტომ, რომ სამართლებრივად ეს იყო ასე. ცალსახად შეიძლება, ითქვას და თამამად, რომ პოლიცია მოქმედებდა კანონის ჩარჩოებში. თქვენ ყველამ კარგად დაინახეთ სრულიად ახალი პოლიცია, რომელიც ორიენტირებული იყო იქ მყოფი მოქალაქეების უფლებების დაცვასა და არა უფლებების დარღვევაზე. ამ დრომდე უფლების დარღვევის არცერთი ფაქტი არ დაფიქსირებულა, მათ შორის, როგორც ჩემთვის ცნობილია, არც სახალხო დამცველის ოფისში. ინდივიდუალურად თუ რაიმე გადაცდომებს ადგილი ჰქონდა, ჩვენ მზად ვართ, რომ როგორც სახალხო დამცველის ოფისთან, ისე შესაბამის ორგანოებთან ამ საკითხებთან დაკავშირებით ვითანამშრომლოთ. ნარკოტიკები იყიდებოდა მათ შორის იმ კლუბებში - „ბასიანსა“ და „გალერიში“, სადაც ჩატარდა საგამოძიებო მოქმედებები. მე მაქვს აქეთ შეკითხვა საზოგადოებასთან: ნებისმიერი ნორმალური პოლიციელი და სამართალდამცავი, რომელსაც დადასტურებული მტკიცებულებები აქვს, რომ კლუბებში ნარკოტიკულ საშუალებებს ყიდიან, უნდა ჩაეტარებინა თუ არა კლუბში საგამოძიებო მოქმედება - ჩხრეკა? პასუხი არის ერთადერთი და ცალსახა, დიახ, ჩხრეკა უნდა ჩატარებულიყო. ეს იყო ლეგიტიმური. პოლიცია მოქმედებდა კანონის შესაბამისად, სწორედ მაშინ, როდესაც ივენთი მიმდინარეობდა, იმიტომ, რომ ეს იყო ის დრო, როდესაც ნარკოტიკული საშუალებები  კლუბებში იყიდებოდა.“
-----------------------------------------------------
ცნობილი გახდა, რომ პარასკევს შს მინისტრი პარლამენტში მივა და  დეპუტატების კითხვებს უპასუხებს. 
მამუკა მდინარაძე: დღეს შს მინისტრთან კონსულტაციების შეედგად გადაწყდა, რომ მინისტრს პარლამენტი მოუსმენს პარასკევს. ის წარდგება პარლამენტის წინაშე პლენარულ სხდომაზე და არა არა რომელიმე ფრაქციის ან კომიტეტის ფორმატში. დაისმევა ყველა კითხვა, რომელიც დეპუტატებს გააჩნიათ და მე ვფიქრობ, რომ ვინაიდან კონსულტაციების დროს ბატონმა მინისტრმა თქვა, რომ ყველა კითხვაზე ამომწურავი პასუხი აქვს, ეს კითხვები და პასუხები საინტერესო იქნება საზოგადოებისთვის.
თინა ბოკუჩავა: ის, რომ ჩვენი ქვეყანა უნდა ებრძოდეს ნარკორეალიზატორებს, ამაზე ორი აზრი არ არსებობს საზოგადოების არცერთ ნაწილში, იქნება ეს პოზიცია თუ ოპოზიცია თუ სამოქალაქო სექტორი. თუმცა ის ძალადობრივი ოპერაცია, რაც მათ ჩაატარეს, სრულად არგაგონილი, რის შედეგადაც რეალურად ვერ მოხდა ნარკორეალიზატორების იდენტიფიცირება, ეს პირდაპირ ურტყამს ჩვენი ქვეყნის საერთაშორისო რეპუტაციას, ტურიზმს და ხელყოფს ადამიანის უფლებებს, რაც დემოკრატიულ და განვითარებულ საქართველოში არის მიუღებელი.
ირაკლი აბესაძე: პასუხგაუცემელი დარჩა მთავარი შეკითხვები - ვის შემოაქვს ქვეყანაში ის სინთეტიკური მკვლელი ნარკოტიკები, რომელსაც გასული დღეების და თვეების განმავლობაში ათეულობით ახალგაზრდის სიცოცხლე შეეწირა, რა კავშირში იყო ეს სპეცოპერაცია ამ ნარკოტიკების გამავრცელებლებთან ბრძოლაში, მაშინ, როდესაც, როგორც ინფორმაცია არის, არცერთ გამავრცელებელს და დაკავებულს მსგავსი ნარკოტიკი არ აღმოაჩნდა. რა კავშირში იყო კლუბებში შევარდნა ნარკოტიკების წინააღმდეგ ბრძოლასთან, მათ შორის შს მინისტრმა პასუხი უნდა გასცეს შეკითხვას იმ ძალადობრივ ჯგუფებთან და აგრესიულ, ფაშიტურ გამონათქვამებთან მიმართებაში, რომელსაც ადგილი ჰქონდა ე.წ. კონტრაქციაზე და რა სამართლებრივი ზომები ტარდება ამ ადამიანების წინააღმდეგ.
სალომე სამადაშვილი: ოპერაციასთაან დაკავშირებით რა თქმა უნდა არსებობს კითხვები, იმიტომ, რომ  როგორც ჩანს და  როგორც იკვეთება, ამ ოპერაციის ჩატარება საერთოდ  არ იყო  აუცილებელი იმისთვის, რომ აეყვანათ ის ხალხი, ვინც ბრალდებულია ნარკოტიკის გასაღებაში და მაშინ მთავარი შეკითხვა არის - რაში დასჭირდა შს სამინისტროს ამ დაშინების კამპანიისა  და რეიდის ჩატარება. 
ზურა ჭიაბერაშვილი: რატომ არის დღევანდელი ნარკოპოლიტიკა არაფექტური, რატომ იზრდება მძიმე ნარკოტიკის მოხმარება, რატომ ვერ ებრძვის შს სამინისტრო ნარკორეალიზატორებს და რაშია დღევანდელი ნარკოპოლიტიკის პრობლემა, როდესაც შს სამინისტროს საკუთარი არაპროფესიონალიზმის დაფარვა უხდება სპეცრაზმის რესტორნებში და კლუბებში შევარდნით და ათასობით უდანაშაულო ადამიანის უბრალოდ შეწუხება? 
თამარ ჩუგოშვილი: მიუხედავად იმისა, რომ შს მინისტრი ძალიან ეფექტურად  გაუმკლავდა იმ დაპირისპირებას, რომელიც იყო  თბილისის ცენტრში და მე ვფიქრობ, ყველაფერი გააკეთა  პოლიციამ, რაც უნდა გაეკეთებინა, მიუხედავად ამისა, ახალგაზრდებს, საზოგადოების ნაწილს დარჩა კითხვა კლუბში სპეცოპერაციის ჩატარებასთან დაკავშირებით. შესაბამისად, ასეთ კითხვებზე პასუხის გასაცემად ადექვატური და სწორი ადგილი არის პარლამენტი. ნელ-ნელა ჩვენ ამას უნდა მივეჩვიოთ, რომ პარლამენტი არის ადგილი, სადაც თუკი კითხვები არსებობს, ამომწურავი პასუხების მისაღებად ისმება კითხვები.
ეკა ბესელია: არსებობს ვალდებულებები. ეს ვალდებულებები აქვს პირველ რიგში სწორედ ამ უწყებას, რომ აღკვეთოს დანაშაული. მეორე საკითხია, არის თუ არა რაიმე კითხვა ჩატარებულ სპეცოპერაციებთან დაკავშირებით. მე პირადად მგონია და მივესალმები ნამდვილად მართლაც უპრეცედენტო შესაძლებლობას, როდესაც მინისტრი პირადად იმ პირებთან ერთად, ვინც წარმოადგენდა აქციის ორგანიზატორებს და სახალხო დამცველის მონაწილეობით ქმნის ახალ ფორმატს, სადაც ყველა იმ ეპიზოდზე, ყველა იმ საკითხზე, რომელიც უკავშირდება სპეცოპერაციას, უფრო დეტალურად გაანალიზდეს.“
-------------------------------
პრეზიდენტი მზად არის, ანტინარკოტიკული კამპანია სარეზერვო ფონდიდან დააფინანსოს. მარგველაშვილის ინიციატივით, კამპანიაში ნებისმიერი მსურველი ჩაერთვება. პარალელურად, პრეზიდენტი პარლამენტს მოუწოდებს, დააჩქაროს ნარკოპოლიტიკის შესახებ კანონპროექტის განხილვა, რომელიც უკვე დიდი ხანია, საკანონმდებლო ორგანოში დევს.
აბაშიშვილი: სამწუხაროა, რომ ქმედითი ნაბიჯები ვერა და ვერ გადაიდგა. დაუშვებელია ამ თემით მუდმივი სპეკულირება. ერთხელ და სამუდამოდ უნდა მოხერხდეს, რომ ის, რის შესახებაც ხმამაღლა ვსაუბრობთ, რის შესახებაც თითქოს ყველა თანხმდება, იქნას ასახული შესაბამის დოკუმენტებში. პრეზიდენტის სარეზერვო ფონდი მზად არის, მხარი დაუჭიროს ანტინარკოტიკული კამპანიის განვითარებას ქვეყანაში, რომელსაც განახორციელებენ ის ადამიანები, რომლებიც არიან ცნობილი საზოგადოებისთვის - ქლაბერები, ელექტრონული მუსიკის წარმომადგენლები. ჩვენ ველით მათგან ინიციატივებს და მზად ვართ, რომ ანტინარკოტიკული კამპანიის კუთხით არაერთ პროექტს პრეზიდენტის ინიციატივით დავუჭიროთ მხარი.

„კურიერი“ (21:00): ვინ დგას მოძრაობის უკან, რომელიც 13 მაისის აქციის ჩაშლას ცდილობდა? „კურიერმა“ გაარკვია, რომ ახალგაზრდები, რომლებიც თავს "ქართველ ფაშისტებს" უწოდებენ, იუსტიციის სამინისტრომ "საქართველოს ეროვნული ერთობის" სახელით დაარეგისტრირა, თუმცა წესდებაში არაფერია ნათქვამი იმ ფაშისტური მიზნების შესახებ, რომელიც ორგანიზაციას აქვს. დღეს ამ ორგანიზაციის უკვე ყოფილი დამფუძნებელი ღიად ალაპარაკდა იმ საფრთხეებზე, რომელსაც გაერთიანება საზოგადოებას უქმნის. ის პირდაპირ ამბობს, რომ რამდენიმე ასეული ახალგაზრდა ბრმა იარაღია ფაშიზმის მადიდებელი ლიდერების ხელში. 
ორგანიზაციის ხელმძღვანელმა უარი თქვა კამერასთან საუბარზე. ის ამბობს, რომ თანახმაა მხოლოდ პირდაპირ ეთერზე. ყველა კითხვა, როგორც ორგანიზაციის მიზნების, მათი იდეები და დაფინანსების წყაროების შესახებ, დღეს მისი მხრიდან უპასუხოდ დარჩა. სამოქალაქო სექტორის წარმომადგენლები, რომლებიც აქტიურად აკვირდებიან ბოლო დღეებში საქართველოში განვითარებულ მოვლენებს, ამბობენ, რომ ქართული ფაშისტური ორგანიზაციის კვალი რუსეთამდე მიდის. 
გიორგი ჭელიძე: ეს არის გერმანულ ვერმახტში მებრძოლი ქართველების, ვერმახტის ქართული ლეგიონის სიმბოლო.  
-რატომ გადაწყვიტეთ, თქვენი სიმბოლო გამხდარიყო ეს? 
-ამასთან დაკავშირებით უკვე პირდაპირ ეთერში ვისაუბრებ. მხოლოდ და მხოლოდ საუბარი პირდაპირ ეთერში, ნებისმიერ კითხვაზე.“ 
ფაშისტური მოძრაობა იუსტიციის სამინისტროს საჯარო რეესტრმა 2016 წელს „საქართველოს ეროვნული ერთობის“ სახელით დაარეგისტრირა. ოფიციალურ დოკუმენტებში დაჯგუფების ხელმძღვანელად თორნიკე კივილაძეა მითითებული, თუმცა ის ამბობს, რომ ორგანიზაციის რიგები მას შემდეგ დატოვა, რაც მისმა თანადამფუძნებელმა ფაშიზმის გზა აირჩია. დღეს უკვე მათ დესტაბილიზაციის კერად მოიხსენიებს და მათ კონტროლზე პასუხისმგებლობას სახელმწიფო უწყებებას აკისრებს. 
თორნიკე კივილაძე: სამართალდამცავ უწყებებს აქვთ ის ვალდებულება, რომ ნებისმიერი სახის დესტაბილიზაციის კერა შეაჩერონ და თუნდაც ორგანიზაციის ხელმძღვანელ პირებს შეხვდნენ და განუმარტონ, რომ არის რაღაცა საზღვრები, რაც არ უნდა გადალახონ. მეორეს მხრივ, თავად ორგანიზაციებს, მათ მმართველ საბჭოებს პასუხისმგებლობა აქვთ უშუალოდ მათი აქტივისტების ოჯახების წინაშე და საკმაოდ მცირეწლოვანი ხალხია გაწევრიანებიული, 18-19 წლის ადამიანები და მათი ოჯახის წინაშე აქვთ პასუხისმგებლობა.“ 
ქართველი ფაშისტების ლიდერი ყვება, რომ მის რიგებშია შავპერანგიანთა რაზმი, რომელებსაც ძირითადად აქციებზე იყენებენ. ოფისი არა აქვთ, ამიტომ შეკრებებს სტადიონებზე მართავენ. გიორგი ჭელიძემ კამარებთან საუბარზე უარი თქვა, თუმცა ორგანიზაციის მიზნებზე სატელეფონო საუბარში ყვება. 
გიორგი ჭელიძე: შავპერანგიანთა რაზმები არის ის, რომ აქციაზე არ მოხდეს პროვოკაცია და კანონის ფარგლებში ვჯდებით ყოველთვის. არავიზე შეტევას არ ვახდენთ. 
თამარ კინწურაშვილი: საეჭვოა ზოგადად მათი გამოჩენა და გააქტიურება ამ გამწვავებულ ფონზე. არსებობს არაერთი კვლევა აღმოსავლეთ ევროპის ქვეყნებში, როდესაც ვლინდება, რომ ასეთ ექსტრემისტულ ჯგუფებს აფინანსებენ რუსეთიდან და არ არის გამორიცხული, ამ შემთხვევაშიც იკვეთებოდეს კავშირები, რადგან მათი მოწოდებები, იდეოლოგია არ დგას შორს ამ ექსტრემისტული განწყობებისგან, რომელიც სათავეს იღებს რუსეთიდან. ის უნდა იყოს დაინტერესებული ასეთი ჯგუფების გაძლიერებით საქართველოში.    
გიორგი მშვენიერაძე: ძნელია, ვამტკიცოთ, რომ ისინი იღებენ ფულს მათ შორის საქართველოს სახელმწიფო უშიშროების სამსახურებიდან, მაგრამ შეგვიძლია, ვამტკიცოთ, რომ სახელმწიფო მათ ძალადობაზე არასათანადოდ რეაგირებს და ის ადამიანები, რომლებიც ხშირად ლიდერებად წარმოუდგებიან მსგავსი მოძრაობების, სხვადასხვა დროს და სხვადასხვა ეტაპზე ისინი ან ყოფილი მოხელეები არიან ხელისუფლების, მაგალითად სანდრო ბრეგაძე, ან დღევანდელ მოხელეებთან დაახლოებული პირები, მათ შორის მაღალი პოლიტიკური თანამდებობის პირებთან დაახლოებული პირები.“  
მომდევნო აქციას ფაშისტური მოძრაობის წევრები 17 მაისს კვლავ რუსთაველის გამზირზე აანონსებენ.“

დავით სერგეენკო: ნებისმიერი ქვეყანა, მათ შორის საქართველო ვალდებულია, ჰქონდეს პროგრამა, სტრატეგია და სამოქმედო გეგმა ჯანსაღი ცხოვრების წესის ხელშეწყობისათვის და ჩვენც არა ვართ გამონაკლისი. რა თქმა უნდა ეს გეგმა არსებობს და ყოველწლიურად ხდება მისი ეფექტურობის გაზომვა და გადაფასება.
რაც შეეხება კითხვას, რამ გამოიწვია აი ამ ტიპის ცვლილებების საჭიროება, როდესაც პრემიერ მინისტრის მეთაურობით შეიქმნა ეს სამუშაო ჯგუფი და უმაღლეს პრიორიტეტში ავიდა ჯანსაღი ცხოვრების წესის ხელშეწყობა, სამ ჯგუფად დავყოფდი ამ ფაქტორებს, რამაც გამოიწვია ამის საჭიროება: პირველი ის, რომ დასრულდა შეფასება მთელი ქვეყნის მასშტაბით ინფრასტრუქტურის, ძირითადად სპორტული ინფრასტრუქტურის და მისი მართვის, მენეჯმენტის ეფექტურობის შეფასება და გაირკვა ამ შეფასების შედეგად, რომ საკმაოდ დიდი რესურსია იმისათვის, რომ მისი გამოყენება ჯერადობით გაიზარდოს. ერთგვარად ფრაგმენტირებული არის ახლა; მეორე ის, რომ შეფარდა მორიგად, ისევე, როგორც ყოველწლიურად საქართველოს მოსახლეობის აქტიური, ჯანსაღი ცხოვრების წესის მიმდევარი ასე ვთქვათ მოსახლეობის რაოდენობა, რომელიც მართალია 16%-დან 22%-მდე გაიზარდა ბოლო წლების განმავლობაში, მაგრამ პრაქტიკულად იმის ნახევარია, ვიდრე ევროპის ქვეყნებში და მესამე ფაქტორი, რამაც ეს ცვლილებები განაპირობა, არის ის, რომ ბოლო პერიოდში მნიშვნელოვნად გაზრდილი სამწუხარო სტატისტიკა, როდესაც ახალგაზრდები ზედოზირებით ან ნარკოტიკული ნივთიერებით გამოწვეული ფსიქოზებით ხშირად პრაქტიკულად 2-ჯერ მეტად მიმართავენ სასწრაფო დახმარებას. აი ამ სამი ფაქტორის ერთობლიობამ განაპირობა დღევანდელი სამუშაო შეხვედრა.
- როგორი იქნება უშუალოდ თქვენი სამინისტროს როლი ამ კამპანიაში?
-ზოგადი ნაწილი ვეცდები ორი წინადადებით ვთქვა. ჯანსაღი ცხოვრების ხელშეწყობას აქვს ძირითადად ჯანდაცვის დატვირთვა ასე ვთქვათ, თუმცა ასევე დიდი არის სოციალური დატვირთვა ასეთი პროექტების. სტრატეგია, რომელზეც მე მოგახსენებდით წეღან და სამოქმედო გეგმა, სწორედ ჯანდაცვის სამინისტროს, კერძოდ დაავადებათა კონტროლის ცენტრის შექმნილი არის, რომელიც ყოველ წელს განახლდება. ანუ ჩვენი ჩართულობა არის ერთ-ერთი ყველაზე უფრო ფართო სპექტრის, თუმცა აუცილებელი არის რა თქმა უნდა სპორტის და კულტურის, განათლების და პარლამენტის ჩართულობაც ამ გეგმის შემუშავებაში. 
დღევანდელ სამუშაო შეხვედრაზე ჩვენ მივიღეთ დავალება და შევთანხმდით ასეთ გრაფიკზე, რომ უახლოესი 1 თვის განმავლობაში წარვადგენთ განახლებულ გეგმას, რომელსაც წელს უკვე, შემოდგომის სესიაზევე გამოიყოფა შესაბამისი ბიუჯეტი და განსაზღვრული არის საკმაოდ ამბიციური, მაგრამ სწორი შესრულების ინდიკატორები, რომ ის 22%, რომელიც მე მოგახსენეთ, გაორმაგდეს უახლოესი 3 წლის განმავლობაში. 
- როცა ვსაუბრობთ ნარკოპოლიტიკის შეცვლაზე, რამდენად საკმარისი რესურსი აქვს სახელმწიფოს ნარკომომხმარებლების სამკურნალოდ, როგორც საკადრო რესურსი, ასევე ინფრასტრუქტურა?
-რაც შეეხება ინფრასტრუქტურა ერთიანად რომ მოვიაზროთ, როგორც შენობა, აღჭურვილობა, ასევე სპეციალისტები, ამ მხრივ მნიშვნელოვნად არის გასაზრდელი სახელმწიფოს რესურსები, ზოგადად ქვეყანაში არსებული რესურსები. ეს არ არის აუცილებელი, რომ მხოლოდ სახელმწიფოს მართვაში იყოს. შეიძლება კერძო სექტორიც იყოს. ჩვენ რა თქმა უნდა გავაკეთეთ წინასწარი გათვლები და ამ მხრივ, ხაზი მინდა გავუსვა, რომ მკურნალობა და რეაბილიტაცია სხვადასხვა ნივთიერების მომხმარებლებზე სხვადასხვანაირი შედეგიანობით გამოირჩევა ხოლმე. მე შემიძლია გითხრათ, რომ რამოდენიმე ათეული მილიონის დამატებით დახარჯვა იქნება საჭირო. ჩვენი წინასწარი გათვლებით, ეს 45 მლნ არის იმისათვის, რომ ქვეყანას ჰქონდეს შესაბამისი ინფრასტრუქტურა, როგორც ადამიანური რესურსები, ასევე შენობა-აღჭურვილობა. 
-პირადად თქვენი პოზიცია როგორია? პარლამენტში გვაქვს ორი პოზიცია. ნაწილი მიიჩნევს, რომ მკაცრი ნარკოპოლიტიკა ამცირებს მოხმარებას, ნაწილი კი ამბობს, რომ უფრო ლიბერალური მიდგომა ამცირებს თუნდაც ზედოზირებით გარდაცვალების შემთხვევებს.
-მე მკაფიოდ გეტყვით ჩემს პოზიციას, თუმცა ნება მომეცით, თავიდან გითხრათ, რომ იმ ქვეყნებშიც კი, რომელზეც ჩვენ ასეე ვთქვათ სწორება გვაქვს, ევროპის ქვეყნებში, იქაც კი არ არის ერთიანი მიდგომა. არის ქვეყნები, რომლებიც მოხმარებასაც კი არ უშვებს და მასზე სისხლის სამართალი ვრცელდება და არის ქვეყნები, რომლებიც ულტრალიბერალური არის, ასე ვთქვათ. მე ევროპის ქვეყნებზე ვსაუბრობ. არ არსებობს ერთიანი რეცეპტი. ერთი რეცეპტი და ერთი მიდგომა არის, რომ ნებისმიერი ქმედება უნდა იყოს მოხმარების შემცირებისკენ გადადგმული და მიწოდების შემცირებისკენ. ნებისმიერმა საკანონმდებლო ცვლილებამ, იქნება ეს გამკაცრება გამსაღებლების მიმართ და ლიბერალიზაცია მომხმარებლების მიმართ, თუ რაიმე სხვამ, უნდა მოგვცეს ეს ორი შედეგი. ვიმეორებ, მოხმარების შემცირება და მიწოდების შემცირება. მხოლოდ ეს არის ერთადერთი სწორი გზა. ის კანონპროეტის თავდაპირველი ვერსია, რომელიც წარმოდგენილი იყო განსახილველად, იყო ჩემი აზრით ასე ვთქვათ ულტრალიბერალური, როდესაც არა მხოლოდ მომხმარებლების, არამედ გამსაღებლების მიმართაც ერთგვარ შემსუბუქებას მოიაზრებდა. ამ მსჯელობის განმავლობაში და აუცილებლად სჭირდება ხოლმე დამუშავება და მსჯელობა ასეთ მნიშვნელოვან კანონპროექტს, შეიცვალა და ტექნიკური დეტალებიღა არის დარჩენილი, ჩემი აზრით,იმისათვის, რომ საბოლოო სახით მივიღოთ კანონი, რომელიც ერთის მხრივ არ გავრცელდება სისხლის სამართლის პასუხისმგებლობა პირველ ჯერზე მხოლოდ მომხმარებლებზე და მეორეს მხრივ, ჯერადობით გამკაცრდება პასუხისმგებლობა გამავრცელებლებზე და გამსაღებლებზე. საუბარი არის იმისათვის, რომ სწორად გაიმიჯნოს, რა არის მოხმარება და რა არის გავრცელება. უნდა განისაზღვროს თითოეული ჯგუფის ნივთიერებაზე კონკრეტული რაოდენობა, რაც გადააქცევს ამ ნივთიერებას ან მოხმარების მხოლოდ, ან გავრცელების რაოდენობად. უწყებათაშორისი კომისია, რომელიც წლებია დაკავებული არის ამ საქმიანობით, პრაქტიკულად ბოლოში არის გასული და ერთი ან ორი პუნქტი არის დასაზუსტებელი და მე ვფიქრობ, რომ ძალიან მალე მოხდება ამისი შეჯერება და მივიღებთ რეალურად სწორ კანონს.

17 მაისისთვის საპატრიარქო, მრევლი და არასამთავრობო სექტორი ერთდროულად ემზადებიან. სასულიერო პირები მრევლს საქართველოს სხვდასხვა რეგიონიდან მსვლელობით რუსთაველზე მისვლისკენ მოუწოდებენ და თბილისის მთავარ გამზირსაც სავარაუდოდ სწორედ ისინი დაიკავებენ. მათგან რამდენიმე ასეულ მეტრში კი სამოქალაქო აქტივისტები ჰომოფობის წინააღმდეგ ბრძოლის დღეს კანცელარიის შენობასთან აღნიშნავენ.
ბრიფინგზე, რომელიც საპატრიარქოში გაიმართა, სამი სასულიერო პირი გამოვიდა.  მათ ისაუბრეს იმ მსვლელობაზე, რომელიც 17 მაისს, ოჯახის სიწმინდის დღეს არის დაგეგმილი.  
მამა შალვა კეკელია:  ეს თარიღი დაემთხვა ამაღლების ბრწყინვალე დღესასწაულს, ამიტომაც ხალხი წირვის შემდეგ 11:30-ზე შეიკრიბება ვარდების მოედანზე, სასტუმრო „რედისონის“ მიმდებარედ და რუსთაველის გამზირის  გავლით შეუერთდება ქაშუეთის ეკლესიასთან წირვაზე მოსულ ხალხს. სამღვდელოებასთან ერთად ყველანი გაემართებიან სამების საკათედრო ტაძრისაკენ. 
ანდრია ჯაღმაიძე: ეს მსვლელობა არანაირად არ უკავშირდება რაიმე აგრესიას. ჩვენ გვინდა, ნამდვილ დღესასწაულად იქცეს მაცხოვრის ამღლების დღესასწაული  და ოჯახის სიწმინდის დაცვის დღე. ამიტომ მივმართავთ ყველას, ვისაც რაიმე ამდაგვარი განწყობები აქვს, თავი შეიკავოს ამ მსვლელობაში მონაწილეობისგან. გვინდა, მივმართოთ შესაბამის სახელმწიფო სტრუქტურებს, რომ ყოველგვარი აგრესიის გამოვლინება ან ყოველგვარი პროვოკაციის მცდელობა, ვისგანაც და რა მოტივითაც არ უნდა მომდინარეობდეს, სწრაფად იქნას აღკვეთილი. ყველანაირ აგრესიას ვემიჯნებით და ეს არ არის აგრესიის გამოსახატავი დღესასწაული. თან დაემთხვა  ამაღლების დღესასწაულს და გვინდა, რომ ეს ვაქციოთ ნამდვილ ზეიმად.
------------------------------
გიორგი თაბაგარი: ჩვენ არავის  არ ვუზღუდავთ არც შეკრების და გამოხატვის თავისუფლებას. ეს არის  ყველა მოქალაქის თანასწორი უფლება, ამიტომ თუ ისინი გეგმავენ, ფილარმონიიდან სამებამდე მარში გამართონ, ეს არის მათი კონსტიტუციური უფლება. მთავარია, ეს ყველაფერი არ გადაიზარდოს ძალადობაში. ჩვენ კანცელარიასთან ფიზიკურად არ ვიკვეთებით ამ ადამიანებთან. ჩვენ გვექნება მშვიდობიანი აქცია და იმედი გვაქვს, პოლიცია იზრუნებს იმაზე, რომ თითოეული მომსვლელის უსაფრთხოება იქნეს დაცული. ამ შემთხვევაში პირდაპირ პასუხისმგებლობა ეკისრება შსს-ს და იმ ძალებს, რომლებიც იზრუნებენ აქციის უსაფრთხოებაზე.
სანდრო ბრეგაძე: ჩვენ ორგანიზებულად ჩვენი ოჯახის წევრებთან ერთად, ბავშვებთან ერთად, შვილებთან ერთად გამოვალთ, მონაწილეობას მივიღებთ მსვლელობაში.
---------------------------
კახა კალაძე: ჩვენს ქვეყანაში და ჩვენს ქალაქში ყველას აქვს თავისი შეხედულებების გამოთქმის შესაძლებლობა. ჩვენ ყველაფერს გავაკეთებთ იმისთვის, რომ უსაფრთხოება იყოს დაცული. შესაბამისი სამსახურები მობილიზებულია ამისთვის და ის, რომ ადამიანებს გარკვეულ დაჯგუფებებს აქვთ თავიანთი შეხედულებები, ეს ნორმალური პროცესია, ეს არის დემოკრატია, ეს არის დემოკრატიის ნაწილი, ასე რომ ვერავის უფლებები ვერ შეიზღუდება.

ამის შესახებ მინისტრის მოადგილემ სიძულვილით მოტივირებულ დანაშაულთან დაკავშირებით გამართულ სპეციალურ შეხვედრაზე ისაუბრა. ნათია მეზვრიშვილის განცხადებით, ადამიანის უფლებათა დეპარტამენტის შექმნის შემდეგ სიძულვილის მოტივით ჩადენილი დანაშაულის ბრალდებით დაკავებულ პირთა რაოდენობა აჭარბებს გასული წლის სრულ მონაცემებს. ღონისძიებას არასამთავრობო სექტორი, საერთაშორისო ორგანიზაციების და სახელმწიფო სტრუქტურების წარმომადგენლებიც დაესწრნენ.
ნათია მეზვრიშვილი: წლების განმავლობაში ამ მიმართულებით პოლიციის და სამართალდამცავი ორგანოების წინაშე მდგარი ერთ-ერთი მთავარი გამოწვევა იყო ამ ნიშნის იდენტიფიცირება გამოძიების პროცესში. რა თქმა უნდა ეს გარკვეულწილად კვლავ გამოწვევად რჩება, თუმცა მნიშვნელოვანი პროგრესი გვაქვს. გაზრდილია სიძულვილის მოტივით და დისკრიმინაციული ნიშნის იდენტიფიცირების შემთხვევები. ნათლად ვამბობთ დღევანდელი ღონისძიებით ასევე, რომ დანაშაულის გამოძიების დროს პოლიცია არის ობიექტური, მიუკერძოებელი, განურჩევლად იმისა, ვინ არიან ამ დანაშაულის მსხვერპლები. 
ეკა სხილაძე: მისასალმებელია, რომ გაიზარდა ბოლო დროს ამგვარი დანაშაულის იდენტიფიცირების მაჩვენებელი, თუმცა სახალხო დამცველის რეკომენდაციით მნიშვნელოვანია, რომ შსს-ს ჰქონდეს დოკუმენტი, რომელიც მოახდენს სახელმძღვანელო პრინციპების განსაზღვრას, თუ როგორ უნდა მოხდეს მოტივის გამოკვეთა.
თამთა მიქელაძე: სწორედ იმის გამო, რომ დისკრიმინაციული დანაშაულები არის სისტემური საკითხი და ძალიან ხშირად დისკრიმინაციის მიზეზები ჩვენს საზოგადოებაში არსებული პოლიტიკური, სოციალური, კულტურული სტრუქტურებიდან მომდინარეობს, მნიშვნელოვანია, ამ ბრძოლის პროცესში პოლიცია მარტო არ იყოს, სახელმწიფოს სხვადასხვა უწყებები იყოს ამ პროცესში ჩართული და მისი მუშაობა მეტწილად პრევენციაზე იყოს ორიენტირებული და არა მხოლოდ სამართლებრივი რეაგირების და დასჯის მიმართულებაზე.

1-ლი არხის ჟურნალისტი ლიკა ალელიშვილი ითხოვს, პოლიციამ „ქართული მარშის“ წევრ დავით ნემსაძეს მასთან მიახლოვება აუკრძალოს. ნემსაძის მიერ პროფესიულ საქმიანობაში ხელის შეშლის საქმეზე პოლიციამ პირველი არხის ჟურნალისტი ლიკა ალელიშვილი გამოკითხა. გამოძიება სისხლის სამართლის კოდექსის 154-ე მუხლის პირველი ნაწილით მიმდინარეობს, რაც ჟურნალისტისთვის საქმიანობაში ხელის შეშლას გულისხმობს.
ლიკა ალელიშვილი: მაშინ, როდესაც მე პირდაპირი ეთერი მქონდა, ჩართვა მქონდა პირდაპირ ეთერში, ის ცდილობდა, რომ ჩემი ხმა გადაეფარა და ჩემი საქმიანობისთვის ხელი შეეშალა. ამის შემდეგ კიდევ ერთ პირდაპირი ეთერში ის შემოვარდა და ჩემი ლანძღვა დაიწყო. იქვე იმყოფებოდნენ პოლიციელები, საპატრულო პოლიციის თანამშრომლები, ჩვენ გვაქვს ეს ყველაფერი გადაღებული, გვაქვს ვიდეოკადრები, რომლებიც მოვიტანე და სავარაუდოდ, დაერთვება საქმის მასალებს.

„კურიერი“: მიხეილ ჯანელიძის საკომიტეტო მოსმენა ხმაურითა და სიტყვიერი შელაპარაკებით დასრულდა. საგარეო საქმეთა მინისტრი პარლამენტში ე.წ. საგზაო რუქის დეტალებზე სასაუბროდ მივიდა, თუმცა ოპოზიცია მას კრიტიკული კითხვებით და კონკრეტული პასუხის მოთხოვნებით დახვდა. ქვეყნის პირველი დიპლომატისგან ოპონენტები საგარეო და შიდა პოლიტიკურ თემებზე განმარტებებს მოითხოვდნენ.
სალომე სამადაშვილი: ამ შენობის წინ კვირას ამ ქვეყანაში უკვე დამარცხდა ევროპული იდეა, როდესაც ევროპული მომავლის მოთხოვნით მდგარ ახალგაზრდებს პოლიციამ ევაკუაცია მოუხდინა, რომ დაეცვა ისინი ფაშისტური ჯგუფებისგან, რომლებიც ამ ქვეყანაში დღეს თარეშობენ. 
მიხეილ ჯანელიძე: ევროპული იდეა მარცხდებოდა რუსთაველზე, როდესაც მიტინგებს, დემონტრაციებს არბევდნენ ხელკეტებით, კლავდნენ ადამიანებს. კვირას იყო აბსოლუტურად დაცული ყველა დემონსტრანტის უფლება.
სალომე სამადაშვილი:  რა პოლიტიკური ფასის გადახდას  აპირებს რუსეთი იმასთან დაკავშირებით, რომ გავიდა უკვე თვეები, ჩვენი მოქალაქე მოკლულია.  სამწუხაროდ, თქვენ  აგრძელებთ ურთიერთობას რუსეთთან ჩვეულ რეჟიმში.  მაინტერესებს, თუ მოელით, რომ  რაიმე ადექვატური ნაბიჯები გადადგმული იქნება თქვენი ხელისუფლებისგან, ან  შესაბამისად ჩვენ შევძლებთ საერთაშორისო  წნეხის გაძლიერებას რუსეთზე? 
გიორგი კანდელაკი: პარლამენტმა  მიიღო ოთხოზორია-ტატუნაშვილის სია, რეზოლუცია ამ სიის შესახებ. გაქვთ თუ არა შეთანხმება ევროკავშირთან, ევროკავშირის საბჭოსთან და საგარეო  ურთიერთობათა უმაღლეს წარმომადგენელთან იმის შესახებ, რომ  ეს სია როგორც  კი გამოქვეყნდება, შევა  შესაბამისი სანქიცების პაკეტში? 
მიხეილ ჯანელიძე: ჩვენ გვაქვს წინასწარი  მზაობა მათ მხრიდან, რომ ისინი  განიხილავენ იმ სიას, როდესაც შედგება, მაგრამ  რა თქმა უნდა, ჯერ სია უნდა შედგეს. ამ სიის შედგენაზე  მუშაობენ შესაბამისი უწყებები.  ამ მიმართულებით ჩვენ დაწყებული გვაქვს უკვე  აქტიური მუშაობა ყველა ფორმატში საერთაშორისო  ორგანიზაციაში უმაღლეს დონეზე. მე პირადად  ამ საკითხზე ვისაუბრე გაეროს უმაღლესი სეგმენტის ფარგლებში, რომელიც  მოწვეული იქნა გაეროს გენერალური  ანსამბლეის პრეზიდენტის მიერ. ასევე  ჩვენ მოვაწყვეთ პარალელური ღონისძიება, რომელშიც მონაწილება მიიღეს გაეროს სხვა წევრმა ქვეყნებმა და  შესაბამისად, ჩვენ ასევე ვმუშაობთ არა მხოლოდ გაეროს ფორმატში, არამედ  ვმუშააობთ ევროკავშირთან. აღსანიშნავია, რომ იუსტიციის სამინისტრო ამაზადებს სარჩელს და რა თქმა უნდა, ეს არის ის სამართლებრივი გზა, რომლითაც რუსეთმა პასუხი უნდა აგოს ამ ყრილობაზე.
თინა ბოკუჩავა: რუსთავი 2 -თან დაკავშირებით, რის გამოც თქვენ გაგაგზავნეს სტრასბურგში, რომ  ეს „პრობლემა“ მოგეგვარებინათ და  ცხადია ამის მოგვარების რესურსი არ და ვერ გექნებოდათ, იმიტომ, რომ სტრასბურგის სასამართლო არ იღებს გადაწყვეტილებას ისე, როგორც აქ იღებს გადაწყვეტილებას სასამართლო წულუკიანისა და ივანიშვილის დავალებით. სანამ გახდებოდა ბატონი ბიძინა რამდენიმე დღის წინ ისევ პარტიის თავმჯდომარე, მანამდე სწორედ ის იღებდა ამ მნიშვნელოვან პოლიტიკურ გადაწყვეტილებებს. მათ შორის პრემიერის დანიშვნის და მოხსნის, მათ შორის  თქვენი სტრასბურგში გაგზავნის, რუსთავი 2-თან დაკავშირებით. 
მიხეილ ჯანელიძე: კიდევ ერთ აბსურდს საუბრობთ. თქვენ იმხელა  წარმოდგენა  გაქვთ ჩემზე და ჩემს დიპლომატიურ კორპუსზე, რომ  თქვენ  ამბობთ, რომ ჩვენ ვმართავთ  ევროპის საბჭოს და არ ვაღებინებთ მას გადაწყვეტილებას. 
თინა ბოკუჩავა: ძალიან დიდი წარმოდგენა მაქვს ჩვენს დიპლომატიურ კორპუსზე. თქვენ გაქვთ ძალიან ცუდი წარმოდგენა ჩვენს დიპლომატიურ კორპუსზე, იმიტომ, რომ პოლიტიკური დავალებებისთვის და პოლიტიკური მიზნებისთვის პარტმუშაკებად იყენებთ. პარტმუშაკობაში არაფერი დასაძრახი  არ არის, მაგრამ როდესაც  დიპლომატს იყენებ ამისთვის, ეს არის სწორედ სამარცხვინო და სატირალი.  ის, რომ ვანო მერაბიშვილის გადაწყვეტილება არ აღსრულდეს, ამისთვის იყენებთ დიპლომატიოურ კორპუსს და დიახ, თქვენს რესურსსაც იმისთვის იყენებდით, რომ სტრასბურგის სასამართლოს არ მიეღო  ის უპრეცედენტო  გადაწყვეტილება, რაც მიიღო  რუსთავი2-თან მიმართებაში, თუ უბრალოდ სასეირნოდ წახვედით მაშინ სტრასბურგში და  დაემთხვა ეს უბრალოდ?
მიხეილ ჯანელიძე: სტრასბურგში რისთვის წავედი, მოგახსენებთ და  გთხოვთ,  რუსთავი 2-მა გაუშვით ეს პასუხი. მე  წავედი სტრასბურგში იმისათვის, რომ  დამედასტურებინა  სტრასბურგისთვის კიდევ ერთხელ, რომ საქართველო რჩება კიდევ ერთხელ იმ თავისი ვალდებულებების ფარგლებში, რომელიც აღებული გვაქვს ჩვენ სტრასბურგის წინაშე. 
თინა ბოკუჩავა: ტრიბუნიდან ტყუით. მართლა  სირცხვილია უკვე. არ იცოდნენ ისე, რომ ვალდებულება, რომელიც ისედაც  უკვე  აღებული აქვს ჩვენს ქვეყანას, ის უნდა  აღესრულოს? რის სათქმელად  ჩახვედით? თავად აღიარეთ თქვენ თვითონ ზუსტად, რომ ჩახვედით კონკრეტული დავალებით. 
ფრიდომ ჰაუსის ანგარიში, რომელიც ამ პარლამენტის თავმჯდომარემ შეაფასა, როგორც ღიმილისმომგვრელი, ხოლო პრემიერ მინისტრმა  განაცხადა, რომ  ფრიდომ ჰაუსის შეფასება არის უკიდურესად  არაობიექტური და „ვფიქრობ, ფრიდომ ჰაუსი  კარგად უნდა დაფიქრდეს, როდესაც ასეთ არაობიექტურ ინფორმაციას ავრცელებს“, - ეს იყო მთავრობის მეთაურის  განცხადება და მე  მაინტერესებს, თქვენ ეთანხმებით თუ არ ეთანხმებით?  ბატონი ბიძინა ივანიშვილი არის ჩვენი ქვეყნის არაფორმალური  მმართველი და მისი ოჯახის წევრები მეტი გავლენით სარგებლობენ ჩვენს ქვეყანაში, ვიდრე  ნებისმიერი მინისტრი თუ პრემიერ მინისტრი. თვლით თუ არა, რომ  პრობლემაა ჩვენს ქვეყანაში არაფორმალური მმართველობა? 
მიხეილ ჯანელიძე: თუ ბატონ ბიძინაზეა საუბარი, იგი გახდა ძალიან მაღალი პოლიტიკური თანამდებობის უკვე მქონე, იმ პარტიის თავმჯდომარე, რომელიც არის დღეს უმრავლესობაში და შესაბამისად, მგონია, რომ აქ ძალიან ზედმეტია საუბარი რაიმე არაფორმალურ მმართველობაზე. 
ბოკუჩავა: სანამ გახდებოდა მაშინ პარტიის თავმჯდომარე ბატონი ბიძინა ივანიშვილი, იღებდა თუ არა ის ყველაზე  მნიშვნელოვან გადაწყვეტილებებს?
მიხეილ ჯანელიძე: ფრიდომ ჰაუსმაც აღიარა, რომ იქ იყო შეცდომები. რა თქმა უნდა, სახელმწიფო დეპარტამენტის რეკომენდაციები ყოველთვის იყო მნიშვნელოვანი და დარჩება მნიშვნელოვანი ჩვენი ქვეყნისთვის, იმიტომ, რომ აშშ იყო ყოველთვის ჩვენი დემოკრატიული ინსტიტუტების გაძლიერების მხარდამჭერი ფინანსურად, ტექნიკურად, პოლიტიკურად. ასევე დარჩება. რაც შეეხება განაცხადს, ეს არის აბსოლუტურად პოპულისტური განცხადება და დამაზიანებელი ჩვენი ევროპული  ინტეგრაციის პროცესისთვის.
ბოკუჩავა: ფრიდომ ჰაუსის ლანძღვა და  დიპლომატების გამოყენება იმისთვის, რომ  სტრასბურგის სასამართლოს გადაწყვეტილება არ აღსრულდეს, არ არის ხომ  დამაზიანებელი? როდის გააკეთებს ქვეყანა ევროკავშირის წევრობაზე ოფიციალურ განაცხადს?
მიხეილ ჯანელიძე: როდესაც ამისთვის იარსებებს შესაბამისი საფუძველი. ეს შეიძლება იყოს ერთ წელიწადში და შეიძლება - 10 წელიწადში.

ეს იყო პირველი შეხვედრა მას შემდეგ, რაც ცხინვალის იზოლატორში მოკლული ქართველი ჯარისკაცის ცხედარი საოკუპაციო რეჟიმმა ქართულ მხარეს შინაგანი  ორგანოების  გარეშე გადმოსცა. 
კახაბერ ქემოკლიძე: ცხადია, ერთ-ერთი მნიშვნელოვანი საკითხი იქნება არჩილ ტატუნაშვილის  საქმე. ცენტრალური ხელისუფლების პრინციპული პოზიციაა, რომ  უნდა მოხდეს ამ საქმის სიღრმისეული გამჭვირვალე გამოძიება, გამოვლენილი იქნენ დამნაშავეები და  ამ მიმართულებით დღეს გვექნება აქტიური დისკუსია. გარდა ამისა, ჩვენ ვისაუბრებთ ბაშარულის საქმის დეტალებთან დაკავშირებით, იქიდან გამომდინარე, რომ  თავის დროზე არ მოხდა დავით ბაშარულის საქმის სიღრმისეული გამჭვირვალე გამოძიება და ის კითხვის ნიშნები, რომლებიც ამ საქმეში  ყოველთვის არსებობდა. ჩვენ მივიღეთ ოკუპირებულ ახალგორში ტატუნაშვილის კიდევ უფრო  რთული და კომპლექსური საქმე, ამიტომ ამ მიმართულებით ჩვენ გვეექნება დეტალურად საუბარი მონაწილეებთან. 
ირაკლი ანთაძე: დღეს  განსახილველი საკითხი გვაქვს 17. მთავარი ბუნებრივია გახლავთ არჩილ ტატუნაშვილი, რომელიც გვტკივა თითოეულ ჩვენგანს, ოჯახს და ქართულ საზოგადოებას. შევეხებით აგრეთვე ე.წ. ბორდერიზაციის პრობლემას. 
------------------------------
მურატ ჯიოევი: სამხრეთ ოსეთი არ იყო დაინტერესებული არჩილ ტატუნაშვილის სიკვდილით. ეს არავის არ სურდა. ეს მოხდა გულის უკმარისობის შედეგად. ადამიანი, რომელიც წარმოადგენდა საქართველოს შეიარაღებული ძალების ოფიცერს, იყო ოსეთის ძალოვანი უწყებების ინტერესის სფეროში.  მის მიმართ იყო კითხვები. სამწუხაროდ ამ კითხვებზე უკვე ვერავინ გასცემს პასუხს. სამხრეთ ოსეთის დადანაშაულება ტატუნაშვილის გარდაცვალებს ფაქტში უსაფუძვლოა.  ქართული მხრიდან იმის მტკიცება, რომ ეს იყო მკვლელობა, მხოლოდ ვარაუდია. გადმოვეცით ჩვენ ქართულ მხარეს ყველაფერი, რაც ასეთ შემთხვევაში საჭიროა. ექსპერტებს თავიანთი მეთოდები აქვთ. ყველა აუცილებელი ინფორმაცია გადმოცემულია ცხედართან ერთად.  
კახა ქემოკლიძე: ეს იყო მკვლელობა და შესაბამისად, აუცილებელია ამ მკვლელობის გამჭვირვალე გამოძიება. ეს რომ ასე მოხდეს,  აუცილებელია, რომ გვქონდეს ჩვენ ყველა ნივთმტკიცება, ყველა მასალა, მათ შორის ის შინაგანი ორგანოები, რომელიც ჩვენი ინფორმაციით რეალურად არ იყო გადმოცემული.
ირაკლი ნათაძე: ჩვენ ვიყავით მაქსიმალურად კატეგორიულები და დავაყენეთ სრული სიცხადით, რომ ექსპერტიზის სრულყოფილად ჩატარებისთვის აუცილებელია შინაგანი ორგანოების გადმოცემა. ისინი არ აღმოჩდნენ მზად ამ მომენტისთვის, გაეცათ ჩვენთვის ნათელი პასუხი, თუმცა მიცემულია გონივრული ვადა და გრძელდება მუშაობა ამ მიმართულებით.

არჩილ ტატუნაშვილის მკვლელობა და ოკუპირებულ რეგიონებში არსებული ვითარება შერიგების საკითხებში სახელმწიფო მინისტრმა ჯეიმსთაუნის უნივერსიტეტის დელეგაციასთან ერთად განიხილა. დელეგაციის შემადგენლობაში მეთიუ ბრაიზაცაა.
ბრაიზა: (ტატუნაშვილის მკვლელობა) არის სისასტიკე, ჰუმანიტარული ნორმების უხეში დარღვევა.  ვფიქრობ, საქართველოს მთავრობამ პირველ რიგში უნდა მოითხოვოს საკუთარი უფლებების დაცვა და გახადოს ეს საკითხი მთავარი ყურადღების საგანი ჟენევის დისკუსიებზეც და მის მიღმაც. უნდა ილაპარაკოს გაეროსთან და ევროპელ მოკავშირეებთან, თუ როგორ აწამებენ საქართველოს მოქალაქეებს. ისინიც გააცნობიერებენ, რომ ეს არ არის გაყინული კონფლიქტი და რომ ეს არის კონფლიქტი ფართომასშტაბიანი სამხედრო ოპერაციის გარეშე, რომლის დროსაც ხალხი მაინც იღუპება, თან სასტიკი მეთოდებით. ჟენევის მოლაპარაკებებში ჩემი პირადი გამოცდილებიდან გეტყვით, რომ შოკირებული ვიყავი და არა გაკვირვებული, როგორ უშლიდა რუსეთი ყოველთვის ხელს ოკუპირებულ ტერიტორიებთან ნებისმიერი სახის ჰუმანიტარულ წვდომას, რაც სრული დარღვევაა იმ შეთანხმებების, რომლებსაც ხელი თავად მოაწერეს. ამიტომ საქართველოს მეგობრებისა და მოკავშირეების მხარდაჭერის მობილიზაციის დროა.
ქეთევან ციხეილაშვილი: ამ შეხვედრის ფარგლებში პრიორიტეტული საკითხი გახლავთ არჩილ ტატუნაშვილის სიცოცხლის ხელყოფის ფაქტი და გამოძიების ინტერესებიდან გამომდინარე ყველა იმ საკითხის დაყენება, რაც ქართულ გამოძიებას დაეხმარება, რომ დადგინდეს ამ ტრაგედიასთან დაკავშირებით სიმართლე. შემიძლია სრული პასუხისმგებლობით გითხრათ, რომ ქართული მხარე არის მაქსიმალურად მობილიზებული, მომზადებული იმისთვის, რომ ამ საკითხთან დაკავშირებით არსებული ყველა კითხვა იქნას დასმული და იმ ამოცანით, რომ პასუხები იქნას მიღებული.
თეა წულუკიანი: ჩვენ ჯერ კიდევ იმ დღეებიდან, როდესაც ცხედარზე გვიწევდა და მის გადმოცემაზე მუშაობა, ჩვენს სამინისტროში შემუშავდა სტრასბურგში გასაგზავნი პირველადის საჩივრის ტექსტი. შემდეგ ყველაფერს ვაკეთებდით იმისთვის, რომ ცხედრის გადმოცემის პროცესისთვის ხელი არ შეგვეშალა, ოჯახს და საქართველოს მისცემოდა გლოვის უფლება. ჩვენ ახლა უნდა გავაგრძელოთ მუშაობა არა მხოლოდ ორგანოების გადმოცემის მოთხოვნის ჭრილში, არამედ სხვა მრავალ ჭრილში, მათ შორის სამართლებრივ ჭრილში იმისთვის, რომ როდესაც იუსტიციის სამინისტრო სახელმწიფოს სახელით რუსეთის სახელმწიფოს წინააღმდეგ შეიტანს სარჩელს სტრასბურგის სასამართლოში, იქ ყველა პროცედურული წესი იყოს მაქსიმალურად დაცული.
ნინო კალანდაძე: რომ არა ოჯახი, ხელისუფლება პრაქტიკულად ასაიდუმლოებდა ამ გარემოებას. საზოგადიებამ არ იცოდა, რა მასალის შესწავლა მიმდინარეობს და რით არის დაკავებული ხელისუფლება, რის საფუძველზე აპირებს ამ საქმის გამოძიებას და შემდგომ ამაზე შესაბამისი გადაწყვეტილებების მიღებას. ოჯახისგან გაიგო ამ პრობლემის შესახებ. ახლა იძულებული გახდა, რომ გამოითხოვოს ორგანოები. თავისი ინიციატივით ის ამას არ აპირებდა.
გიგა ბოკერია: ოთხოზორიას მკვლელობისგან განსხვავებით, რისი მთლიანად იგნორირება გააკეთა ჩვენმა ხელისუფლებამ, ტატუნაშვილის შემთხვევაში საზოგადოების და ოპოზიციის ზეწოლის ქვეშ მათ გარკვეული ნაბიჯების გადადგმა მოუწიათ, მაგრამ ეს ნაბიჯები არათუ არ არის საკმარისი, ის მაინც ტოვებს არათანმიმდევრული და პასიური ხელისუფლების შთაბეჭილებას, როგორიც ისინი არიან, მარტო ინციდენტების პრევენციის მექანიზმის შეხვედრის ფარგლებში კი არა,  ყველა ტრიბუნაზე და რაც მთავარია ბევრად უფრო მაღალ ტრიბუნებზე და საჯარო ტრიბუნებზე უნდა დაისვას ამ ორი საზარელი მკვლელობის და ზოგადად ადამიანის უფლებების საკითხი ოკუპირებულ ტერიტორიებზე. ჩვენ ამ სტრატეგიას და ამ პოლიტიკას დღევანდელი ხელისუფლებისგან ვერ ვხედავთ. მთავარ გზავნილად, იმ ტიპის გზავნილად, რომელიც რუსეთის ფედერაციას ჩააყენებდა პრობლემატურ მდგომარეობაში დიპლომატიურ ასპარეზზე, არ არის აღებული ეს ტრაგედია და ეს პრობლემა, რაც არის დანაშაულებრივი შეცდომა დღევანდელი ხელისუფლების მხრიდან.

„კურიერი“ (21:00): სვანეთი სამოქალაქო დაპირისპირების ზღვარზეა. ვითარება მაღალმთიან რეგიონში მას შემდეგ დაიძაბა, რაც მოსახლეობის ერთმა ნაწილმა ჰესების მშენებლობას მწვანე შუქი აუნთო. ადგილობრივები ამბობენ, რომ ადამიანების ეს ჯგუფი შსს-მ დააშინა და მოიყიდა, ამიტომ ის, ვინც სვანეთისთვის ისტორიული სახის შენარჩუნებას ითხოვდა, ახლა სოფლების დატბორვას დათანხმდა. ვინც აზრი არ შეიცვალა, ამბობს, რომ სვანეთი 30 ვერცხლად გაყიდეს და ამიტომ მშობლიური კუთხის დასაცავად რადიკალურ აქციებს გააგრძელებენ.
სამსახურის დაკარგვის შიში, მუქარა, დაშინება, უკიდურესი გაჭირვება - ეს არის ის მიზეზები, რის გამოც, მესტიელების აზრით, ადგილობრივების დიდ ნაწილთან ხელისუფლებამ და ინვესტორმა შეთანხმებას მიაღწიეს. სვანეთში პროტესტის ხმა აღარ ისმის, თუმცა, ადგილობრივები ამბობენ, რომ დროებით და აქციებს ჰესების წინააღმდეგ უახლოეს მომავალში განაახლებენ.
ადგილობრივი:  ორად გაიყო სვანეთი და ეს გამოიწვია ეკონომიკურმა პრობლემამ. შეიძლება იყოს დიდი დაპირისპირება და ამან შეიძლება ფატალური შედეგიც კი გამოიწვიოს. ჩვენ მთის ხალხი ვართ და არავის არ აწყობს...
-დამნაშავე ვინ არის?
-ისევ ხელისუფება.“
30 ვერცხლად სვანეთის გაყიდვაში მესტილების ნაწილი ადანაშულებს მათ, ვინც ჩათვალა, რომ ჰესების მშენებლობის შეჩერება აქციებით შეუძლებელი იყო, ამიტომ კომპენსაციას და მამაპაპისეული მიწების გასხვისებას დათანხმდა. დანარჩენები კი აანონსებენ, რომ ჰესების მშენებლობას სიცოცხლის ფასად მაინც გააპროტესტებენ.
ადგილობრივი: აქციაზე მისულ ადამიანებს ეუბნებოდნენ, გამოდი, იქ ნუ დგახარ, თორემ სამსახურიდან გაგიშვებთ. ზოგს სოციალურის მოხსნით ემუქრებოდნენ, ზოგს - რით, ზოგს - რით. ამ ეტაპისთვის სხვა გამოსავალი არ იყო. მივაღწიეთ დიდ გამარჯვებას. მესტია ჭალა ჰესის გარდა ზემო სვანეთის ტერიტორიაზე არ აშენდება არცერთი ჰესი. ვიბრძოლებთ იმისთვის, რომ გამოცხადდეს დაცულ ტერიტორიებად.“
ერთ დროს ტურისტებისთვის მიმზიდველი ადგილი სამშენებლო მოედნად უკვე იქცა. საუკუნეების განმავლობაში პირვანდელი სახით არსებული ბუნება ნელ-ნელა იცვლება.
„სვანეთს არ დაგატბორინებთ!”  - ამ ლოზუნგით ჭალაჰესის მშენებლობას სვანები მესტიასა და თბილისშიც თვეების განმავლობაში აპროტესტებდნენ. ჰესის მშენებლობის განახლების შესახებ გადაწყვეტილება რამდენიმე დღის წინ გამართულ შეხვედრაზე მიიღეს, რომელსაც მესტიელების ნაწილთან, ინვესტორთან და ცენტრალური ხელისუფლების წარმომადგენლებთან ერთად სასულიერო პირებიც ესწრებოდნენ.“ 

სტავროს ლამბრინიდისი თბილისში ორდღიანი ვიზიტით იმყოფება. იმ ინიციატივის ფარგლებში, რომლის მიხედვითაც ევროკავშირი ადამიანის უფლებათა დაცვის მიმართულებით წარმატებული  ქვეყნების გამოცდილების გაზიარებას აპირებს. ასეთი  15 ქვეყანა შეირჩა მათ შორის საქართველოც, რომელიც რეგიონში ერთადერთი აღმოჩნდა. ინიციატივა კავშირშია „ადამიანის უფლებათა საყოველთაო დეკლარაციის“ მიღებიდან 70 წლის იუბილესთან. სწორედ ამ საკითხზე იყო მსჯელობა საგარეო საქმეთა სამინისტროში,  სადაც ევროკავშირის სპეციალურ წარმომადგენელს უმასპინძლეს.  
მიხეილ ჯანელიძე: ბევრი რეფორმა განვახორციელეთ საქართველოში, რაც ნამდვილად სამაგალითოა. ჩვენთვის ძალიან დიდი პატივია ჩავერთოთ ამ ინიციატივაში და გავუზიაროთ სხვა ქვეყნებს ჩვენი პოზიტიური გამოცდილება.
სტავროს ლამბრინიდისი: ჩვენ ვცდილობთ, უსაფრთხოებისა და სამოქალაქო სტაბილურობის შექმნას ადამიანის უფლებების განვითარებით. ჩვენ ვცდილობთ, როგორც შეგვიძლია შთავაგონოთ სხვა ქვეყნების კარგი მაგალითებით.  საქართველოს განსაკუთრებული მიღწევები აქვს ამ მხრივ, თუმცა ჯერ კიდევ რჩება გამოწვევები. მოხარული ვარ, რომ ჩვენს შორის არსებობს მჭიდროდ თანამშრომლობის სურვილი.

საქართველოს კლინიკების ასოციაცია ექიმების შეცდომებზე პროტესტისა და ამ პროტესტის გაშუქების შეზღუდვას და ფინანსურ სანქციებს ითხოვს. შესაბამისი საკანონმდებლო წინადადება ორგანიზაციამ პარლამენტს წარუდგინა. დააყენა. არასამთავრობო ორგანიზაცია ითხოვს, საინფორმაციო საშუალებებით გავრცელებული თითოეული ფაქტი ექსპერტიზის დასკვნას, მარეგულირებელი ორგანოს ან სასამართლოს გადაწყვეტილებას ეფუძნებოდეს.
ვილი ნაჭყებია: დაუსაბუთებელ მონაცემებზე დაყრდნობით გაკეთებულ ინფორმაციაზე სუბიექტი დაჯარიმდება 1000-დან 2000 ლარის ოდენობით. ხელაღებით საუბარი ექიმის მიერ ჩადენილ დანაშაულზე, შეცდომაზე ან გადაცდომაზე გახლავთ ექიმის პირადი ინტერესების შეურაცხყოფა, შებღალვა.
აკაკი ზოიძე: როდესაც მხოლოდ ცალი მხარის პოზიცია შუქდება და არ ხდება მოპასუხე მხარის პოზიციის წარმოჩენა, ეს რა თქმა უნდა პრობლემატურია, მაგრამ ეს თვითცენზურის, თვითრეგულირების საკითხია.
ნათია კუპრაშვილი: ყველა ტიპის სფეროს შეიძლება ჰქონდეს პრეტენზიები მედიასთან და ამბობდეს, რომ სასამართლო გადაწყვეტილების გარეშე ჩემი კრიტიკა არ შეიძლება, ამიტომ ვამბობ, რომ ეს არის ძალიან საფრთხის შემცველი აზრი.
დავით სერგეენკო: მინდა უდიდესი პატივისცემა გამოვხატო ექიმების მიმართ, რომლებმაც ათწლეულების განმავლობაში, რომლებიც თავისი სიცოცხლის და ჯანმრთელობის რისკის ფასად უვლიდნენ პაციენტებს და არ დაუკარგავთ ღირსება. ახლა, ბოლო წლებში, ბოლო პერიოდში არ ვიცი რატომ, მაგრამ რაღაც ესეთი ტენდენცია შეიქმნა, რომ იქამდე, სანამ დადასტურდება ან გამოირიცხება საექიმო შეცდომა ან ბრალეულობა, რომ ბრალი დასდონ ასეთ ექიმს. გამორჩეული პროფესია არ არსებობს, თუმცა მე სუბიექტური ვარ რა თქმა უნდა ამაში, მაგრამ უდანაშაულობის პრეზუმფცია ვრცელდება ყველა პროფესიაზე და განსაკუთრებით ექიმზე.  სანამ არ დადასტურდება ექიმის ბრალეულობა, მისი საჯარო სივრცეში ბრალდება ნიშნავს, რომ მისი პაციენტები მის რეკომენდაციას აღარ შეასრულებენ და თავის ჯანმრთელობას და სიცოცხლეს შეუქმნიან საფრთხეს. ასე რომ ისევე, როგორც ნებისმიერ სხვა პროფესიაში, აქაც არ შეიძლება ცილისწამება და ბრალდება, რასაც ძალიან სამწუხაროდ ვხედავთ არა მარტო ექიმების მიმართ, არამედ ამ ბოლო პერიოდში გარკვეული, საბედნიეროდ ერთეული მედიასაშუალებებისგან ჯანდაცვის სამინისტროს მიმართ და უდანაშაულობის პრეზუმფცია, არა ცილისწამება და სამართლიანი მოპყრობა ვრცელდება ყველაზე, მათ შორის ექიმებზეც.
უდანაშაულობის პრეზუმფცია თავისი შინაარსით ნიშნავს, რომ სანამ არ დადასტურდება დანაშაული, იქამდე ეს ადამიანი ითვლება უდანაშაულოდ. რაც შეეხება იმას, რომ იწელება თუ არა გადაწყვეტილება, იქამდე, ჩვენ ძალიან ბევრი ინსტრუმენტი გვაქვს იმისათვის, რომ პაციენტებს რისკი არ შეექმნას ამ ან სხვა ექიმებისგან, ან დაწესებულებისგან. რაც შეეხება იმას, იწელება თუ არა დროში გადაწყვეტილება, ყველაზე მოკლე გადაწყვეტილების სრულყოფილ შესწავლას სჭირდება სადღაც თვენახევარი. ჩვენ გვქონია შემთხვევები, როდესაც პაციენტი იმყოფებოდა სტაციონარში ნახევარი წელიწადი და დაგვჭირვებია 2 წელიწადზე მეტი. ეს არის კომპლექსური შესწავლა და მე ნებისმიერ პროფესიონალთან დავჯდები ნებისმიერ ფორმატში და განვუმარტავ მას, რომ ეს არავითარ შემთხვევაში არ არის გაჭიანურება გადაწყვეტილების, მითუმეტეს არც ხელის დაფარება, არამედ ობიექტური და გამჭვირვალე შესწავლა ამ საქმის. ეს არის ადამიანის მკურნალობის პროცესი, რომელიც შეიცავს ათეულობით ათას კომპონენტს და გაწერილი არის დროში, როდესაც ჩვენ უტყუარად და ობიექტურად უნდა დავადგინოთ რეალური სურათი, რასაც დამერწმუნეთ, სჭირდება რესურსები ადამიანური, დროითი და თუ გნებავთ, ინტელექტუალურიც.

ორგანიზაციაში გაერთიანებული მსხვილი კომპანიები ირაკლი კობახიძეს თამბაქოს კონტროლის შესახებ კანონის გადახედვას სთხოვენ. სათამაშო ბიზნესის წარმომადგენლებს მიაჩნიათ, რომ თამბაქოს მოწევა სამორინეების მსგავსად დასაშვები უნდა იყოს სხვა აზარტული და მომგებიანი თამაშების ადგილებშიც. ასოციაციის განცახდებაში ნათქვამია, რომ კანონში დაშვებული ტექნიკური შეცდომა ბაზარზე მონოპოლიას ქმნის, რაც სხვა აგენტებს გაკოტრების საფრთხის წინაშე აყენებს. ბიზნესასოციაციის მიმართვას ჯანდაცვის კომიტეტი უახლოეს დღეებში განიხილავს და გადაწყვეტილებასაც მიიღებს. 
ირაკლი ლექვინაძე: მათი მოთხოვნა არის, რომ გაფართოვდეს აზარტული თამაშის სივრცეები, სადაც დაშვებული იქნება მოწევა. დღევანდელი კანონით ის შესაძლებელია მხოლოდ სამორინეებში. ჩვენ ბუნებრივია ბიზნესის და ინდუსტრიის ამ მოთხოვნას ვიზიარებთ და ბუნებრივია შესაბამისი წერილიც მივწერეთ პარლამენტის შესაბამის კომიტეტს. 
აკაკი ზოიძე: მე პირადად რა თქმა უნდა არ ვემხრობი, რომ მოხდეს გამონაკლისის გაფართოვება. პირიქით, დროთა განმავლობაში ჩვენ ის გამონაკლისიც უნდა ამოვიღოთ, რაც ეხება სამორინეებს. ხარვეზი თუ არის ამ კანონის ვთქვათ საერთაშორისო პრაქტიკასთან შედარებით, ეს არის ის, რომ თუნდაც სამორინეზე არის დაშვებული გამონაკლისი.

„კურიერის“ მთავარი გამოშვების თანახმად, „თბილისის მერმა ბაზრის ყველაზე მსხვილ სამშენებლო კომპანიას ვალდებულებები ჩამოაწერა. მტკვრის სანაპიროზე მინი ქალაქის გაშენების სანაცვლოდ „დირსი“ ვალდებული იყო, 3 ჰა-ზე დენდროლოგიური პარკი გაეშენებინა, თუმცა ახლა ირკვევა, რომ ეს საკითხი წარსულს ჩაბარდა. კახი კალაძისგან „დირსს“ ერთი „კი“ უკვე აქვს, შემდეგ ეტაპზე მას მწვანე შუქი თბილისის საკრებულომ უნდა აუნთოს. ოპოზიციას ეჭვი აქვს, რომ სახეზეა დიდი კორუფციული გარიგება.
მასშტაბურ მშენებლობას 15 ჰა-ზე კომპანია ას ჯორჯია უახლოეს მომავალში გეგმავს. პროექტ დირსის ხელმძღვანელები 2012 წელს აღებული ვალდებულების შესრულებაზე უარს აცხადებენ და დენდროლოგიური პარკის ნაცვლად ბეტონის ცათამბჯენების აშენებას იწყებენ. ჯერ კიდევ 2012 წელს ქვეყნის მაშინდელმა პრეზიდენტმა კომპანიას 150 ათასი კვადრატული მეტრი ტერიტორია მხოლოდ სარეკრეაციო ზონის მოსაწყობად ერთ ლარად გადასცა. კომპანიას 3 მილიონ დოლარად დენდროლოგიური პარკი უნდა გაეშენებინა, რომელიც მოქალაქეების მოსასვენებელი და გასართობი ადგილი იქნებოდა.
ირაკლი ნადირაძე: მოსასვენებელი სკამები, ლამპიონები, ქუჩის საათები, სასმელი წყლის წერტილები, დეკორატიული ქოთნის მცენარეები და ა.შ.“
არცერთი პირობა არ შესრულდა. უფრო მეტიც, კომპანიამ კახი კალაძეს სთხოვა, 2012 წელს აღებული ვალდებულება მოეხსნა და ტერიტორიაზე მასშტაბური მშენებლობა დაეწყო. თბილისის მოქმედმა მერმა ხელშეკრულება შეცვალა და ახლა მის დამტკიცებას საკრებულოსგან ელოდება. ახლა კომპანიამ 150 ათასი კვადრატული მეტრი ფართობიდანდან 75-ზე საცხოვრებელი კორპუსები უნდა ააშენოს, დანარჩენზე კი არა დენდროლოგიური, არამედ ჩვეულებრივი პარკი მოაწყოს.
ირაკლი ნადირაძე: აქ იქნება ახალი ბეტონის ჯუნგლები, ახალი მშენებლობები და მაშინ, როდესაც ნომერ პირველი პრობლემა ქალაქში დღეს არის რეკრეაცია, დაბინძურებული ჰაერი, სიმწვანის ნაკლებობა, იმის ნაცვლად, რომ მერია ცდილობდეს, რაც შეიძლება მეტი მწვანე სივრცე შექმნას,  რაც შეიძლება მეტი რეკრეაციული ზონა მოაწყოს, უკვე არსებულსაც, ხელშეკრულებით განსაზღვრულსაც და გაწერილსაც ცვლის, სწორედ იმიტომ, რომ თავის მერკანტილური ინტერესები დაიკმაყოფილოს.
ირაკლი ხმალაძე: კომპანიამ უარი განაცხადა ამ პროექტის განხორციელებაზე.“
კომპანია აღებული ვალდებულების შესრულებაზე უარს ამბობს და ამას მერიაც უპრობლემოდ თანხმდება. ირაკლი ხმალაძის განცხადებით, შპს ას ჯორჯიასთვის დენდროლოგიური პარკი ეკონომიკურად მომგებიანი არ იყო და ამიტომ მერიაში გადაწყვეტილება ბიზნეს ინტერესების გათვალისწინებით მიიღეს.
ირაკლი ხმალაძე: 3 მლნ დოლარის ინვესტიცია უნდა განეხორციელებინა და გაეკეთებინა პარკი, რომელსაც არანაირი ბიზნესპოტენციალი კომპანიისთვის არ გააჩნია. უბრალოდ ინვესტიცია უნდა განეხორციელებინა, დაეხარჯა  ეს ფული და მერე ამის მოვლა-პატრონობისთვის ეზრუნა. კომპანია საბოლოოდ იმაზეც თანახმა იყო, რომ გადაეხადა ჯარიმა, ოღონდ ამ პროექტს არ გააკეთებდა.  მუნიციპალიტეტის სარგებელი არის ერთი ის, რომ 7,5 ჰა-ზე გაშენდება სკვერი, მერია ამ სკვერს საკუთრებაში გადასცემს მუნიციპალიტეტს, დანარჩენზე განაშენიანებული ფართების 6,5% გადაეცემა მუნიციპალიტეტს საკუთრებაში.“
მუნიციპალიტეტში განმარტავენ, რომ კერძო კომპანიის ინტერესები არ დააზარალეს, თუმცა ირკვევა, რომ ეს გარიგება  გაცილებით მომგებიანი სწორედ მერიისთვის არის.
ბესო ჯიქურაული: ხელშეკრულების ცვლილებით მერიამ გაიმყარა თავისი პოზიციები ფინანსურად, რადგან  ჩვენ ბევრი ჯარიმები გვიწევს არშესრულების შემთხვევაში და ამის გარდა, 1 ლარი ახსენეთ, ამ 1 ლარის სანაცვლოდ მშენებლობის დასრულების შემდეგ 2 მლნ დოლარის ქონება უნდა გადავცეთ მერიას საჩუქრად. ჩვენთვისაც ხელსაყრელია ეს ცვლილებები, თუმცა მერიისთვის ძალიან კარგი იყო ეს შეთანხმება, რადგან ფინანსურად გაიმყარეს მდგომარეობა.
ლევან ხაბეიშვილი:  დედაქალაქს სამწუხაროდ მართავს სიცილიელი მაფიოზი, სელფ მერი, რომელიც დაკავებულია კონკრეტული თანხების გამომუშავებით.“
ნაცმოძრაობა თბილისის მერს მოქალაქეების ინტერესების საწინააღმდეგო გადაწყვეტილების მიღებაში ადანაშაულებს. ერთ კონკრეტულ კომპანიასა და მუნიციპალიტეტს შორის გაფორმებული ახალი ხელშეკრულება საკრებულოს დეპუტატებისთვის სავარაუდო კორუფციული გარიგების ნიშნებს შეიცავს.
ლევან ხაბეიშვილი: ამ ტერიტორიაზე ამ მიწის ნაკვეთის ღირებულება  დაახლოებით არის 7,5 მლნ ლარი. ახლა წარმოიდგინეთ ლარად გადაცემული ქონება, რომლის ღირებულებაც არის 7,5 მლნ ნახევარი, კალაძე აძლევს უფასოდ კომპანიას. აქ არის კორუფციული გარიგება. წინააღმდეგ შემთხვევაში ამას დედაქალაქის მერი და მთავრობა არ გააკეთებდა.“
ნაცმოძრაობა სავარაუდო დანაშაულის გამოძიების აუცილებლობაზე საუბრობს და არსებული დოკუმენტაციის შესწავლის მოთხოვნით საგამოძიებო უწყებას მიმართავს.“ 

[bookmark: _Toc514227554]რა თანხებს დახარჯავს თბილისის მერია სითი პარკთან დავაში („კურიერი“)

„კურიერი“ (21“:00): თბილისის მერია სითი პარკთან ლონდონის სასამართლოში დავისთვის 800 000 ლარს დახარჯავს, მაგრამ თუ ამ დავას ვერ მოიგებს, მაშინ ამ კომპანიისთვის კიდევ რამდენიმე მლნ-ის გადახდა მოუწევს. ოპოზიციამ კალაძის მიერ ბოლო რამოდენიმე კვირის გამავლობაში გაფორმებული ხელშეკრულებები შეისწავლა. ირკვევა, რომ თბილისელებს კიდევ 600 000 ლარი დაუჯდებათ იმის გარკვევა, თუ რატომ სჩადის ხალხი ვანდალურ ფაქტებს. მილიონები მერიიდან იმ დროს იხარჯება, როცა ათასობით ადამიანი ქალაქის მთავრობას შიმშილის დასაძლევად ერთჯერად დახმარებას სთხოვს, მაგრამ ფული ყველას არ ყოფნის.
4 მაისით დათარიღებულ ბრძანებას ხელს კახა კალაძე აწერს. დოკუმენტიდან ირკვევა, რომ  თბილისის მერია სითი პარკთან სამართლებრივი დავისთვის 800 ათას ლარს დახარჯავს. ეს თანხა საერთაშორისო არბიტრაჟში მერიის ადვოკატების დასაქირავებლად გამოიყო.
კახი კალაძე: საერთაშორისო დავაზე არის საუბარი. იმ შემთხვევაში, თუ საერთაშორისო დავა იქნება, რა თქმა უნდა ჩვენ უნდა დავიქირავოთ საერთაშორისო იურისტების ჯგუფი. ეს სიახლე არ არის და ოპოზიცია რაღაც გაურკვევლობაშია მე მგონი, არ ვიცი.“
ირაკლი აბესაძე: პოპულისტურად, საზოგადოების გულის მოსაგებად მიღებული გადაწყვეტილება სითი პარკის პარკირების მმართველობის სფეროდან გაძევების შესახებ აღმოჩნდა, რომ თბილისელებისთვის დაჯდება ძვირი და პირველივე შედეგი სახეზეა. თბილისის მერია იძულებულია, 800 000 ლარი დახარჯოს მხოლოდ იმიტომ, რომ სითი პარკთან წარმართული დავა საარბიტრაჟო სასამართლოში წარმართოს და დაიცვას საკუთრი ინტერესები.  თბილისელებმა ერთის მხრივ  მიიღეს იგივე პრობლემები პარკირების სისტემაში, მცირე პარკირების ადგილები, მკაცრი ადმინისტრირება, რომელსაც სითი პარკის მაგივრად ახლა თბილისის მერია ახორციელებს და იმავდროულად - გაფლანგული მილიონობით ლარი ბიუჯეტიდან.
ლევან ჟორჟოლიანი: როცა საერთაშორისო არბიტრაჟის სპეციფიური წესების გათვალისწინებით და საარბიტრაჟო წარმოების...ამას სჭირდება შესაბამისი გამოცდილება და ცოდნა, რომელიც ძირითადად აქვთ ხოლმე უცხოურ ფირმებს, რომლებსაც დიდი გამოცდილება აქვთ ხოლმე საერთაშორისო არბიტრაჟში, ისეთ არბიტრაჟებში, რომლებიც საინვესტიცი დავებს განიხილავენ და ამას სჭირდება შესაბამისი იურიდიული კომპანია. ამასთან დაკავშირებით მერია გამოყოფს თანხას, იმიტომ,რომ მას ქონდეს შესაძლებლობა, რომ იდავოს კვალიფიციურად, შესაბამისი გამოცდილი სუბიექტის ჩართულობით საერთაშორისო არბიტრაჟში.
ირაკლი ნადირაძე: გვაქვს სიტუაცია, როცა გვექნება შემთხვევა, რომ ან დავით ნარმანიას მიერ იქნება გაფლანგული თანხა და ტყუილად გადაყრილი 47 000 ლარი ან კახი კალაძე იქნება დამნაშავე, რომელიც მიუხედავად ამ დასკვნისა, რომელიც დავით ნარმანიამ დადო, მაინც წააგებს სასამართლოს და გადაყრილი იქნება ეს 800 000 ლარი და ასევე რამდენიმე მლნ ჯამში.“ 
მერია 800 ათას ლარს სითი პარკისთვის ხარჯავს, 600 ათასი ლარი დაუჯდება 26 მაისის ღონისძიებები, თუმცა დამოუკიდებლობის 100 წლის აღსანიშნად მომსახურებას მერია კონკურენტუნარიანი ტენდერის გარეშე გამარტივებული შესყიდვით შეიძენს და ტენდერს არ გამოაცხადებს. კიდევ 600 ათასი ლარია გამოყოფილი ახალი სოციალური კამპანიისთვის სახელწოდებით "გაუფრთხილდი ქალაქს". მერია ამ ფულით გეგმავს, რომ სოციოლოგიური კვლევა ჩაატაროს, რატომ აზიანებენ თბილისელები ქალაქს, შემდეგ კი ვანდალიზმს სოციალური კამპანიით ებრძოლოს.
გოკა გაბაშვილი: გვახსოვს კარგად, როცა დანა-ჩანგლის ხმარების წესებზე იყო ხარჯი გაღებული და ახლა ქალაქელებისთვის ჭკუის სწავლების და მათთვის ზრდილობაზე მითითების კამპანია იგეგმება. როგორც ადრე ნარმანიას არ სჭირდებოდა დიდი ჭკუა, რომ გამოეცნო, რომ ახალი წელი მოდის, ასევე 26 მაისი რომ ნამდვილად მოვა, შეიძლებოდა დაგეგმვა და როგორც წესი და რიგია, ყველაფერის ისე განხორციელება, მაგრამ როგორც ჩანს, ქალაქის მერიას და კალაძეს ეს ბიუჯეტი თავის ჯიბე ჰგონიათ.“
რომელი კომპანიები მიიღებენ თბილისის მერიისგან სოლიდურ ანაზღურებას გამარტივებული ხელშეკრულებების გზით? ამაზე ოპოზიცია დეტალური მონიტორინგის ჩატარებას გეგმავს.“ 

[bookmark: _Toc514227555]„ახალი კორუფციული სქემა სარფის საბაჟოზე“ („კურიერი“)

საზღვარზე რიგის მოწერიგებაში კერძო კომპანია წელიწადში  7 მლნ ლარს იღებს. ბოლო რამდენიმე წელია, ყველა სატვირთო ავტომობილი, რომელიც თურქეთის მიმართულებით საბაჟო პუნქტის გადაკვეთას გეგმავს, ვალდებულია ამ კომპანიას 30 ლარი გადაუხადოს. ლიცენზიის გამცემი სახელმწიფო უწყებაა, კომპანიის მფლობელი კი - „ქართული ოცნების“ მსხვილი შემომწირველი. საჯარო პირების განცხადებით, ეს ღია ბიზნესია და ნებისმიერი მსურველს შეუძლია მსგავსი ლიცენზიის მიღება, მაგრამ ერთ-ერთ მსურველს სახელმწიფო უწყებებმა შეუქმნეს პრობლემები, შემდეგ კი უცნობები დამუქრნენ.
ქვითარი, რომლის გარეშეც სარფის საბაჟოს ვერცერთი სატვირთო ავტომობილი ვერ გაივლის, 30-ლარიანია და მას მხოლოდ 3 ადგილას გასცემენ. აჭარაში 2014 წლის შემდეგ 3 ავტოპარკი მუშაობს. მძღოლები ვალდებულები არიან, იქ გაჩერდნენ და დგომის საფასური გადაიხადონ. ოფიციალური ვერსიით, ავტოსადგომებით გამშვებ პუნქტზე რიგების რეგულირება ხდება, თუმცა თუ რიგი არ არის, სადგომზე შესვლა და 30-ლარიანი ქვითრის აღება მაინც სავალდებულოა.   
ყოველდღიურად საქართველო-თურქეთის საზღვარს 700 სატვირთო მანქანა კვეთს. სამი კერძო ავტოსადგომის შემოსავალი კი მთავრობის მიერ დაწესებული რეგულაციით წელიწადში 7 მილიონი ლარია. ნაცმოძრაობამ გაარკვია, ვის ეკუთვნის ავტოსადგომები. აჭარის უმაღლესი საბჭოს დეპუტატის, ნაციონალ ელგუჯა ბაგრატიონის მტკიცებით, სამივე პარკინგი ხელისუფლებასთან დაახლოებულ პირებს ეკუთვნით. მათ შორის ერთ-ერთი გიორგი ჭყონიაა, რომელიც „ქართული ოცნების“ მსხვილი შემომწირველია. მას სხვადასხვა დროს ჯამში მმართველი პარტიისთვის 180 ათასი ლარი აქვს გადარიცხული.
ელგუჯა ბაგრატიონი: მფლობელობაშიც, პატარაძის შემთხვევაში არის  სიმამრი ჩართული და თავისი თანაკლასელი, მეორე, ფინანსთა მინისტრის შემთხვევაში ჩართულია ერთ-ერთი ახლო მეგობარი და მესამე შემთხვევაში პოლიტპატიმრის სტატუსით გათვისუფლებული, ბესელია-ხაინდრავას მეგობარი და ნათლული. ეს ფული ილექება სწორედ მაღალი თანამდებობის პირების ჯიბეებში, ნაცვლად იმისა, რომ სახელმწიფომ შექმნას ავტოპარკები და ოფიციალურად შედიოდეს ეს თანხები ბიუჯეტში.
გია ხალვაში: საპატრულო პოლიცია ამაში ხელმძღვანელობდა რაღაც-რაღაც მეთოდებით, დგებოდა უფასო პარკში და ჩვეულებრივად გადიოდნენ, ისევე, როგორც დღეს გადიან, რიგში გატარებაში ფულს იღებენ, ადიგლზე მომსახურეობაზე, უნდა გამოვიდეს გარეცხილი ავტომანქანები, იქ ცალკე კიდევ გადასახდელია, ადგილზე სპეციალურად გაკეთებულია ისეთი სასადილოები და ლოკანტასები ე.წ., რომელშიც ფულს იხდიან, არ არის სრული კომფორტი.“
კორუფციას და კონკრეტული კომპანიების მფარველობას შემოსავლების სამსახურში გამორიცხავენ.  უწყებაში განმარტავენ, რომ ავტოპარკის გახსნისთვის ლიცენზიის აღება მოთხოვნების დაკმაყოფილების შემთხვევაში ნებისმიერ მსურველს შეუძლია. ტრაილერებისთვის კი დაცულ ადგილზე გაჩერება სავალდებულო მხოლოდ რიგის კონტროლის გამოა.
ვახტანგ ლაშქარაძე: სამმა მოგვმართა და მიიღო ეს ნებართვა, მეტი არაფერი აბსოლიტურად, ამიტომაა სამი. რაც შეეხება რეგუალციას, თვითონ როგორ არის, წმინდა რიგის დაცვის პრინციპით, რიგის მართვის მოწყობილობას ვეძახით ამას, რომ ნებისმიერი მანქანა, რომელიც შედის ამ მოწყობილ ზონაში, სპეციალური აპარატურით ხდება მისი სანომრე ნიშნის გადაღება და ავტომატურად ენიჭება მას რიგითი ნომერი.“
„ჰაბ ჯორჯია“ აჭარაში ავტოპარკების საკითხს რამდენიმე თვეა, სწავლობს. ორგანიზაციას მიმართა პირმა, რომელსაც სადგომის გახსნა სურდა, თუმცა  თავდაპირველად ლიცენზიის მინიჭება გაუჭიანურეს, მოგვიანებით კი შეუთავალეს, რომ ამ ბიზნესით არ დაკავებულიყო. ვასო ურუშაძე ამბობს, რომ კონკრეტული კომპანიების არსებობა ხელისუფლების ინტერესშია. ორგანიზაციამ მთავრობას რიგის დაცვის ალტერნატიული და უფასო სქემა შესთავაზა, თუმცა უარი მიიღო.
ვასილ ურუშაძე: შესაძლებელი იყო ელექტრონულად რიგის მნინიჭება და შემდეგ როცა გადამზიდავი მიუახლოვდებოდა სარფის საბაჟო პუნქტს, სადმე უახლოეს ქალაქში გაჩერდებოდა, იქ, სადაც ელემენტარული ჰიგიენური ნორმები და სტანდარტები არსებობს და სხვადასხვა სერვისებია და არა იქ, სადაც არანაირი სერვისი მძღოლებისთვის არ არსებობს, მაგრამ ამაზე უარს აცხადებს ეკონომიკის სამინისტრო.“
ჰაბ ჯორჯია და ნაცმოძრაობა ითხოვს, რომ საკითხი კონკურენციის სააგენტომ შეისწავლოს.“ 

[bookmark: _Toc514227556]ზუგდიდის საკრებულომ დაადგინა, როგორ უნდა დაკრძალონ ადამიანი მჯდომარე მდგომარეობაში

დადგენილებაში, რომელიც 4 მაისს მიიღეს, დეტალურადაა აღწერილი, რამდენი უნდა იყოს საფლავის სიღრმე გარდაცვლილის ჰორიზონტალურ ან მჯდომარე მდგომარეობაში დაკრძალვისას. გადაწყვეტილება მის ავტორებს უცნაურად არ ეჩვენებათ. საკრებულოში განმარტავენ, რომ გარდაცვლილი ადამიანის ბუნებრივი მდგომარეობა ზოგჯერ არ იძლევა იმის საშუალებას, რომ ის ჰორიზონტალურად დაიკრძალოს. სწორედ ამიტომ გახდა საჭირო დაზუსტება - თუ მჯდომარე მიცვალებულს დაკრძალავთ, საფლავის სიღრმე 1 მეტრზე ნაკლები არ უნდა იყოს. საკრებულოს გადაწყვეტილება სოციალურ ქსელებში ქილიკის საგანი გახდა. 

[bookmark: _Toc514227557]ჯო ბაიდენმა მაიკლ კარპენტერს მარგველაშვილთან წერილი გამოატანა

ყოფილი ვიცე პრეზიდენტის წერილი მარგველაშვილს საქართველოში ვიზიტად მყოფმა ატლანტიკური საბჭოს ექსპერტმა, აშშ-ს თავდაცვის მდივნის ყოფილმა მოადგილემ, პენსილვანიის უნივერსიტეტში ბაიდენის ანალიტიკური ცენტრის დირექტორმა მაიკლ კარპენტერმა  გადასცა.
დავით რაქვიაშვილი: ვიცე პრეზიდენტი ყურადღებით აკვირდება საქართველოში მიმდინარე მოვლენებს. ეს იყო მხარდაჭერის გამოხატულება. მაიკლ კარპენტერი, რომელიც  ძალიან კარგად  იცნობს ჩვენს რეგიონს, ყოველთვის საინტერესოა მასთან საუბარი და მან პრეზიდენტს გაუზიარა  თავისი მოსაზრებები, თუ როგორ  შეიძლება, იყოს გააქტიურებული მხარდაჭერა აკადემიურ წრეებში საქართველოს მხარდაჭერის აქტის მისაღებად კონგრესში. 
მაიკლ კარპენტერი:  საქართველოსადმი მხარდაჭერა აშშ-ს მოქმედი ადმინისტრაციის პირობებში ძალიან ძლიერია, რაც ჩვენდა სასიხარულოდ ერთგვარი გაგრძელებაა წინა ადმინისტრაციის პოზიციის, მაგრამ  ყველა გლობალურ საკითხთან ერთად ირანი, ჩრდილოეთ კორეა და ა.შ.  მნიშვნელოვანია, შევინარჩუნოთ ყურადღება მსოფლიოს ამ ნაწილზე, რადგან ამდენ კონკურენტულ კრიზისში ხანდახან ხდება ყურადღების  გადატანა. დარწმუნებული უნდა ვიყოთ, რომ კონგრესში, მოქმედ ადმინისტრაციაში იციან, თუ რამდენად მნიშვნელოვანია ეს რეგიონი აღმოსავლეთისა და  დასავლეთის ურთიერთობასა და ევროპის უსაფრთხოებისთვის.

[bookmark: _Toc514227558]შს მინისტრი ნატოს გაერთიანებული საზღვაო ძალების სარდლის მოადგილეს შეხვდა

შინაგან საქმეთა მინისტრი ნატოს გაერთიანებული საზღვაო ძალების სარდლის მოადგილეს შეხვდა. მხარეებმა საქართველოს როლზე ნატოს შავი ზღვის უსაფრთხოების ინიციატივის ფარგლებში, ასევე შინაგან საქმეთა სამინისტროს სასაზღვრო პოლიციასა და ნატოს გაერთიანებული საზღვაო ძალების სარდლობას შორის არსებულ ეფექტიან თანამშრომლობასა და სანაპირო დაცვის გაძლიერებაზე ისაუბრეს. გიორგი გახარიამ და ერვი ბლეჟომ ნატოს ოპერაცია „ზღვის მცველში“ საქართველოს მონაწილეობა განიხილეს. 
გიორგი გახარია: ფოთში იმყოფება სამხედრო ხომალდები ნატოსი, რაც კიდევ 1 დადასტურებული ფაქტია ნატოს მხარდაჭერის და ჩვენ დღეს ვისაუბრეთ შავ ზღვაზე საზღვაო უსაფრთხოების ნაწილში როგორ უნდა გავაძლიეროთ ჩვენი თანამშრომლობა, რა მიმართულებით შეგვიძლია ვიყოთ უფრო სარგებლიანები ერთმანეთისთვის და რა კონტექსტში და რა კომპონენტებში შეუძლია ნატოს უფრო ეფექტურად დაუჭიროს მხარი საქართველოს უსაფრთხოებას.

განიხილეს უწყებაში განხორციელებული და მიმდინარე ტრანსფორმაციის პროცესი, ქვეყნის უსაფრთხოების კუთხით არსებული გამოწვევები და აშშ-საქართველოს შორის არსებული მტკიცე ორმხრივი სტრატეგიული პარტნიორობა. ფონდის წარმომადგენლების მხრიდან დადებითად შეფასდა შეიარაღებული ძალების მოდერნიზების მიმართულებით გადადგმული ნაბიჯები. მხარეები შეთანხმდნენ, რომ მომავალში თანამშრომლობა უფრო ინტენსიური გახდება. 
ლევან იზორია: მიმოვიხილეთ რეგიონში არსებული უსაფრთხოების გარემო. განსაკუთრებული ინტერესი ჰქონდათ თავდაცვის უწყებაში მიმდინარე რეფორმების მიმართ. მინდა ვთქვა, რომ განსაკუთრებული მოწონება დაიმსახურა იმან, რაც ჩვენ თავდაცვის უწყებაში ჩვენი შეიარაღებული ძალების განვითარების კუთხით გავაკეთეთ და დღესაც ვაკეთებთ და დავსახეთ თანამშრომლობის უფრო ინტენსიური ფორმატი მომავლისთვის.

მსოფლიო ბანკის აღმასრულებელ დირექტორთა დელეგაცია  ფინანსთა, განათლებისა და მეცნიერების მინისტრებთან ერთად კახეთში იმყოფებოდა. სტუმრებმა რეგიონული განვითარების პროგრამის ფარგლებში განხორციელებული ინფრასტრუქტურული და ურბანული პროექტები მოინახულეს.
დელეგაციამ ასევე დაათვალიერა ბატონის ციხის ახალაშენებული მუზეუმი. მსოფლიო ბანკის აღმასრულებელი დირექტორები იმყოფებოდნენ იაკობ გოგებაშვილის სახელობის სახელმწიფო უნივერსიტეტშიც, სადაც მათ განათლებისა და მეცნიერების მინისტრმა დეტალურად გააცნო უნივერსიტეტის საქმიანობა,                               ზოგადად განათლების სისტემაში განხორციელებული და დაგეგმილი რეფორმები.
მამუკა ბახტაძე: ეს არის პირველი შემთხვევა საქართველოს ისტორიაში, როდესაც მსოფლიო ბანკის აღმასრულებელი საბჭოს დირექტორები გვეწვივნენ. მსოფლიო ბანკი არის ერთ-ერთი ყველაზე მსხვილი პარტნიორი საქართველოსთვის. ამავე დროს ზაფხულში განიხილება შესაძლებლობა, რომ  საქართველოს მიმართულებით დაფინანსება გაზარდოს მსოფლიო ბანკის ჯგუფში შემავალმა ფინანსურმა კორპორაციებმა.
მიხეილ ჩხენკელი: მე ძალიან დიდი მადლობა მინდა გადავუხადო მსოფლიო ბანკს  ძალიან წარმატებული პროექტების განხორციელებისთვის. ჩვენ ინტენსიურად ვმუშაობთ მრავალ პროექტზე. კერძოდ, პროფესიული განათლების კუთხით, ასევე უმაღლესი განათლების დაფინანსების ახალი მოდელების შემუშავების მიმართულებით.
გიგი ბუაძე: რეგიონული განვითარების პირველი პრექტი მსოფლიო ბანკის მიერ დაფინანსდა კახეთის რეგიონში, რომლის ფარგლებშიც დაიხარჯა დაახლოებით 60 მილიონი დოლარი, აქედან აღსანიშნავია ისეთი პროექტები, როგორიც არის ბატონის ციხის რეაბილიტაცია და ბატონის ციხეში მდებარე მუზეუმის მშენებლობა. ასევე, აღსანიშნავია ისეთი პროექტები, როგორიც იყო თელავის ურბანული განახლება, ცენტრალური ქუჩების რეაბილიტაცია, ცენტრალური მოედნის მოწყობა და თელავის ხევის რეაბილიტაცია.
კრისტინ ჰოგანი: მსოფლიო ბანკის ჯგუფის აღმასრულებელ საბჭოს ძალიან კარგი ვიზიტი გვაქვს საქართველოში. ვნახეთ, რომ საქართველოსა და მსოფლიო ბანკს შესანიშნავი პარტნიორობა აკავშირებთ. აქ, თელავში, სადაც წლების წინ  სოლიდური ინვესტიცია განხორციელდა, ვიხილეთ რეგიონული განვითარების პროექტის უნიკალური შედეგები.

[bookmark: _Toc514227561]ინფრასტრუქტურის მინისტრის პირველი მოადგილე საზედამხედველო კომპანიების წარმომადგენლებს შეხვდა

საუბარი პროექტების მიმდინარეობას და არსებული პრობლემების გადაჭრის გზებს შეეხო. ირაკლი ქარსელაძის განცხადებით, უნდა  შემუშავდეს ერთიანი მიდგომა, რათა ინფრასტრუქტურული პროექტები ხარისხიანად და დათქმულ ვადებში შესრულდეს.  შეხვედრას 16 კომპანიის წარმომადგენელი ესწრებოდა.

[bookmark: _Toc514227562]თბილისში საქართველო-უზბეკეთის ბიზნესფორუმი გაიმართა

თბილისში საქართველო-უზბეკეთის პირველი ბიზნესფორუმი გაიმართა, მასში ორივე ქვეყნის ბიზნესსექტორის წარმომადგენლები მონაწილეობდნენ, მათ შორის არიან საფინანსო, ავია, სარკინიგზო, სამშენებლო, სატრანსპორტო, ტურისტული, მსუბუქი მრეწველობის, ალკოჰოლური პროდუქციის და სხვა სფეროს კომპანიების მმართველი პირები. ღონისძება საქართველოს სავაჭრო-სამრეწველო პალატის და საქართველო-უზრბეკეთის ბიზნეს ასოციაციის ორგანიზებით მოეწყო.

[bookmark: _Toc514227563]პრეზიდენტის ადმინისტრაციას, ინოვაციებისა და ტექნოლოგიების სააგენტოსა და "თიბისი ბანკს" შორის ურთიერთთანამშრომლობის მემორანდუმი გაფორმდა 

პარტნიორები ერთობლივ პროექტებს განახორციელებენ, რომელიც სტარტაპების განვითარებისა და სამეწარმეო გარემოს ფორმირებისკენ იქნება მიმართული. მხარეებმა სტარტაპ კვირეულის დაწყებაც დააანონსეს, რომელიც მაისის ბოლოს თბილისში, ივნისის ბოლოს კი ზუგდიდში გაიმართება. 
აბაშიშვილი: განსაკუთრებით ხაზგასასმელია, რომ  ამ პროექტს ერთად ახორციელებს კერძო სექტორი და სახელმწიფო სექტორი და ყოველთვის კერძო და სახელმწიფო სექტორის ერთობლივი ხედვა, ერთობლივი თანამშრომლობა არის ხოლმე გარანტია კიდევ უფრო მეტი წარმატების, განსაკუთრებით სტარტაპებისთვის, რომელიც მნიშვნელოვანი წყაროა ამავდროულად დასაქმების.
ნიკა ქურდიანი: მნიშვნელოვანია, რომ ქვეყანაში იყოს ძალიან ბევრი ბიზნესწამოწყება, იმიტომ რომ მცირე, საშუალო და სტარტაპბიზნესები არის ქვეყნის ეკონომიკის ხერხემალი და ძალიან მნიშვნელოვანია, რომ რაც უფრო მეტი გვექნება ასეთი წამოწყება, მით უფრო მასშტაბური იქნება ქვეყანა და მისი ეკონომიკა. 
ავთანდილ კასრაძე: კვირეულის ფარგლებში პარალელურად ჩატარდება ღონისძიებები როგორც თბილისში, ასევე ზუგდიდში და ჩვენ უზრუნველვყოფთ ამ ორ ლოკაციაზე, სადაც საქართველოს მთავრობამ უკვე გახსნა ტექნოლოგიური პარკები და წარმოდგენილი არიან  სტარტაპები, უზრუნველყონ მათთვის მთელი რიგი ღონისძიებების დანერგვა, რათა სწორედ მოხდეს იდენტიფიცირება იმ საჭიროებებისა, რომელიც სტარტაპებს აქვთ.

[bookmark: _Toc514227564]პრეზიდენტის ადმინისტრაციის ინფორმაციით, პირველი რესპუბლიკის 100 წლისთავისადმი მიძღვნილ საზეიმო ღონისძიებებში მონაწილეობისათვის საქართველოს პრეზიდენტის ინიციატივით და მოწვევით თბილისს 7 სახელმწიფოს ლიდერი და 20-მდე ქვეყნის უმაღლესი რანგის დელეგაცია ეწვევა

აბაშიშვილის თქმით, 26 მაისს საქართველოში დაფუძნდება აღმოსავლეთ ევროპაში ერთ-ერთი ცნობილი ეკონომიკური ფორუმის "კვინიცას" ბრენდი, რომელიც მნიშვნელოვნად უზრუნველყოფს ევროპელ ინვესტორებში საქართველოს პოპულარიზაციას.
აბაშიშვილი: საქართველოს პრეზიდენტის ინიციატივით, ქვეყანას ეწვევა 7 პრეზიდენტი და ეს არის უპრეცენდენტო ფაქტი. ასეთი რამ საქართველოს ისტორიაში ნამდვილად არასოდეს არ მომხდარა. ამავდროულად იქნება 20-მდე ქვეყნის უმაღლესი რანგის დელეგაციის წარმომადგენლები სხვადასხვა ქვეყნებიდან. პრაქტიკულად, ესეთი ტიპის მაღალი რანგის სტუმრები ერთდროულად საქართველოში არასოდეს არ ჩამოსულან. ამ კუთხით იქნება გამორჩეული 26 მაისი და გასაგებია რატომაც, ეს არის ამავდროულად 100 წლისთავი ჩვენი დამოუკიდებლობის.

[bookmark: _Toc514227565]სანდრა რულოვსის წიგნ „იდეალისტის ნამბობის“ პრეზენტაცია მარნეულში გაიმართა

ადგილობრივ მოსახლეობას „ავტორმა“ თავად უამბო წიგნის შექმნის პროცესის და ისტორიის შესახებ. რულოვსი წიგნის პრეზენტაციას საქართველოს სხვადასხვა რეგიონში გეგმავს. „იდეალისტის ნაამბობი“ უკვე 7 ენაზეა ნათარგმნი.
სანდრა რულოვსი: ეს უკვე მეშვიდე ენაა, რომელშიც გადათარგმინილია. ეს არის ჩემი წიგნი, რომელიც დავწერე 2004 წელს. მადლობელი ვარ ეროვნული იდეის ცენტრის ბაქოში, რომელაც დააფინანსა ხარჯები.
სამირა ისმაილოვა: წიგნის პრეზენტაცია აზერბაიჯანელებით დასახლებულ ქ. მარნეულში იყო ძალიან მნიშვნელოვანი და ეს არის ერთ-ერთი გზა ინტეგრაციის. როდესაც ჩვენ ვსაუბრობთ ინტეგრაციაზე, სწორედ მსგავსი ნაბჯები ქმნის რეალური ინტეგრაციის საშუალებას.

[bookmark: _Toc514227566]გენდერული თანასწორობა თვითმმართველობებში - კონფერენცია თბილისში 

ადგილობრივ თვითმმართველობებში გენდერული თანასწორობის საკითხებთან დაკავშირებით თბილისში პირველი ეროვნული კონფერენცია გაიმართა. შეხვედრაზე ყველა იმ გამოწვევაზე იმსჯელეს, რომელიც ამ მიმართულებით არსებობს და გენდერულ მიმართულებას უკავშირდება. ღონისძიებას საქართველოს საკანონმდებლო, აღმასრულებელი და ადგილობრივი ხელისუფლების წარმომადგენლები ესწრებოდნენ.
თამარ ჩუგოშვილი: ჩვენი ამოცანაა, რომ მათ გავუზიაროთ ჩვენი გამოცდილება ერთის მხრივ, ჩვენ როგორ ვმუშობთ ქალთა თემებზე, რას ვაკეთებთ და რა პრობლემებს ვხედავთ და მეორეს მხრივ ვნახოთ, ისინი როგორ ხედავენ ამ პრობლემას, რას აკეთებენ, რა წარმატებული პროქტები აქვთ.
კახი კალაძე: გვაქვს ამ მიმართულებით წინსვლა, მაგრამ ჩვენ ამ მიღწევებზე არ უნდა შევჩერდეთ. დამატებით არის რეფორმები განსახორციელებელი, რისთვისაც  დედაქალაქის მერია სრულ მზადყოფნას გამოთქვამს.
მუნხტუია ალთანგერელი: თქვენს ქვეყანაში 64 არჩეული მერიიდან მხოლოდ ერთი არის ქალი, რაც იმას ნიშნავს, რომ ადგილობრივი თვითმმართველობის დონეზე გენდერული თანასწორობის მიმართულებით ძალიან ბევრი რამ არის გასაკეთებელი. ჩვენ საერთაშორისო პარტნიორებთან ერთად აქტიურად ვმუშაობთ, რომ ადგილობრივი თვითმმართველობაში განვითარებული და დაცული იყოს გენდერული თანასწორობის პრინციპები.

[bookmark: _Toc514227567]იუსტიციის სამინისტრო ამომრჩეველთა ერთიანი სიის დასახვეწად ახალ კამპანიას იწყებს

უწყება საზღვარგარეთ მცხოვრები საქართველოს მოქალაქეების საიდენტიფიკაციო დოკუმენტებში მონაცემების დაზუსტების მიზნით პირადობის მოწმობებს 15 მაისიდან უფასოდ გასცემს, საზღვარგარეთის პასპორტებზე კი ფასდაკლების აქცია გაგრძელდება. დოკუმენტის აღება 50 დოლარად იქნება შესაძლებელი.
თეა წულუკიანი: მომდევნო 3 თვის განმავლობაში ყველას  შეძლება ქვეყნის ფარგლებს გარეთ უფასოდ მიიღოს პირადობის მოწმობა და არჩევნების დღეს მის შესახებ ჩვენ ვფლობდეთ დაზუსტებულ მონაცემს და საარჩევნო უფლების რეალიზაცია მოხდეს დაუბრკოლებლად მათი მხრიდან. თუკი მათ აქვთ სურვილი, რომ აიღონ ბიომეტრიული პასპორტი, მას აიღებენ მნიშვნელოვანი ფასდაკლებით. ეს საფასური იქნება 130-ის ნაცვლად 50 აშშ დოლარის ეკვივალენტი.
სოსო გიორგაძე: აქციის მიზანია, რომ საქართველოს მოქალაქეები, რომლებიც ცხოვრობენ საზღვარგარეთ, უზურუნველყოფილნი იყვნენ ბიომეტრიული დოკუმენტებით, რაც ერთის მხრივ არის უსაფრთხო დოკუმენტი,  ხოლო მეორეს მხრივ ხელს უწყობს ამომრჩეველთა ერთიანი სიის დახვეწას.

შეხვედრის დროს ქართული სასამართლოს გამოწვევებზე, მათ შორის ნაფიცი მსაჯულების შესახებ, ასევე მოსამართლეთა გადამზადებასა და სადისციპლინო საქმის წარმოებაზე ისაუბრეს. მინესოტელი მოსამართლეები დღეისთვის დაგეგმილ კონფერენციაში მონაწილეობის მისაღებად ჩამოვიდნენ, სადაც მართლმსაჯულების გამოწვევებსა და პრობლემებს განიხილავენ.
უილიამ კოხი: შეხვედრის დროს 3 ძირითადი საკითხი განვიხილეთ. პირველი: ნაფიცი მსაჯულების სასამართლო ახალია საქართველოსთვის. ამერიკას ამ ტიპის სასამართლო სისტემის 250-წლიანი გამოცდილება აქვს. მნიშვნელოვანია ნდობის გაძლიერება. ასევე ვისაუბრეთ კიდევ ერთ საერთო პრობლემაზე, რაც საქართველოს და მინესოტას აქვს, ეს არის მოსამართლეთა რაოდენობა და გადატვირთული სასამართლოები. ასევე მნიშვნელოვანია, გაძლიერდეს თანამშრომლობა მოსამართლეს, ადვოკატს და პროკურორს შორის. ამერიკაში ეს მხარეები აქტიურად თანამშრომლობენ.
გიორგი მიქაუტაძე: ვისაუბრეთ სისტემაში არსებულ რეფორმებზე, აგრეთვე ჩვენს მომავალ გამოწვევებზე, პრობლემებზე, საქმეთა გადატვირთულობაზე, დისციპლინურ სამართალწარმოების პროცედურებზე და გაგვიზიარეს ამერიკელმა კოლეგებმა მათი გამოცდილება ამ საქმეებთან დაკავშირებით.

ოპოზიციური პარტიის ლიდერები ამ  საკითხზე სასაუბროდ არასამთავრობო სექტორის წარმომადგენლებს შეხვდნენ. შეხვედრას საყდრისის კომიტეტის წევრები და გარემოს დამცველები ესწრებოდნენ.
სერგო რატიანი: აუცილებელია, რომ პარლამენტმა დაიწყოს საგამოძიებო მოქმედებები, საგამოძიებო კომისია შეიქმნას. უკვე  მერამდენე წელია, სახალხო დამცველის ანგარიშში არის, რომ ეს მოვლენები უნდა იყოს გამოძიებული და პარლამენტი ფაქტობრივად ამას არ აკეთებს. პარლამენტის ღირსების საქმეა, რომ გამოძიებულ იქნას RMG GOLD-ისა და ასევე ხელისუფლების დანაშაულებრივი ქმედებები.
ნინო ბურჭულაძე: საგამოძიებო კომისიის შექმნას ჩვენ ვცდილობთ ჯერ კიდევ 2015 წლიდან საყდრისთან დაკავშირებით. ჩვენ ვცდილობთ ახლაც, იმიტომ, რომ საინტერესოა, ერთხელ  და სამუდამოდ გავიგოთ, როგორ ახერხებს კომპანია არემჯი გოლდი, გააფუჭოს ქვეყანაში  ყველაფერი, მათ შორის დაანგრიოს და  გაანადგუროს კულტურული მემკვიდრეობის ძეგლები, გააჩანაგოს  ბუნება  და აწარმოოს უკანონო  საქმიანობები ზოგადად ქვემო ქართლის ტერიტორიაზე.
ალექსანდრე ღონღაძე: უნდა შეიქმნას, თუნდაც იმიტომ, რომ  ბოლომდე  გამოვიკვლიოთ ის პრობლემები, რომელიც არსებობს როგორც ბუნების  დაზიანების მიმართულებით, ასევე საკანონმდებლო მიმართულებით, იმიტომ, რომ ჩვენი სტანდარტები არ შეესაბამება საერთაშორისო სტანდარტებს. სწორედ პარლამენტში უნდა მოხდეს  ამის გადაწყვეტა და  პარლამენტმა უნდა გააკეთოს.

მეტროს ვაგონები თანამედროვე ტექნოლოგიებით აღიჭურვა, შეიცვალა დიზაინი და ფერები.  ასევე დამონტაჟდა შიდა და გარე კამერები. განახლებული ვაგონები მოსახლეობას საბურთალოს ხაზზე 15 მაისიდან მოემსახურება. პროექტის ჯამური ღირებულება 6 მლნ ლარია. ასევე საქართველოს დემოკრატიული რესუბლიკის დაარსებიდან 100 წლის იუბილესთან დაკავშირებით განახლდა სამგზავრო ბარათებიც. ახალი ბარათების აღება მგზავრებს 24-დან 26 მაისის ჩათვლით უფასოდ შეეძლებათ.
კახი კალაძე: დასრულდა მეტროს ვაგონების ორი შემადგენლობის სარებილიტაციო სამუშაოები, რომელიც ხაზზე გამოვიდა. მნიშვნელოვანია, რომ მათი რეაბილიტაცია ჩატარდა საქართველოში. აღჭურვილია თანამედროვე ტექნოლოგიებით. ჩვენ მეტრონომზე გვქონდა გამოცხადებული კონკურსი და დღეს მინდა წარმოგიდგინოთ გამარჯვებული, ჩვენ ქვეყნის დამოუკიედბლობის 100 წლისთავთან 23, 24 და 25 მაისს შეეძლებათ აიღონ ადამიანებმა ყოველგვარი გადასახადის გარეშე უფასოდ და ისარგებლონ წლის ბოლომდე.
თამაზ რობაქიძე:  ეს შემადგენლობები, რომლის ჩაბარებაც მოხდა დღეს, იმუშავებს საბურთალოს ხაზზე და სადღაც ზაფხულის ბოლოს, როდესაც დასრულდება იმ 8 ვაგონის რემონტიც, შემოდგომიდან შესაძლებელი იქნება საბურთალოს ხაზზეც 3 წუთიანი შუალედით მოხდეს მატარებლების მოძრაობა.

"ადვოკატთა ასოციაციის" თავმჯდომარე ფინანსთა სამინისტროს საგამოძიებო სამსახურს ადვოკატების - ლია ბითაძისა და ფიქრია მახარაძის მიმართ ზეწოლაში ადანაშაულებს. დავით ასათიანის განცხადებით, ერთი კონკრეტული სისხლის სამართლის საქმის გამოძიების ფარგლებში აღმოჩენილია ყალბი დოკუმენტები, რომელთა წარმომავლობის დადგენის მიზნითაც ფინანსური პოლიციის თანამშრომელმა ჟიული ტაბაღუამ ადვოკატები გამოკითხვაზე დაიბარა. ასოციაციის თავმჯდომარე ამბობს, რომ დაუშვებელია ადვოკატის დაკითხვა უშუალოდ იმ საქმეზე, რომელზეც ის იურიდიულ საქმიანობას ეწეოდა.
დავით ასათიანი: აქ შეიძლება ადგილი ჰქონდეს ადვოკატის საქმიანობაში უხეშ ჩარევას, მათზე გარკვეულწილად ზეწოლის განხორციელების მცდელობას. სრულად მიუღებელია, როდესაც ადვოკატის დაკითხვას ითხოვს საგამოძიებო ორგანო იმ ფაქტებთან დაკავშირებით, რაც ადვოკატისთვის ცნობილი გახდა მის წარმოებაში არსებულ საქმესთან დაკავშირებით. ეს არის კონფიდენციალობის პრინციპის დარღვევის მცდელობა.
ფიქრია მახარაძე: გამოძიება ფიქრობს, რომ ფაქტი დადასტურებული აქვს, ამიტომ უნდა, რომ ადვოკატების მიმართ აღძრას საქმე. 
ლია ბითაძე: ამას ასე ნამდვილად არ დავტოვებთ, აუცილებლად საერთშორისო ასპარეზზე გავიტანთ და უკვე ევროსაბჭოში იქნება განხილული ეს თემა, ამის პირობას ვდებ.

ქუთაისში ფულადი გზავნილების ოფისი დააყაჩაღეს  - თურქული კომპანიის ოფისში ორი პირი შეიჭრა. თავდამსხმელებმა  20-მდე გზავნილი გაიტაცეს. თურქულ  ოფისთან გუშინ ის ადამიანები იყვნენ შეკრებილი, რომელთაც გზავნილები უნდა მიეღოთ. მოქალაქეები ამბობდნენ, რომ გამოგზავნილი ფულით საბანკო ვალდებულებები უნდა დაეფარათ. ისინი კომპანიისგან ზარალის ანაზღაურებას მოითხოვენ. მომხდართან დაკავშირებით საქმე ყაჩაღობის მუხლით არის აღძრული და საგამოძიებო მოქმედებები მიმდინარეობს. ბრალის დამტკიცების შემთხვევაში დანაშაული 6-დან 9 წლამდე პატიმრობას ითვალისწინებს. ოფისში კომენტარზე უარს აცხადებენ. 

ახმეტის 3 და საგარეჯოს 2 ბაღში უწყებამ გეგმიური ინსპექტირებისას სერიოზული დარღვევები აღმოაჩინა. ახმეტისა და საგარეჯოს ბაღების გაერთიანებების ხელმძღვანელების თქმით, ვითარების გამოსასწორებლად თანხა უკვე გამოყოფილია, თუმცა როდის დასრულდება ეს პროცესი, ჯერ უცნობია. 
ნანა ახალმოსულიშვილი: გამოვლინდა კრიტიკული შეუსაბამობები. აღნიშნული შეუსაბამობების გამო საბავშვო ბაღებს შეუჩერდა საწარმოო პროცესი და გატარდა საჯარიმო სანქცია 1000 ლარის ოდენობით.

ბაია პატარაია: დღევანდელ შეხვედრაზე ჩვენ ვსაუბრობდით 12 მაისის ღამეზე, იქ განვითარებულ მოვლენებზე, ფორმებზე და ასევე მე მქონდა შეკითხვა, რას ნიშნავდა ის ბოდიში, რომელიც ჩვენ მივიღეთ შს მინისტრისაგან, რამდენად შინაარსიანი იყო ეს ბოდიში თავისთავად. მდგომარეობა არის ესეთი, ეხლა, რაც ძირითადად იწვევს უკმაყოფილებას, რომ შს მინისტრი ბოდიშს იხდის იმ შემთხვევაში, თუ დადასტურდება, რომ ეს სპეცოპერაცია, რომელსაც თვითონ სხვანაირად უწოდებენ და  შემდგომ განვითარებულ მოვლენებში თუ დადასტურდება, რომ შინაგან საქმეთა სამინისტროსგან ჰქონდა გადაცდომა, რაიმე გადაცდომას ჰქონდა ადგილი. შინაგან საქმეთა მინისტრი და არავინ მოკლედ შინაგან საქმეთა სამინისტროში არ იზიარებს იმ აზრს, რომ თვითონ ეს სპეცოპერაცია იყო გადამეტებული. სასამართლომ უკვე გადაწყვიტა, რომ შესვლა აუცილებელი იყო და ჩხრეკა აუცილებელი იყო ამას ჩვენ კითხვის ნიშნის ქვეშ არც ვაყენებთ. აქ საუბარია იმაზე, რამდენად იყო საჭირო ავტომატებიანი სპეცნაზმით შევარდნა, იმიტომ, რომ ჩვენ ვამბობთ, რომ ამას უკვე ტერორის და დაშინების სახე მიეცა. ამას თვითონ სამწუხაროდ არ აღიარებენ, რომ პრობლემა იყო, იმიტომ, რომ ამბობენ, რომ თმის ღერი არ ჩამოვარდნია არავის თვითონ კლუბის შიგნით, თუმცა ღიად ტოვებენ, რა მოხდა კლუბის გარეთ და შემდგომ ღამეს მოვლენები როგორ განვითარდა და გვეუბნებიან, რომ მოგვიყვანეთ დაზარალებული, ილაპარაკეთ კონკრეტულ შემთხვევებზე და ასე გადავწყვიტოთ.
რა გამოვიტანეთ ჩვენ ამ შეხვედრიდან ან რას უნდა ველოდოთ საზოგადოება მომავალში - ჩვენ რა თქმა უნდა იქ რომ დარღვევები იყო, ამას დავამტკიცებთ. ეს არ არის პრობლემა, ომბუდსმენთან ერთად ვიმუშავებთ და კონკრეტულ დაზარალებულებს მივუყვანთ და დავუმტკიცებთ, რომ სინამდვილეში გადამეტებას ჰქონდა ადგილი, მაგრამ მე მაქვს შეგრძნება, ესე შევატყვე ყოველ შემთხვევაში იქ მყოფ ადამიანებს, რომ მსგავსი ფაქტი, შეიარაღებული შევარდნა, როდესაც ნამდვილად ამის საჭიროება არ არსებობს, საქართველოში აღარ მოხდება, იმიტომ, რომ სტანდარტი დადგინდა. მათ დაინახეს, რამხელა სოციალური პროტესტი მოჰყვა და ეს იქნება ბოლო გაუმართლებლად ძალის გადამეტება და არაპროპორციულად პოლიციის მიერ კონკრეტული სპეცოპერაციის შესრულება.
ეს აქცია როდესაც დაორგანიზდა პირველად, მე აქციაზე მივედი როგორც მონაწილე , მე არანაირი ორგანიზატორი არ ვიყავი. ეს მოთხოვნები საკმაოდ სრაფად, სპონტანურად ჩამოიწერა და გამოქვეყნდა. შემდეგ უკვე, როდესაც ეს აქცია გადაიქცა არა მარტო "თეთრი ხმაურის" აქციად, არამედ ბევრად უფრო საყოველთაო აქციად და მას მეც და სხვა ადამიანებიც უკვე სხვა როლში და სხვა იმითი შევუერთდით, აქ ჩვენი მთავარი პრობლემა და დღესაც მე რა მიმაჩნია პრობლემად გეტყვით რა, მე მიმაჩნია პრობლემად პოლიციური სახელმწიფო, სადაც პოლიცია თავს უფლებას მისცემს, რომ ძალა გადაამეტოს და ამაზე პასუხისმგებლობა არ აიღოს. აქ მინისტრი იქნება გახარია თუ ხაჭაპურიშვილი თუ ვიღაც, ამას მნიშვნელობა არ აქვს, მთავარია, სახელმწიფო როგორ არის მოწყობილი, დაშვებულია პოლიციის მიერ ძალის გადამეტება თუ არ არის დაშვებული. ეს უფრო პრინციპული საკითხია. 
დავით სუბელიანი: 12 ივნისის ღამემ აჩვენა, რომ სიტუაცია გასცდა ნარკოპოლიტიკასაც, კონკრეტულ მიმართულებებს და რეალურად სახეზე გვქონდა კარგი რეპრეზენტაცია ძალადობრივი, რაც ისედაც ჩვენ ვიცოდით, მაგრამ ძალიან კარგი მანიფესტაცია იყო მოძალადე სახელმწიფოსი, პოლიციური რეჟიმის, რომელსაც აქვს უფლება, რომ აი ასეთი ინტერვენცია გააკეთოს ადამიანების ცხოვრებაში. ბუნებრივია, იმ პანიკურ საათებში ბრძოლის ფონზე დაიბადა აქცია, რომელსაც აღარ ჰქონდა ნარკოპოლიტიკის... ეს იყო მომენტი, როდესაც ჩვენ ვიგრძენით, რომ ჩვენ არ ვიქნებოდით გულწრფელები, რომ გვეთქვა, რომ აი ეხლა ამის ფონზე ნარკოპოლიტიკა.. ეხლა უკვე იყო ის დრო, როდესაც პოლიციურ სისტემაზე უნდა მიგვეტანა იერიში. იქ რაც ემოციურად მოვიდა ეს იყო - სად დგას ძირითადი პასუხისმგებელი? - ეს არის მთავრობის ხელმძღვანელი. სწორედ ამიტომ დავსვით აქცენტი იქ.
მთავარი პრობლემა რა არის, რომ ჩვენ გვაქვს რეპრესიული ნარკოპოლიტიკა. ის მთლიანად არის ძალოვანებნის ხელში მოქცეული. მთელი რეფორმის არსი არის, რომ გამოვაცალოთ ძალოვნებს, დავუტოვოთ მცირე ნაწილი, რაც არის მათი საქმე გასაკეთებელი და დანარჩენი სხვა ინსტიტუტებს გადავცეთ, როგორიც არის ჯანდაცვა, განათლება ა.შ. ის, რომ აი ამ დიდი სისტემური სვლების შესახებ ჩატარებული აქციის ფონზე შედეგად მივიღეთ შსს-ს მიერ ლეგიტიმირებული რაღაცა პროცესი, პოლიტიკური პროცესი, ეს ძალიან დიდი რისკები შემცველი იყო რა თქმა უნდა, იმიტომ, რომ  ფაქტობრივად შსს წაიყვანდა პროცესს მისი ხედვით, რომელიც არის ძალიან ვიწრო და არაკომპლექსური. ჩვენ ამით გარკვეულწილად ლეგიტიმაციას ვაძლევდით ისევ და ისევ ამ არსებულ პოლიციურ სისტემას. 
დღევანდელ შეხვედრაზე მე არ ვაპირებდით წასვლას. მე ვერ ვხედავდი აზრს წასვლის. იმიტომ, რომ მაშინ ითქვა და ჯგუფმაც... ეხლა მივდივართ, შინაარსზე არ ვილაპარაკებთ... ჩვენ გასაგებია, რომ ჯგუფი, რომელიც შევალთ დღეს შსს-სთან აი ასე მოუმზადებელი, 3საათ ნაძინარი, ანუ, უძინარი მისი წყობით მოწყობილ რაღაც პოლიტიკურ პროცესში. ისედაც ნათელი არის, რომ ის არ იქნება კომპლექსური, ის იქნება ვიწრო, ჩვენ აქ შინაარსზე ლაპარაკის თავი არ გვექნება... 
ზვიად გელბახიანი: ჩვენ გვაქვს ჩვენი "აჯენდა", დაველოდებით მიმდინარე დღეებს. არ არსებობს პროტესტი, რომელიც 1 კვირაში კვდება. ეს პროტესტი ისევ განახლდება. ეს იყო საყოველთაო პროტესტი, ეს არ იყო ბასიანის გამოწვეული პროტესტი მხოლოდ. მე ვიცი, რომ ეს პროტესტი არსებობს იგივე პოლიტიკურ პარტიებშიც, ჩვენშიც და აი არ ვიცი, ეჭვი მაქვს და ვვარაუდობ, რომ შეიძლება შაბათისთვის უკვე ჩვენი არეალი ფართო იყოს და ვიმედოვნებ, რომ  ხელისუფლება გადადგამს სწორ ნაბიჯებს და წამოვა იმ დათმობებზე, რასაც შეგვპირდა.
ბაია პატარაია: რომ შევადაროთ ეს ხელისუფლება და წინა ხელისუფლება ერთმანეთს, აი ბიძინა და მიშა რომ შევადაროთ ერთმანეთს, მიშა თუ ამბობდა ხოლმე, რომ ჩვენ ვართ განათლებულები, დემოკრატიულები, სინათლე და "ასავალ-დასავალი" არის სიბნელე და თუ მე წავაგებ არჩევნებს, მოვა სიბნელე. უფრო ასეთი რიტორიკა იყო. ბიძინამ ეს რიტორიკა შეცვალა და ორი მოთამაშესაგან გახადა სამი მოთამაშე და ბიძინა ამბობს ასეთ რაღაცას - არიან ვითომ  პროგრესულები, ახალგაზრდები, თავის თავს რომ უფრო ნათელებს უწოდებენ, არიან ე.წ ფაშისტები, რაღაც ქართული მარში, ბნელად წოდებული ხალხი. მე არც იქეთ ვარ, არც აქეთ ვარ. მე ვარ არბიტრი შუაში და ვაბალანსებ სიტუაციას. ბიძინა ივანიშვილი საერთოდ ასე მართავს დღეს ამ ქვეყანას და რომ მეუბნებიან, რა პოლარიზებაზე საუბრობ საერთოდო, არ მესმისო, აქ რა ხდება იცით? მე სულ არ მაინტერესებს ბრეგაძე და კორკოტა, სიმართლე გითხრათ, მაგრამ ამ ადამიანების მოწოდებაზე და ეს ადამიანები და ვიღაცები იქ ზონდერებიც რომ არიან და რომ გამოვარდებიან და უმეტესობა ამ სამართალდარღვევას ვინც ჩადის, ეს ხალხია, ამათ გარდა სამწუხაროდ იქ იყო ძალიან ბევრი ახალგაზრდა. 17-18 წლის ბიჭებიც კი იყვნენ და იქ ბევრი ხალხი იყო. ანუ ეს ადამიანები, ახლა ჩვენ ვერ ვიტყვით, რომ ეს ადამიანები ყველანი არიან ფაშისტები, ყველანი არიან კრიმინალები, დაარბიეთ, გაუშვით ციხეში. ასე არ არის. ეს არის საზოგადოების ნაწილი. „ქართული ოცნებაც“ კი ასე იმართება დღეს ბიძინა ივანიშვილის მიერ. საკუთარ პარტიაში ჰყავს შედარებით უფრო ნათელი ფრთა და თვითონ - ერთადერთი არბიტრი, რომელიც ალაგებს. მას რომ გადმოაქვს ეს მოდელი, ჩვენ არ გვინდა ასეთი მოდელი. მე არ მინდა, რომ საზოგადოება იყოს შუაზე გადაწყობილი, იქ ყველას თავისი ლიდერები ჰყავს და ესენი მიუშვან ერთმანეთზე, რომ მუდმივად იყოს პოლარიზება.“
ჩართვა - შს მინისტრის მოადგილე
ნათია მეზვრიშვილი: ძალიან დიდი მადლობა, რომ მოგვეცა იმის შესაძლებლობა, რომ ასე პირდაპირი ეთერით საზოგადოებას მივაწოდოთ ობიექტური ინფორმაცია, თუ რა მოხდა რეალურად, რა ტიპის საგამოძიებო მოქმედებები ჩავატარეთ პარასკევს ღამის კლუბებში. თქვენ დასვით შეკითხვა, რომ უნდა დამდგარიყო შს მინისტრის პასუხისმგებლობის საკითხი. მე მექნებოდა უფრო ასეთო კონტრშეკითხვა - რისთვის უნდა დამდგარიყო შს მინისტრის და ხალმძღვანელობის პასუხისმგებლობის ან თუნდაც იმ ადამიანების, ვინც ამ ღონისძიებაში მონაწილეობას იღებდნენ და ამ კითხვაზე პასუხი გავცე, ქრონოლოგიურად აღვწერო მოთხოვნები. მოგახსენებთ, რა მოხდა რეალურად. მთელი 3 თვის განმავლობაში შსს ინტენსიურად აწარმოებდა საგამოძიებო მოქმედებებს. გამოძიების პროცესში დავადგინეთ კლუბებში ნარკოტიკული საშუალების გასაღების არაერთი ფაქტი, მათ შორის იმ კლუბებში, საუბარი მაქვს "ბასიანსა" და "გალერიზე", სადაც პარასკევს საგამოძიებო მოქმედებები ჩავატარეთ. მინდა ხაზგასმით აღვნიშნო, რომ ის, რაც ჩვენ კლუბში გავაკეთეთ, ეს იყო საგამოძიებო მოქმედება - ჩხრეკა, რომელსაც ჰქონდა სათანადო სამართლებრივი საფუძველი და მე არ მგონია, რომ რომელიმე იურისტი, თუ ახლა ვინმე დარბაზში ზის და იურისტი, რომელიც ახლა ამას ისმენს, ამაზე შეგვეკამათოს. 
სასამართლოს განჩინებას რა უძღოდა წინ, ამაზეც მინდა ვისაუბრო. კლუბებში ხდებოდა ნარკოტიკული საშუალებების რეალიზაცია, ეს ერთი. რამდენიმე ადამიანი გარდაიცვალა და გამოძიების ფარგლებში, რომლებიც ამ გარდაცვალების ფაქტებზე მიმდინარეობდა, დადგენილია, რომ ეს ადამიანები გარდაცვალებამდე კლუბებში იმყოფებოდნენ. ბოლო პერიოდის მონაცემებს თუ გადავხედავთ, გაზრდილია საავადმყოფოებიდან შემოსული შეტყობინებების მაჩვენებელი, სადაც თავის მხრივ, კლუბებიდან შედის შეტყობინებები ადამიანების ნარკოტიკული საშუალებებით ინტოქსიკაციის შესახებ. გვქონდა ვიდეომასალა, საკონტროლო შესყიდვები, რომლებიც ასევე სასამართლოს განჩინებით ჩატარდა და აქ მე მებადება ერთადერთი ლოგიკური კითხვა - ნორმალურ პირობებში ნორმალური სამართალდამცავი ორგანო უნდა შესულიყო თუ არა იმ კლუბებში, სადაც ნარკოტიკული საშუალებები სწორედ იმ დროს იყიდებოდა, როდესაც შევედით? საუბარია პირველიდან ორ საათამდე პერიოდში და ამაზე ნურავინ შემეკამათება, იმიტომ რომ ბევრჯერ დაისვა ეს შეკითხვა, რატომ შევედით იმ დროს, როდესაც ივენთი მიმდინარეობდა. შევედით იმიტომ, რომ სწორედ ამ დროს კლუბებში ნარკოტიკული საშუალებები იყიდებოდა. აქ საუბარი იმაზე, რომ კლუბში არ უნდა შევსულიყავით, დამთავრებულია. ისევ სამართლებრივად რომ ვისაუბროთ, საერთოდ რომ კლუბიდან არაფერი ამოგვეღო, სწორად გამიგებენ იურისტები, ის რაც გვქონდა - ვიდეოჩანაწერები, გაყიდვის დადასტურებული ფაქტები, ამ ადამიანის კავშირებით, ერთ-ერთი ნარკორეალიზატორი ერთ-ერთი კლუბის დაცვის უფროსი იყო, რომელიც შიგნით ყიდდა ნარკოტიკულ საშუალებებს. 
-ხომ შეიძლებოდა ამ ადამიანის გარეთ დაკავება?
-დავაკავეთ გარეთ, კი ბატონო. აი, ეს ცალკე აღებული, საერთოდ რომ არცერთი ადამიანი, არც ერთი ნარკორეალიზატორი იმ დღეს ჩვენ გარეთ არ დაგვეკავებინა, კლუბში ჩხრეკის ჩატარების საფუძველი მაინც იყო. მიუხედავად ამისა, კლუბიდან 34 ლოკაციიდან ამოღებულია სხვადასხვა ტიპის ნარკოტიკული საშუალებები, რომლებსაც ახლა ექსპერტიზა უტარდება. ის ადამიანი, დაცვის უფროსი, რომელიც კლუბში დავაკავეთ, მისი პირადი ჩხრეკისას 50 აბი ნარკოტიკული საშუალება ამოვიღეთ, რომელსაც ასევე ექსპერტიზა უტარდება, ანუ შედეგების თვალსაზრისით ეს საგამოძიებო მოქმედება ადასტურებს, რომ სამართლებრივი საფუძველი არათუ ჰქონდა შსს-ს, არამედ ეს ჩხრეკა იყო გამართლებული.
-ეს ნარკოტიკული ნივთიერებები როგორ ამოიღეთ? უბრალოდ იქ სადღაც ეწყო, ეყარა თუ როგორ?  ვიღაცა ხომ უნდა იყოს ამაში დამნაშავე? დამნაშავეები თქვენ დაკავებული გყავთ კლუბებს გარეთ. კლუბში ვინმე დააკავეთ?
-კლუბში დავაკავეთ დაცვის უფროსი, "გალერის" დაცვის უფროსი.
-რომელზეც თქვენ თქვით, რომ გარეთ დააკავეთ.
-არა. 8 ნარკორეალიზატორიდან 7 დავაკავეთ გარეთ, ერთი დავაკავეთ კლუბში. რაც შეეხება როგორ ამოვიღეთ ეს ნარკოტიკული საშუალებები. პირდაპირ არის ეს პროპორციულობასთან დაკავშირებული. დღევანდელ შეხვედრაზეც არასამთავრობო ორგანიზაციებთან განხილვის ერთ-ერთი საკითხი იყო ესეც. რატომ მივიდა ამდენი თანამშრომლები კლუბში? საგამოძიებო მოქმედებას ვატარებდით 1-დან 2 საათამდე, როდესაც ნარკოტიკული საშუალებების რეალიზაცია ჩვენ მიერ მოპოვებული მტკიცებულებებით კლუბებში ხდებოდა. ამ დროს კლუბში იმყოფება უამრავი ახალგაზრდა, რომელთაგან  ზოგი ნარკოტიკული ზემოქმედების ქვეშ არის, ზოგი ალკოჰოლური ზემოქმედების ქვეშ არის, რომლებიც ჩვენი სამიზნე არ ყოფილან. ამიტომ ვერ ვხვდები, რამ გამოიწვია ამხელა პროტესტი.
-სამართალდამცველები იყვნენ შეიარაღებულები და ამიტომაც ამბობენ, რომ სპეცოპერაციაა. რატომ არ მოხდა ეს ბევრად უფრო მშვიდ ვითარებაში. რატომ დატოვა შთაბეჭდილება სპეცოპერაციის? რატომ ვნახეთ ჩვენ უამრავი ადამიანი, რომლებსაც დაათრევდნენ სამართალდამცველები?
-არავის არ დაათრევდნენ. სამართალდამცველები შევიდნენ იმ რაოდენობით, რა რაოდენობითაც შევიდნენ ერთი მარტივი მიზეზის გამო. ჩვენი სამიზნე ჯგუფი არ იყვნენ კლუბის სტუმრები, ის ახალგაზრდები, რომლებიც იქ გასართობად მივიდნენ. ამ ადამიანებისთვის არათუ ხელი არ უხლიათ, არათუ არ გაგვიჩხრეკია, არათუ არავინ არ დაგვიკავებია, მშვიდობიანად ეს ადამიანები კლუბიდან გარეთ გავიყვანეთ. ალბათ, ვერავინ შემეკამათება იმაზე, რომ როდესაც კლუბში ღონისძიება მიმდინარეობს, იქ იმყოფება ასობით ადამიანი, მათ შორის ზოგი ნარკოტიკული საშუალების ზემოქმედების ქვეშ მყოფი, როდესაც კლუბის ტერიტორია არის საკმაოდ მოცულობითი. იქ ხომ საუბარი არ იყო რაღაცა 5 კვადრატული ფართობის ოთახზე, იქ საუბარი იყო ძალიან დიდ ტერიტორიაზე, დიდ ფართობზე, რომელიც უნდა გაჩხრეკილიყო. მე უბრალოდ ვერ ვხვდები, აი ამ ფაქტების მხედველობაში მიღებით რატომ ჩნდება კითხვა იმასთან დაკავშირებით, რატომ შევიდა არა 1 პოლიციელი, არამედ 70 პოლიციელი, მითუმეტეს, როდესაც ერთი ადამიანიც კი იქ არ გაგვიჩხრეკია. რა თქმა უნდა, იქ არსებობდა დაპირისპირების საფრთხე. იქ ყველანაირად შეიძლებოდა მოვლენები განვითარებულიყო. ამ დროს იმყოფება კლუბში უამრავი ადამიანი, რომელთაგან უმრავლესობა არის არაფხიზელ მდგომარეობაში მყოფი. რატომ იწვევს ეს ამ კამათს და ამდენ შეკითხვას, ვერ ვხვდები. 
რაც შეეხება გარეთ განვითარებულ მოვლენებს, ამ ადამიანებს პოლიციამ, როგორც კი შიგნით შევიდა, ბოდიში მოუხადა და უთხრა, რომ  თუ ვინმეს გაქვთ ნარკოტიკული საშუალებები, დატოვეთ, ჩვენ გამოვიყენებთ კანონით გათვალისწინებულ შეღავათებს, რასაც ითვალისწინებს სისხლის სამართლის კოდექსის 260-ე მუხლი და სისხლის სამართლებრივი პასუხისმგებლობა თქვენ არ დაგეკისრებათ. რამდენიმე ადამიანმა მართლაც დატოვა კლუბში ნარკოტიკული საშუალებები. 34 ლოკაციაზე როცა ვსაუბრობთ, ამაზეა საუბარი, რომელიც ჩვენ შემდეგ ამოვიღეთ და ექსპერტიზები დავნიშნეთ. ვერ მოძებნით ვერცერთ ადამიანს, რომელიც იტყვის, რომ კლუბში მისი უფლებები დაირღვა.
-როდესაც თქვენ საუბრობდით ამოღებულ ნარკოტიკულ საშუალებებზე, ამას გულისხმობთ, ამ ადამიანების დატოვებულ ნარკოტიკულ საშუალებებს?
-დიახ, ამას ვგულისხმობდით ზუსტად, რაც ცალსახად მიუთითებს იმაზე, რომ კლუბში ნარკოტიკული საშუალებები ხელმისაწვდომი იყო და ამ მიმართულებით გამოძიება გრძელდება. გამოძიება არ დასრულებულა. ჩვენ თუ დავადგენთ კონტაქტებს და სხვა პირები გამოიკვეთებიან, რა თქმა უნდა, ამ პირების პასუხისმგებლობის საკითხიც დადგება. 
-ეს რა პრინციპია, როდესაც თქვენ  შედიხართ კლუბში და იქ იცით, რომ ადამიანებს აქვთ ნარკოტიკი, „დატოვეთ და გადით ყველა“. ვიღაცა იქნებ მომხმარებელია, ვიღაცა იქნებ მათ შორისაც არის ნარკორეალიზატორი? რატომ არ მოხდა იმ ადამიანების ჩხრეკა? რატომ არ მოხდა დაკითხვა, საიდან გაქვს ნარკოტიკი, ვინ ხარ, რატომ  გაქვს და ა.შ  იქნებ რამდენი დამნაშავე იყო იქ? 
-კლუბში დღესაც გრძელდება საგამოძიებო მოქმედებები.
-ვის იძიებთ, როცა ეს ადამიანები გაუშვით, ვისაც ჰქონდა ეს ნარკოტიკი?
-მასე ნუ ატრიალებთ შეკითხვას, იმიტომ რომ არასწორია. ადამიანს რომ პირადი ჩხრეკა ჩაუტარო, ამას სჭირდება სათანადო სამართლებრივი საფუძველი. თქვენ წარმოგიდგენიათ, რა მოხდებოდა? არაფერი დაგვირღვევია და დღეს გამოდიან არასამთავრობო ორგანიზაციები და გვეუბნებიან, რომ ადამიანის უფლებები დავარღვიეთ. თქვენ წარმოგიდგენიათ, რა მოხდებოდა, კლუბში მყოფი ყველა ადამიანი, ასობით ადამიანი რიგში რომ დაგვეყენებინა და პირადი ჩხრეკები უსაფუძვლოდ ჩაგვეტარებინა?
-ბევრად უფრო გასაგები იქნებოდა, რას აკეთებდით.
-ვერ დაგეთანხმებით. დეტალურად იქნა ამ ადამიანებისთვის უფლებები განმარტებული. კანონი ამის საშუალებას გვაძლევს. ჩვენ ფაქტობრივად ეს ადამიანები პასუხისმგებლობის არდაკისრების დაპირებით წავახალისეთ, რომ ნარკოტიკული საშუალება იქ დაეტოვებინათ და ეს იყო სწორი გადაწყვეტილება. ამით თავიდან ავიცილეთ უკანონო და დაუსაბუთებელი ჩხრეკები, რასაც კანონის ფარგლებში მოქმედი პოლიცია არ აკეთებს და არც უნდა გაეკეთებინა და ეს იყო ერთადაერთი სწორი გადაწყვეტილება.
-რატომ მივიდნენ ადგილზე ე.წ რობოკოპები? როდესაც ასე გამოწყობილი სამართალდამცველები გამოჩნდებიან კლუბში, რა თქმა უნდა, ეს ავტომატურად ძალიან დიდ პანიკას გამოიწვევს. როდესაც თქვენ თვითონაც ამბობთ, არ გვესმის რატომ გამოიწვია საზოგადოებაში ასეთი რეაქციაო, არ თვლით, რომ რაღაც არასწორად გაკეთდა? ეს ყველაფერი უნდა მოხდეს ისე, რომ საზოგადოებაში ასეთი კითხვები არ გაჩნდეს. თუ თქვენ თვლით, რომ სწორად გააკეთეთ, რატომ ვერ მიგაქვთ ეს საზოგადოებამდე? რატომ ვერ გაიგო საზოგადოებამ ის, რაც გააკეთეთ თქვენ?
-მე არ ვიცი, თუ ვინმემ ვერ გაიგო, ეს მისი პრობლემაა, მაგრამ საზოგადოებამდე ვერ მიგვაქვს, მე ასე ვერ ვიტყოდი.
-ხელისუფლების პრობლემა არ არის?
-არა. მე გეუბნებით, რომ 3 დღეა ამ საკითხებზე ვსაუბრობთ, ამ ეთერსაც დღეს ვიყენებთ იმისთვის, რომ იმ ადამიანებმა, რომლებმაც ვერ გაიგეს, რა გახდა ამ ღონისძიების სამართლებრივი საფუძველი, ამაზე ვისაუბრო. კლუბში არავის უფლება არ დარღვეულა. ჩვენი სამიზნე არ ყოფილან ახალგაზრდები, მათ შორის ნარკოტიკული საშუალებების მომხმარებლები და ამითი ცალსახად ჩვენი პოზიცია  მომხმარებლებთან მიმართებით მე მგონი ცხადი და ნათელია. არავინ გაგვიჩხრეკია, სისხლის სამართლის წესით არავინ დაგვიკავებია.
-ახლა ვინ არის თქვენი სამიზნე, როდესაც კლუბი ისევ დალუქულია და თქვენ თვლით, რომ ჩხრეკა გრძელდება. რას ჩხრეკთ?
-ჩხრეკა დასრულებულია, საგამოძიებო მოქმედებები ტარდება.
-რა ტიპის საგამოძიებო მოქმედებები ტარდება?
-სხვა საგამოძიებო მოქმედებები ტარდება, მათ შორის დოკუმენტების შესწავლა მიმდინარეობს, დგინდება კლუბის ადმინისტრაციასთან კონტაქტები, იმიტომ რომ როცა ასეთი სისტემურად კლუბში ხდება ნარკოტიკული საშუალებების გასაღება, ეს ხომ არ იყო 1 და 2 ფაქტი, ერთ შემთხვევაში მითუმეტეს კონტაქტიც დავადგინეთ. უშუალოდ დაცვის თანამშრომელი ყიდდა. ეს ადამიანები კლუბში თავისუფლად შედიოდნენ, ნარკოტიკი გამოჰქონდათ, ანუ მთელი ჯაჭვი იყო გასაღების, პროცესების მთელი ჯაჭვი. ლოგიკურად კითხვები ჩნდება, საგამოძიებო მოქმედებები გრძელდება. მალე დასრულდება ეს საგამოძიებო მოქმედებები. დღეს ამაზე ჩვენ დაპირება მივეცით იმ ადამიანებს, რომლებიც ჩვენთან შეხვედრაზე იმყოფებოდნენ, უმოკლეს ვადებში და როგორც კი დასრულდება ეს საგამოძიებო მოქმედებები, შესაბამის გადაწყვეტილებას მივიღებთ. ამაში გასაკვირი არაფერი არ არის.
-თქვენ გინდოდათ გესაუბრათ, რა მოხდა შემდეგ გარეთ.
-ის, რაც გარეთ მოხდა, ანუ ეს ადამიანები როდესაც გარეთ გამოვიდნენ და პოლიციასა და ამ ადამიანებს შორის კომუნიკაციის დროს რაღაცა ინციდენტები იყო, აი ეს არის ის საკითხი, რასთან დაკავშირებითაც ჩვენსა და არასამთავრობო სექტორის წარმომადგენლებს შორის არსებობს გარკვეული უთანხმოება. ცალსახად იმის თქმა, რომ ამ ადამიანების უფლებები დაირღვა, არ იქნება სწორი, ყოველ შემთხვევაში ამ ეტაპზე, იმიტომ რომ შსს-ს ერთი ფაქტიც არ გააჩნია გარეთ ადამიანის უფლებების დარღვევის ან ვინმესთვის გამოხატვის უფლების შეზღუდვის, ეს ერთი. მე მესმის, რომ იქ რაღაცა საუბარია, რომ მტკიცების ტვირთს ჩვენ გვაკისრებთ და ა.შ. ჩვენ ამას ვსწავლობთ. ჩვენ ამ საკითხისთვის თავი არ დაგვინებებია. არავის მტკიცების ტვირთს არ ვაკისრებთ. ერთი, რომ ამ საკითხს ჩვენით ვსწავლობთ და მეორე, სახალხო დამცველის ოფისში დღემდე ერთი განცხადება არ არის შესული, რომელიც ვინმეს უფლების დარღვევის ფაქტზე მიუთითებდა. ჩვენ ვეუბნებით ამ ადამიანებს, რომ მობრძანდით, ვინც ხართ მსხვერპლები, ვისზეც პოლიციამ იძალადა, ვისაც პოლიციამ სიტყვიერი შეურაცხყოფა მიაყენა.
-ხომ არიან ადამიანები, ვისზეც ყველამ ვიცით? აი, ზურაბ ჯაფარიძე რატომ დააკავეთ მაგალითად?
-იქ მარტო ზურაბ ჯაფარიძის დაკავება არ მოხდა. მე ახლა ვსაუბრობ, რომ თუ ვინმეს უფლებები დაირღვა, ამ ადამიანებმა მიმართონ სახალხო დამცველს. სახალხო დამცველი არის ნეიტრალური არბიტრი. ჩვენ მას მივაწვდით სათანადო მტკიცებულებებს, მაქსიმალურად ვითანამშრომლებთ და თუ რომელიმე პოლიციელის მხრიდან გადაცდომის ჩადენის ფაქტი დადგინდება, ამაზე რა თქმა უნდა შსს კომპეტენციის ფარგლებში სათანადო რეაგირებას მოახდენს.
-თქვენ არ იცით, რატომ დააკავეს ზურაბ ჯაფარიძე, რატომ დააკავეს ზვიად გელბახიანი?
-რა თქმა უნდა, მაქვს. მე არ მინდა, რომ კონკრეტულად ზურაბ ჯაფარიძესა და ზვიად გელბახიანზე ვისაუბრო. მე ერთობლიობაში მინდა, რომ ამ საკითხზე ვისაუბრო. ეს ადამიანები დააკავეს იმიტომ, რომ ამ ადამიანებმა იმ დროს, როდესაც დააკავეს, ჩაიდინეს ადმინისტრაციული სამართალდარღვევა. ზოგი დაკავებულია წინააღმდეგობის გაწევისთვის პოლიციისთვის, ზოგი დაკავებულია წვრილმანი ხულიგნობისთვის და ერთ რამეს მინდა, რომ ხაზი გავუსვა - ამ ადამიანების დაკავება არ ყოფილა არავის თვითმიზანი. როგორც კი დავაკავეთ ეს ადამიანები, გავარიდეთ ანუ მიზანი იყო ამ ადამიანების ტერიტორიიდან გარიდება, სადაც წესრიგს არღვევდნენ. დილით 10 საათზე აბსოლუტურად ყველა, ვინც ადმინისტრაციული წესით იყო დაკავებული, დაუყონებლივ გავათავისუფლეთ. ეს ადამიანები დროებითი მოთავსების იზოლატორებშიც არ გადაგვიყვანია.
-ვერ დავიჯერებ, რომ ზურაბ ჯაფარიძე ან ზვიად გელბახიანი უფრო მეტად არღვევდნენ იქ წესრიგს, ვიდრე, მაგალითად, ორი დღის წინ კვირას ე.წ "ქართული მარშის" თუ ფაშიზმის ორგანიზაციის წარმომადგენლები. იქ რატომ არ დააკავეს არავინ?
-ძალიან დიდი ბოდიში, მაგრამ შეკითხვას არასწორად მისვამთ, იმიტომ რომ 19 თუ 20-ზე მეტი ადამიანი დავაკავეთ იმ აქციაზე. ეს ადამიანები ყველა იყო კონტრაქციის მონაწილე, "ქართული მარშის" და მისი თანამოაზრეების წარმომადგენლები.
-თუმცა იქ ოცჯერ ოცი იქცეოდა მათნაირად.
-გასაგებია, მაგრამ იქ ცოტა სხვა სიტუაცია იყო. ალბათ, ყველა ვადევნებდით თვალს, რა მდგომარეობა იყო. შერჩევითი სამართლის განხორციელებაში და არაობიექტურობაში გთხოვთ, რომ პოლიციას ნუ დაადანაშაულებთ. როგორც ერთ შემთხვევაში დავაკავეთ ადამიანები, ისე დავაკავეთ მეორე შემთხვევაშიც. 
-რისთვის მოიხადა შს მინისტრმა ბოდიში? ეს იყო მაშინ ბოდიში ბოდიშისთვის თუ თქვენ ამბობთ, რომ რეალურად თქვენი თვალსაზრისით არაფერი დარღვეულა, თუ ეს იყო გულწრფელი ბოდიში? 
-რა თქმა უნდა, ეს იყო გულწრფელი ბოდიში. შსს-მ ბოდიში მოვიხადეთ იმიტომ, რომ იმ მომენტში ეს იყო ერთადერთი სწორი გადაწყვეტილება.
-ანუ ეს იყო ბოდიში იმისათვის, რომ აქციის მონაწილეებს გაეგოთ სიტყვა „ბოდიში“ და უბრალოდ დამშვიდებულიყვნენ და დაკმაყოფილებულიყვნენ, თუ შს მინისტრმა მოიხადა ბოდიში რაღაც შეცდომისთვის?
-ეს ბოდიში იმ მომენტში იყო ერთადერთი სწორი გადაწყვეტილება და ჩვენ ბოდიში მოვუხადეთ იმ ადამიანებს, კლუბში შეკრებილ იმ ახალგაზრდებს, რომლებსაც ჩვენი საგამოძიებო მოქმედებების ჩატარებით, აბსოლუტურად ლეგიტიმური საგამოძიებო მოქმედებების ჩატარებით კლუბში და კლუბის მიმდებარე ტერიტორიაზე დისკომფორტი შევუქმენით. აი, ამის გამო მოვიხადეთ ბოდიში, იმიტომ  რომ იქ იყვნენ ადამიანები, რომლებსაც დისკომფორტი შეექმნათ, ადამიანები, რომელთა უმრავლესობას არანაირი შეხება ნარკოტიკული საშუალებების გასაღებასთან არ ჰქონდა, უფრო მეტიც, ზოგი არ იყო არც ნარკოტიკული საშუალებების მომხმარებელი. ამისთვის მოვიხადეთ ბოდიში.
-მე ვთვლი ასე, რომ შსს-ს ყველანაირად ამ ადამიანებისთვის უნდა მიეცა სრულიად მშვიდობიანი აქციის ბოლომდე ჩატარების, თუნდაც რამდენიმე დღე, თუნდაც კვირები გაგრძელებულიყო ის, შსს-ს ვალი იყო არა მათი დაშლა რაღაც საფრთხის გამო, არამედ მათი დაცვა და თუ საჭირო გახდებოდა, თქვენ გქონდათ ამის საშუალება, ვნახეთ  წყლის ჭავლის მანქანები და ა.შ თქვენ არ ვიცი რა მეთოდებით, მაგრამ უნდა მოგეხერხებინათ, რომ ამ ადამიანებს გაეგრძელებინათ მშვიდობიანი აქცია. აგრესია მათი მხრიდან არ მოდიოდა.
-თქვენ თვლით, რომ პოლიციამ არასათანადოდ დაიცვა აქციის მონაწილეები? პოლიცია ისე როგორც არასოდეს იდგა ადამიანის უფლებების სადარაჯოზე. პოლიცია ზრუნავდა თითოეული იქ მყოფი ადამიანების დაცვაზე. 
-მე პოლიციაზე არ ვლაპარაკობ, მე ვლაპარაკობ შს მინისტრზე. რატომ წაიყვანა შს მინისტრმა საუბარი იქეთკენ, რომ საბოლოოდ მოლაპარაკების მონაწილეებმა ჩათვალეს, რომ მათზე იყო პასუხისმგებლობა, თუ კონტრაქციის დაშლა გახდებოდა საჭირო, ამიტომ ისინი დაიშალნენ. შაბათს, როდესაც ისინი კიდევ გამართავენ აქციას, როდესაც შეიკრიბება კონტრაქცია, დიდი საფრთხე არსებობს ამისი, ისევ იგივე შედეგით უნდა დავასრულოთ, რომ ეს ადამიანები უნდა დაიშალნონ იმიტომ, რომ  არ გახდეს საჭირო კონტრაქციის დაშლა?
-მე ვფიქრობ, რომ ის გადაწყვეტილება, რაც ამ შეხვედრის შემდეგ იქნა მიღებული, მათ შორის აქციის ორგანიზატორების მხრიდან, იყო გონივრული გადაწყვეტილება, სწორი გადაწყვეტილება და მიმართული ყველა იმ ადამიანის დაცვაზე, მათ შორის ფიზიკურად დაცვაზე, რომელიც იმ დროს აქციაზე იმყოფებოდა. მეორე საკითხი, მე არ ვესწრებოდი სამწუხაროდ იმ შეხვედრას, შესაბამისად დეტალებზე ვერ ვისაუბრებთ შს მინისტრის ან რომელიმე მხარის ნაცვლად, რომელიც ამ მოლაპარაკებაში მონაწილეობას იღებდა. 
-შაბათს ისევ დაანონსებულია იგივე ადამიანების მიერ აქცია. ნებისმიერ შემთხვევაში, როგორც არ უნდა გაგრძელდეს ეს მოლაპარაკებები,  აქცია პარლამენტის წინ ისევ გაიმართება. პოტენციურად კონტრაქციის წარმომადგენლები შეიძლება კიდევ უფრო დიდი რაოდენობით შეიკრიბნონ, იმიტომ რომ მათ წინასწარ აქვთ უკვე ინფორმაცია, რომ ეს აქცია იმართება. როგორ აპირებს შსს ამჯერად მთავარი აქციის მონაწილეების სიტყვის თავისუფლების დაცვას? ისინი ისევ უნდა დაიშალონ?
-კონტრაქციასთან დაკავშირებით მე რაიმე ინფორმაცია ამ ეტაპზე არ მაქვს. პასუხი ამ შეკითხვაზე მარტივია. შსს იქნება მოწოდების სიმაღლეზე, მაქსიმალურად დაიცავს იქ შეკრებილი ადამიანების უფლებას და იმოქმედებს კანონის შესაბამისად. წინასწარ მინდა, ყველას გასაგონად ვთქვა: ის ადამიანები, რომლებიც ძალადობას ჩაიდენენ, პირველი, რომ შსს ყველაფერს გააკეთებს, რომ ძალადობა არ დაუშვას. ვინც კანონს დაარღვევენ, მათ მიმართ გატარდება შესაბამისი ზომები. ეს იქნება დაკავება, სისხლის სამართლის პასუხისგებაში მიცემა თუ სხვა ტიპის კანონით გათვალისწინებული ღონისძიებები. ასე რომ ეს გავრცელდება როგორც ერთ, ისე მეორე მხარეზე. ამ გადმოსახედიდან თუ ვისაუბრებთ, შსს მაქსიმალურად დაიცავს ნებისმიერ აქციაზე შეკრებილი ადამიანების უფლებებს და დააყენებს ყველას პასუხისმგებლობის საკითხს, ვინც რაიმე გადაცდომას ჩაიდენს.
ზვიად გელბახიანი: იქედან გამომდინარე, რომ "ბასიანის" ერთ-ერთი დამფუძნებელი ვარ, მინდა გავაკეთო კომენტარი. მე მაქვს განცდა, რომ შსს-მ ჩართო ეს მთელი მანქანა. არ ვიცი რატომ და რა მოტივები იყო ამ ყველაფრის უკან, რომ "ბასიანი" გაეშავებინათ. არ ვიცი, რატომ იყო ეს გაკეთებული. ეს გაშავების პროცესი არ ვიცი სადამდე გაგრძელდება. შეიძლება იქამდეც კი გაგრძელდეს, რომ რომელიმე დამფუძნებლის თავისუფლების საკითხიც დადგეს, არ ვიცი. ასევე დამრჩა განცდა, რომ შს მინისტრი არ ელოდებოდა იმ შედეგებს, რაც ამ კლუბის დახურვამ, შეჭრამ გამოიწვია. ჩვენ ვნახეთ უზარმაზარი საერთაშორისო მხარდაჭერა. მთელი საკლუბო და ეს ინდუსტრია გაერთიანებულია და მხარს უჭერს ამ კლუბს. არ ვიცი, რატომ წავიდა ბატონი გახარია ამ ყველაფერზე. არ ელოდებოდა პირადად ამ რეზულტატს და მან ასევე დაგვიდასტურა პირად საუბრებში, რომ ბასიანის მფლობელები და მენეჯმენტი არ არიან ნარკოტიკულ გარიგებებში მონაწილე, თუმცა ასევე კითხვებს ბადებს, რატომ არის 4-5 დღე აღებული ეს რაღაცა პერიოდი გამოძიებისთვის. არ ვიცი მართლა, რას ეძებენ. კედლებს ელაპარაკებიან თუ რას პოულობენ.
ნინო ჯანგირაშვილი: სიმართლე გითხრათ, არ ველოდი ქალბატონი ნათიასგან ასეთ ალოგიკურ მსჯელობას. მან ბრძანა, რომ  რატომ შეიჭრნენ თავიდანვე ბასიანსა და გალერიში. მე ვეთანხმები ბასიანის წარმომადგენლის მოსაზრებას, რომ ეს შესაძლოა მართლაც იყოს ბასიანის წინააღმდეგ მიმართული აქცია, რადგან ქალბატონი ნათია ამბობს, რომ ჩვენ გვქონდა ინფორმაცია, რომ კლუბიდან გამოსული ადამიანები ცუდად ხდებოდნენ, იღუპებოდნენ, მე არ ვიცი, შეიძლება ცუდი შედარებაა, მაგრამ რამდენადაც ვიცი, ესეც არ არის პირდაპირი კავშირი დადასტურებულ გარდაცვალებასა და კლუბთან ვინმეს ყოფნას შორის, მაგრამ მოდით ერთი წუთი წარმოვიდგინოთ, ვინმეს გვაქვს რესტორნიდან გამოსვლის შემდეგ ადამიანების ცუდად გახდომის და გარდაცვალების სტატისტიკა? ამ შემთხვევაში ხომ არ იქნებოდა კარგი, ერთი დიდი რეიდი რესტორნებშიც ჩაგვეტარებინა, ვთქვათ, არყით მოწამვლის შემთხვევაში, სასმელით მოწამვლის შემთხვევაში? ეს ერთი გაუგებარი და არალოგიკური არგუმენტია, თუმცა ბევრად სერიოზულ თემაზე ვსაუბრობთ, როგორიც არის ნარკოტიკები და გასაგებია, რომ ეკიდებიან სერიოზულად. მეორე, ამბობს, რომ ჩვენ კონკრეტული ადამიანის გასაჩხრეკად არ შევსულვართ  და რის გასაჩხრეკად შევიდნენ? თუ შენობის გასაჩხრეკად შევიდნენ, მითუმეტეს კითხვა ჩნდება, მაინც და მაინც იმ მომენტში, რატომ შევიდნენ? კიდევ გასაგები იქნებოდა, ეთქვა, რომ ჩვენ გვქონდა ინფორმაცია, კონკრეტული ნარკომოვაჭრე, რომელზეც ჩვენ თვალთვალი გვქონდა და დავინახეთ, რომ იქ შევიდა და ფაქტზე გვინდოდა დაგვეჭირა იმ მომენტში, როცა ვაჭრობდაო, კიდევ გავიგებდი. იმ ადამიანებს არ ვერჩოდითო, რომლებიც გამოყარეს იქედან ცემა-ტყეპით. ნარკომოვაჭრე იქ არ იყო და ვერ დაიჭირეს ვერავინ. რას ჩხრეკენ, კედლებს ჩხრეკენ ამდენი ხანი? 
შემდეგი, რაც ძალიან მძიმე და გაუგებარია ჩემთვის. იქედან გამოსულ ადამიანებს როგორ ექცეოდა პოლიცია და ქალბატონი ნათია ამ კითხვაზე უჩვეულოდ არაადეკვატური იყო. რატომ დაიჭირეს ზურაბ ჯაფარიძე, მან არ გასცა პასუხი. ის ამბობს, რომ დაიჭირეს ყველა, ვინც რამეს არღვევდა. ვინ არღვევდა, ზურაბ ჯაფარიძე ინტერვიუს იძლეოდა პარლამენტის წინ და ის არღვევდა? იმ ღამეს იყო უამრავი ადამიანი დაჭერილი, პირადად ბატონი ზურაბი, პარტიის ლიდერი დაიჭირეს და წაიყვანეს. არავინ არ გვეუბნება რატომ. ჩვენი პროტესტი რეალურად ამან გამოიწვია. მე შაბათს ამიტომ გამოვედი აქციაზე, რომ პოლიცია იქცეოდა სასტიკად. პოლიცია იქცეოდა ზღვარგადასულად. მე არ ვიცოდი, იმ მომენტში კლუბში რას აკეთებდნენ. თანდათანობით ალბათ გავიგებ, მაგრამ მე რასაც ვუყურებდი, გარეთ რას უშვებოდნენ ადამიანებს, რომლებიც უბრალოდ რაღაცა შეძახილებით აპროტესტებდნენ. ეს იყო ჩემთვის მიუღებელი და იმიტომ გამოვედი მე შაბათს აქციაზე. მე ძალადობის წინააღმდეგ გამოვედი და რა მოხდა კვირას, არ ვიცი. ყველამ თავისი გადაწყვეტილება თვითონ უნდა მიიღოს და თუ უნდა, ავტობუსში ჩაჯდეს და ისე წავიდეს, თუ უნდა, მინისტრს ნამუსი შეუნახოს და არ გაამწვავოს სიტუაცია, ვიღაცას ჩემზე უფრო მაღალი მოქალაქეობრივი პასუხისმგებლობა აქვს და პროცესებს უფრო გლობალურად ხედავს და უფრო გლობალურად განიცდის ამ ქვეყნის ბედს, ვიდრე მე, მაგრამ მე მაგალითად კვირას საღამოს ბატონ მინისტრს, რომ გავპარულიყავი ყვითელი ავტობუსით, ვეტყოდი, რომ მე სახლში უნდა წავიდე იმ გზით, რომლითაც მოვედი და უზრუნველყავი ჩემი უსაფრთხოება. მხოლოდ ამ შემთხვევაში ხარ შენ მინისტრი და მხოლოდ ამ შემთხვევაში გვაქვს სახელმწიფო.
უკაცრავად ბაია, არ შემიძლია რომ არ გითხრა, მე დიდ პატივს ვცემ შენს მოღვაწეობას ფემინისტურ სფეროში და ის, რაზეც შენ ახლა საუბრობდი და როგორც შენ საუბრობდი, რომ აღარ გავამწვავეთ პოლარიზებაო, აბსოლუტურად იგივე იქნებოდა, რომ შენ გეთქვა, ქალთან დაკავშირებით, რომელსაც ჰყავს მოძალადე ქმარი და რომელზეც ძალიან ხშირად ამბობენ ხოლმე, რომ არ უნდა გაამწაროს და გააღიზიანოს ქმარი, დაახლოებით ეგეთი შედარება იყო. რომ პოლირიზება არ უნდა გაამწვავოს, კედელ-კედელ იაროს, თავი დახაროს, დაახლოებით ასეთი სიტუაცია იყო.
მინისტრის შესახებ რამდენიმეგან მოვისმინე და წავიკითხე, რომ მან აგვაცილა სამოქალაქო დაპირისპირება. სამოქალაქო დაპირისპირება ჩვენში ასოცირდება სამოქალაქო ომთან, დაპირისპირებულ, რადიკალურ ჯგუფებთან, რომლებიც ერთმანეთს უპირისპირდებიან, ჯეგავენ გზაზე ყველაფერს, ისვრიან კიდევაც თუ საჭიროა, მაგრამ აქ თანაზომად აგრესიულ ჯგუფებზეა ხომ ლაპარაკი. ასეთია ჩვენს წარმოდგენაში სამოქალაქო დაპირისპირება, სადაც ორივე მხარე არის აგრესიული, რადიკალური და თან სახელმწიფო არის სუსტი, მაშინ ხდება ხოლმე ამის გაღვივება ქუჩაში, სახელმწიფო სუსტია და ვერ ახერხებს ამის სამართლებრივად და ძალისმიერი გზებით აღკვეთას. სამოქალაქო დაპირისპირებაზე გველაპარაკებიან, როდესაც აქეთ დგას აგრესიული ჯგუფი, რომელიც მოვიდა გაცხადებულად იმისათვის, რომ სისხლი დაგვაღვრევინეთო, ვიღაცები გვაცემინეთო და პოლიცია გვეუბნება, რომ ძმათა შორის შუღლი არ გავაღვივოთ, ტოლობის ნიშანი დასვა ამ ადამიანებს შორის, რომლებიც დგანან უბრალოდ და თავის აზრს გამოხატავენ. ისინი მოვიდნენ იმიტომ, რომ ვიღაცის ცეკვა არ მოეწონათ, ვიღაცის გარეგნობა არ მოეწონათ, ვიღაცის თმის ფერი არ მოეწონათ და მოვიდნენ ამ ხალხის საცემრად და სახელმწიფო ეუბნება ამ ადამიანებს, რომ მე თქვენ გაგაპარებთ, მე უღონო ვარ, სხვანაირად ვერ გიცავთ. დამარცხდა სახელმწიფო, ჩაფლავდა. დღეს რომ გვეუბნება მინისტრის მოადგილე, რომ ზურაბ ჯაფარიძე იმისთვის დაიჭირეს, რომ ის კანონს არღვევდა და არ დაიჭირეს ადამიანები, რომლებიც პირდაპირ ეთერში ვუყურებდით, პოლიციას ეჭიდავებოდნენ. 
იცით, რა მაინტერესებს? პოლიცია რომ გაწეულიყო და გაეტარებინა ესენი, რას იზამდნენ? მივიდოდნენ და ვიღაცას სცემდნენ, გაგლიჯავდნენ, გაასისხლიანებდნენ. ეს ადამიანები იყვნენ ძალადობისთვის იქ მისული და მინისტრმა - ბოდიში, უნდა გაგაპაროთ ხალხო, მე მათ ვერ აღვკვეთ. კოლექტიური პასუხისმგებლობის მომხრე არ ვარ და დარბევის მომხრე არ ვარ. უნდა დაიჭირო ყველა ადამიანი ინდივიდუალურად, ვინც იწევს სხვის საცემრად. აი, მაშინ ხარ სახელმწიფო და მინისტრის ხოტბა და რაღაცა, რომ გადაგვარჩინა... არაფერი არ გადაგვარჩინა. მინისტრმა გვითხრა, რომ სახელმწიფო არ გვაქვს.
მიშა მშვილდაძე:  თავს ვგრძნობდი მთელი ამ დღეების განმავლობაში მანიპულაციის მსხვერპლად, რადგან ეს იყო ცირკი. განსაკუთრებით ცირკს დაემსგავსა, როდესაც ბერამ დადო მარიხუანას ლეგალიზაციის მოთხოვნით ტრეკი აქციის მიმდინარეობის დროს და ზუსტად კლიპის დადებას ელოდებოდა პრემიერ მინისტრი, რომ თავისი განცხადება გაეკეთებინა. ჩემი ხედვა მოვლენათა არის ასეთი, რომ მიხეილ სააკაშვილმა დააბრალა ბერას, რომ ის ნარკოტიკებს კრიშავს ჩერეზ ბასიანი, რაც ჩემი აზრით, გამორიცხულია, სიმართლესთან იყოს ახლოს, რომ ბერა ბასიანზე ყიდის 14 ექსტაზს და 1400 ლარზე ჩალიჩობს, მაგრამ ეს ამბავი ფართოდ გამოხმაურდა ქვეყანაში და მთელი ეს ცირკი იყო საჩვენებლად იმისა, რომ ბერას არავითარი კავშირი ბასიანთან არ აქვს. ნათელაშვილიც მივიდა მანამდე იქ... ბასიანთან ერთად ამ სიაში გალერი მოყვა იმიტომ, რომ მარტო ბასიანს ხომ ვერ გაჩხრიკავდნენ და ყველასაც ხომ არ გაჩხრიკავდნენ, თან, როგორც ჩანს, ვიდეოზე უკვე ქონდათ რაღაცა გადაღებული, რომ ორივეგან ტყუილად შევარდნენ ხომ არ გამოვა, 8 კაციდან 7 დავიჭირეთ გარეთო და 1 ბასიანში კი არა, გალერიში, სხვა კლუბში. ამ ორ კლუბს ერთმანეთთან არავითარი კავშირი არ აქვს, არც საერთო დამფუძნებლები, არაფერი, რომ რამეს ლინკავდე. ეს შედგა ასე, მოფიქრდა ტრიუკი, რომ იქ ის კაცია, აქ მთლად ტრუხაზე შესვლაც არ გამოდის, რადგან იქ ხომ დავიჭირეთ, აქ კედლებს ველაპარაკებით რამდენიმე დღეა. კედლებს კი არ ელაპარაკებიან, არ გამოვლენ გალერიდან მანამ, სანამ არ დარწმუნდებიან, რომ ეს ბიჭები მოიქცევიან ჭკვიანურად.
ჯერ ვინ რეკავს და ბასიანიდან დაირეკა თურმე სასწრაფოში. დაიდოს სტატისტიკა, რამდენი დაირეკა. ისეთი რამდენი დაურეკეს, გვიშველეთო, რომ სპეცრაზმი გააგზავნეს ამათმა საშველად? ამ სისულელეს როგორ გვაჯერებენ, ცოტა პატივი ხომ უნდა სცენ ჩვენს ინტელექტსაც?
როდესაც შს მინისტრი მოდის, პერსონა, რომელიც პასუხისმგებელია შენს უსაფრთხოებაზე და შენ გკიდებს პასუხისმგებლობას, იქაც ცირკი გრძელდებოდა, რეკავდნენ და 5 წუთი იქნებ გააჩეროთ აქ მოლაპარაკებებს ვაწარმოებ, ეს ცირკი ხდებოდა იქ, რომ ვითომ „5 წუთიც თორემ ზღვარზე ვართ“ და აკიდეს ამ ბიჭებს პასუხისმგებლობა, შეაშინეს ეს ხალხი და ეს არის მთელი ამბავი. ეს ცირკი მოყოლებული რითიც დაიწყო, სულ ასე ცირკად გაგრძელდა, ის წყლის ჭავლები იქ კი არ მიიყვანეს და კი არ გამოიყენეს, ჩვენს დასანახად ჩაატარეს, რომ ჩვენ დავძაბულიყავით. წყალს არ უშვებდნენ, ხალხს არ უშვებდნენ, უკან არ უშვებდნენ, დაძაბეს, დაძაბეს, დაღალეს ხალხი და თან ისეთი ხალხი იყო შეკრებილი, რომელიც მეორე დღეს ვმუშაობდით, ორშაბათი თენდებოდა, თან მესამე ღამეს ვათენებდით და არავის არ ჰქონდა იქ ზედმეტი დრო, მოკლედ ბევრი რამე იყო და ამ ფონმა იმუშავა და როგორც ჩანს, იმუშავა იმ შეხვედრაზე იმ მანიპულაციებმაც, რომ აკიდეს პასუხისმგებლობა ბექა წიქარიშვილს. ბექა წიქარიშვილი რა შუაშია იქ პოლიციასა და მომიტინგეს შორის რა მოხდება? ის ეხლა რამდენად მართულია ან არ არის, გეტყვით. პირდაპირი კავშირი იყო - აქ ჩვენ არა, არ ვეთანხმებით, ბოდიში მოიხადოსო რომ დავიყვირებდით, იქ ცოტა ხმას აუწევდნენ, მაგრად მოაწვებოდნენ პოლიციას, მერე აქ რომ ცოტა ისე იყო, აბა დაველოდოთ, იქ სიჩუმე იყო და პირდაპირ ილინკებოდა. ეს იყო ორკესტრირებული თავიდანვე.
ანა ნაცვლიშვილი: ძალიან ნიშანდობლივი და მრავლისმთქმელი იყო თავისთავად როგორ გამოიყურებოდა რუსთაველი აქციის დროს. ყველას გვახსოვს პარლამენტის შენობაზე აღმართული ეს ვიზუალური შეხსენება, ქართული სახელწმიფოს დამოუკიდებლობის 100 წლის თავი და მიმდინარე აქცია. ეს 100 წელი ჩვენ ყველას ძალიან დიდი პასუხისმგებლობას გვაკისრებს, სახელმწიფოსაც და საზოგადოებასაც. პასუხისმგებლობას, რომ ჩვენ რაღაცეები გავიაზროთ და წავიდეთ წინ, ვისწავლოთ რაღაცეები და მათ შორის არ ვიყოთ აღფრთოვანებული იმით, რითაც დღეს საზოგადოების გარკვეული ნაწილი აღფრთოვანებულია და გარკვეულწილად მესმის, რატომ არის აღფრთოვანებული,  იმდენად დაბალ სტანდარტს არის ეს საზოგადოება შეჩვეული, მაგრამ ჩვენ ვერ ვიქნებით აღფრთხოვანებული იმით, რომ დასრულდა ეს ძალიან დაძაბული მდგომარეობა და როგორღაც თავიდან იქნა აცილებული, რომ ერთმა ჯგუფმა მეორე ჯგუფი შუა რუსთაველზე არ შეჭამა ცოცხლად. არის საზოგადოების და ხელისუფლების ნაწილში მიზანმიმართული აღფრთოვანების ფრომოუშენი, ანუ აღფრთოვანებულები უნდა ვიყოთ, რომ ეს ავიცილეთ თავიდან, აღფრთოვანებული შს მინისტრის საქციელით. მინისტრის მოადგილის ახლანდელი გამოსვლა პირადად მე უფრო მეტ კითხვას მიჩენს, ვიდრე პასუხები მივიღეთ ჩვენ იმასთან დაკავშირებით, რატომ დაიგეგმა და საერთოდ რატომ განხორციელდა ეს მოქმედებები. ძალიან ბევრი შეუსაბამობა იყო ამ გამოსვლაში. მე არ ვაპირებ პოლემიკაში ჩართვას ქალბატონ ნათიასთან, მაგრამ დარწმუნებული ვარ, რომ ნათელი იყო ის საკითხები,რომლებიც სრულიად არალოგიკურია და ეს ნარატივივი ვერ იკვრება ერთად. ორი დღის განმავლობაში ამ უწყების მოქმდეები ყველაფერს აკეთებდა იმისთვის, რომ ეს დაძაბული ფონი შექმნილიყო, ხო და არაფერი გაკეთდა იმისთვის, რომ აქამდე არ მისულიყო საზოგადოება. მერე, როდესაც კრიზისულ და გამოუვალ სიტუაციაში აღმოჩნდა ხელოვნურად მდგომარეობა, მერე დროებითი ისიც სრულიად არაგულწრფელი აღმოჩნდა, მივიღეთ ჩვენ ეს დადასტურება ბოდიშით და უკანა კარით აქტივისტების გაყვანით, რაღაცა მადლობლები უნდა იყვნენ ადამიანები. ასე არ ხდება. ასე ჩვენ წინ ვერ წავალთ. ეს არ არის ის, რაც საზოგადოებას და სახელმწიფოს მისცემს იმის საშუალებას, რომ ჩვენ სწორად გავიაზროთ, რეალურად რა ხდება. არის ასევე ძალიან მნიშვნელოვანი ნაწილი იმ დისკურსის, რომელიც მიმდინარეობს საზოგადოებაში. თქვენს ალბათ თვალყურს ადევნებდით პროპაგანდის მანქანას, რომელიც ძალიან ბინძურად, მაგრამ ზუსტი დარტყმებით გარკვეული თვალსაზრისით, ჩართული იყო ამ დღეების განმავლობაშიც. კონკრეტულად რამდენიმე ადამიანი იყო განსაკუთრებული აგრესიის, თავდასხმების, ნაწილი თქვენს სტუდიაშია, ობიექტი. ზოგს არ მოსწონდა ეს ადამიანები როგორ გამოიყურებდონენ, ზოგს თმის ვარცხნილობა არ მოსწონდა, ზოგს მიმოხვრა და ა.შ. ეს არის ძალიან დიდი და ძალიან ვერაგი სატყუარა.
-ზოგადად, საუბარი ასე მიდიოდა, რომ ახალგაზრდობის ძალიან არაჯანსაღი ნაწილი იყო ერთად შეკრებილი.
-მე მინდა ვთხოვო და მივმართო ჩენს მოქალაქეებს, რომ ნუ ჩაყვებით ამ სატყუარას თანამოქალაქენო. ეს ძალიან ვერაგი თამაშია. ასე იწყება, როგორც წესი. ასე იწყებენ ხელისუფლებები ადამიანის უფლებების თანდათან წაღებას საზოგადოებიდან. ერთბაშად ყველასთვის საყვარელ და მისაღებ ადამიანს არ ესხმის ხელისუფლება თავს და არ ართმევს უფლებებს. ჩვენ რა გვგონია, რომ სხვა ჯგუფი რომ შეიკრიბოს რუსთაველზე, რომლის მიმართაც ვიღაცას უფრო მეტი სიმპათია ექნება, იმას უფრო მოუსმენს სახელმწიფო და საპოლიციო რეპრესიულ ღონისძიებებს არ გამოიყენებს? რა, ტყიბულში და ჭიათურაში რომ მეშახტეები იღუპებიან და არაადამიანურ პირობებში მუშაობენ და მერე აქციებს აწყობენ, იქ ჩვენ არ ვხედავთ პოლიციის მოქმედებებს? მყისიერად რომ აღმოცენდება პოლიცია და ადმინისტრაციული თუ სხვა წესით ცდილობს, გაანეიტრალოს აქტივისტები? „ბავშვთა სამყარო“ რომ დაიწვა და ის გაუბედურებული ხალხი მოდიოდნენ ქუჩაში და მერე გზა გადაკეტეს, მაშინ ისინი არ დააკავეს? ჩვენ აღმოვუჩინეთ მათ სამართლებრივი დახმარება. ძალიან კარგად მახსოვს, როგორ იქცეოდა მაშინ პოლიცია და ა.შ. სხვათაშორის აქვე პოლიციასთან მიმართებაში აუცილებალდ მინდა ვთქვა, რომ იმ დღეს ძალიან კარგი იყო და ნამდვილად მადლობა ეკუთვნით პოლიციელებს და სპეცრაზმელებს თავისი ვალდებულებების კარგად შესრულებისთვის და უფრო მეტი მადლობა, ყველანი ადამიანები ვართ და ძალიან კარგად გვესმის, ამ პოლიციელების და სპეცრაზმელების უკან მათი ოჯახის წევრები დგანან და ისინი რბილად რომ ვთქვათ ძალიან რთულ და დაძაბულ ვითარებაში ისხდნენ ტელეეკრანებთან და ადევნებდნენ მათი ოჯახის წევრები იქ როგორ ასრულებდნენ ვალდებულებას და არ იყო ეს არავისთვის სასიამოვნო და მშვიდად საყურებელი, მაგრამ გავიაზროთ რაღაცეები. დღეს, როდესაც ჯერ კიდევ არ არის გვიან, ნუ ჩავყვებით ამ თამაშს, რომ მე მისი ცხვირის ფორმა არ მომწონს ესე იგი ის უნდა გაწიროს ხელისუფლებამ და თუ ჩაარტყავს ან თუ სხვადასხვა ვერაგი მეთოდების გამოყენებით აუკრძალავს და ფაქტიურად შეუზღუდავს შეკრების თავისუფლებას, მომეწონება. ხვალ თქვენ შეიძლება აღმოჩნდეთ, ძალიან სერიოზული წნეხის ქვეშ მოგიწიოთ რუსთაველზე დადგომა და ვიღაცას შეიძლება თქვენი თმის ფერი არ მოეწონოს და ამის გამო არ დაგიდგეთ გვერდით და ვინ დარჩება ამის შედეგად დაზარალებული? მოქალაქე დარჩება ამის შედეგად დაზარალებული, თორემ ხელისუფლება თავისი პროპაგანდისტული მანქანის მეშვეობით მოახერხებს, რომ სიმართლე შექმნას და შეეცდება, რომ ეს სიმართლე სხვდასხვა მეთოდებით გაყიდოს და შეაჩეჩოს საზოგადოებას.
გამოძიება უნდა ჩატარდესო, ქალბატონმა ნათიამ. მან თქვა, რომ ეს ოპერაცია რომ ჩატარდა, ეს სწორი იყოო, სრულიად არალოგიკური არგუმენტებით და აქ უნდა დამთავრდესო ამაზე საუბარი. ამაზე საუბარი ვერ დამთავრდება, იმიტომ, რომ ძალიან კარგად იცის ქალაბატონმა ნათიამ და ყველა იურისტმა ამ ქვეყანაში, რომ სახელმწიფოს მოქმედებები იზომება სხვადასხვა მარტივი ტესტებით  და მან თავად აღიარა, რომ იქ ბევრი ადამიანი იყო, რომელიც არაფერ შუაში იყო ამ ღონისძიებასთან და ამაშია ზუსტად საქმე. პროპორციული იმ ლეგიტიმური მიზნის, კი ბატონო, მიზანი, რომ ნარკოტიკებს სახელმწიფომ უნდა ებრძოლოს, ეს ახლა კითხვის ნიშნის ქვეშ არ დგას და ვერავინ ამას კითხვის ნიშნის ქვეშ ვერ დააყენებს. მიზანი ლეგიტიმურია, მაგრამ ღონისძიება, რომელიც მათ დაგეგმეს და განხორციელეს, რომელიც ათობით ადამიანს შეეხო, რომელსაც არაფერი კავშირი ნარკოტიკებთან არ აქვს და არ შეიძლება ჰქონდეთ და თვითონ აღიარა მან ეს პირდაპირ ეთერში. ამ ლოგიკით, პროპორციულია ასეთი ნიღბიანი და ყურებამდე შეიარაღებული ადამიანების შესვლა გასართობ, სოციალურ ადგილას? და პროპორციული ის შედეგი, რომელიც მოჰყვა ამ ყველაფერს? თქვენ წარმოგიდგენიათ, ამიერიდან ვინმე ახალგაზრდა ადამიანი რომ გააკეთებს განცხადებას და გნებავთ არაახალგაზრდა, რომ კლუბში მიდის და კლუბშია ნამყოფი, საზოგადოებაში მის მიმართ რა შთაბეჭდილებები გაჩნდება და რა სტერეოტიპები და რა სტიგმები გაჩნდება? ასე გვინდა, რომ ჩვენ წავიწიოთ წინ? ფუნდამენტური საკითხია. არავის ეგონოს, რომ ეს არის ნარკოტიკების თემა. ნარკოტიკი არ იქნება, მოსმენების თემა იქნება, მოსმენების თემა არ იქნება, იარაღის ჩადების თემა იქნება, იარაღის ჩადების თემა არ იქნება, სხვა რეპრესიული ღონისძიება იქნება. აქ არის ფუნდამენტური საკითხი, როგორ ურთიერთობს სახელმწიფო თავის მოქალაქესთან, რომელ ენას ირჩევს ის მოქალაქესთან საკომუნიკაციოდ. ამიტომ მე კიდევ ერთხელ ვიტყვი, დემოკრატია და ადამიანის უფლებები ერთ ღამეში არასად არ მთავრდება, ეს თანდათან ხდება ჩამოცლა და გამოშიგვნა და ის, ვინც არ არის ფრთხილად და ვინც ჩათვლემს დემოკრატიაში, ავტორიტარიზმში გაიღვიძებს და ამის საფრთხის წინაშე ვართ დღეს ჩვენ. 
ზურა ჯაფარიძე: მე გასაგებია, რატომაც გამომიყვანეს, იმ მომენტში ვიყავი აქტიური ტიპი და უბრალოდ გამარიდეს იმ ტერიტორიას, ჩათვალეს, რომ ვიღაც ხალხი ამყვებოდა და მაგის გამო და მერე გზაში იგონებდნენ და მერე ღამე იქაც იგონებდნენ იდეაში მოტივს. რაღაც მომენტში გამახსენდა, რომ ტელევიზიებს კომენტარს რომ ვაძლევდი, რაღაც უწმაწური სიტყვები ვთქვი ზოგადად სისტემის წინააღმდეგ, რაც ჯდება გამოხატვის თავისუფლებაში. გასაგებია, რომ უკანონო პატიმრობაში ვიყავი მთელი ღამის განმავლობაში. კიდევ უფრო სასაცილოა, მინისტრის მოადგილე რომ იძახის, არანაირი შერჩევითი სამართალი არ არისო და იმ ღამეს თავპირი დაალეწეს პოლიციას, ქართულმა მარშმა თუ ვიღაც ხალხმა, 20 კაცი დააკავეს თუ რა მნიშვნელობა აქვს,  300-300 ლარით გამოუშვეს გარეთ და ვახო და იაგო 10-10 დღე იჯდნენ ციხეში, ხელით არ შეხებია არცერთი პოლიციას და მე კიდევ 2 000 ლარიანი მაქვს გარჭობილი გადასახდელი, რომელსაც არ გადავიხდი, იმის გამო, რომ თურმე პოლიციის შენობაში შევიჭერი და დედას ვაგინებდი ყველას. მაგას არ აქვს მნიშვნელობა.
ზედმეტად ოპტიმისტურად არის განწყობილი ხელისუფლება, რომ ეს პროცესი რადგან დაიშალა, არაფერი არ იქნება. ძალიან მარტივ და პრიმიტიულ შეცდომას უშვებენ.  არ ესმით იმ ახალგაზრდების, რომლებიც იქ იყვნენ შეკრიბილნი. ესენი არ არიან პარტიის კოორდინატორების მიერ შეკრებილი ხალხი, რომლებზეც პარტია რაღაც რესურსს ხარჯავს. ამ  ადამიანებში არაის უსამართლობის განცდა და არის თავისუფლების წყურვილი. შეიძლება ბევრ რაღაცეებში განსხვავებული  ხედვები აქვთ და ბევრ რაღაცეებში მეც არ ვეთანხმებოდე, მაგრამ სწორი რეფლექსები აქვთ, რაც მნიშვნელოვანია. არც ეს რეფლექსები და არც ეს გაღიზიანება არსად არ გამქრალა და არც თავისუფლების წყურვილი არსად არ გამქრალა. ამას ვერაფერი ვერ მოკლავს, ესე პროტესტს ვერ მოკლავ და ეს ადამიანები როცა საჭირო იქნებიან, ისევ ისე შეკრიბებიან და ამაში 100%-ით დარწმუნებული ვარ და გაცილებით მეტი შეიკრიბება, რადგან მათი რაოდენობა მუდმივად გაიზრდება. მე ოპტიმისტურად ვარ განწყობილი და დავწერე კიდევაც, რომ ეს ომი მგონია, რომ მოგებულია და ამ თავისუფლებისთვის ბრძოლას ვერავინ ვერ გააჩერებს, ესე ვერ გააჩრებენ. ამ ღლაბუცით შეიძლება ვიღაცამ შეცდომები დაუშვა, შეიძლება დროში გადაიწია რაღაცამ, მაგრამ ეს ომი ყველა შემთხვევაში მოგებულია და გასაგებია მეორე მხარეს ვინც იდგა, ისინი იმართებოდნენ, ესენი არიან სუსი, იმ დღესაც არ იყვნენ ბევრი, მაგრამ გაიზრდება ადამიანების რაოდენობა და იქით დარჩებიან ცოტა. მოვთხოვთ შსს-ს ლაივი და ვუყუროთ, რა მოლაპარაკებები ხდება. მნიშვნელოვანია, რომ ეს მოთხოვნა დადგეს აქეთ მხრიდან და შსს ამაზე იტყვის უარს, გასაგები იქნება ყველასთვის, რომ შსს-ს უნდა, რაღაც დამალოს, რადგან ნებისმიერ შემთვევაში, როცა ეგეთი მოლაპარაკებებია, დაახლოებით იგივეა საქართველო ჟენევის ფორმატში იჯდეს ერთი ერთზე რუსეთთან. შსს არის იქიდან ძალის მქონე დიდი მონსტრი და ელაპარაკება აქედან რამდენიმე ადამიანი და მნიშვნელოვანია, რომ ზურგში იყოს ბევრი ადამიანი, რომელიც ხედავს, რა ხდება იქ, ამიტომ ის ოთახი უნდა იყოს გამჭვირვალე და ვხედავდეთ, რაზე მიდის მოლაპარაკება და შსს თუ ამაზე უარს იტყვის, გასაგებია, მათი მოტივები რა იქნება. კარგია, რომ იემსი იქ არის, მაგრამ უკეთესი იქნება, სხვა უფლებადამცველი ორგანიზაციებიც, თიაი იქნება, ისინიც თუ იქ იქნებიან იქნება მნიშვნელოვანი. ბექა რომ გამოვიდა თქვა, რომ შსს გვეუბნება, ეს გადამეტების ფაქტები სასამართლოში წაიღე და სასამართლოს თუ მოიგებთო... სასამართლოში თუ წავედით, მაშინ შსს-სთან ლაპარაკს რა აზრი აქვს? შსს-ს ჰყავს გენინპსექცია და ამ კომუნიკაციის მთელი აზრი არის იმაში, რომ შსს-მ იქ მოახდინოს მყისიერი რეაგირება კონკრეტულ ფაქტებზე. ასეთი ფაქტები მე ვნახე არაერთი და კადრები არის, სადაც პოლიციელი გოგოს თავს არტყმევინებს რკინის ბუტკაზე. იმას რა სასამართლოში წასვლა უნდა და რა ომბუდსმენთან წასვლა უნდა? მთავარი რა არის? რადგან ეს კომუნიკაციის არხი არსებობს, მნიშვნელოვანია გვესმოდეს, რომ ეს სისტემის ძალადობაზეა და სისტემის ძალადობა არ დაწყებულა 12 მაისს ღამეს. უმრავი შემთხვევებია, რომელიც არის შუა გზაზე გაჩრებული და ჩემი აზრით მნიშვნელოვანია, რომ ეს ფორმატი გაფართოვდეს და მათ შორის განხილული იყოს ბევრი სხვა თემები, იქნება ეს ზვიად რატიანის ცემა თუ ბირჟა მაფია და ბევრი ეგეთი შემთხვევები, სადაც სისტემამ ადამიანებზე იძალადა. სისტემა გვაქვს, სადაც 2 პოლიციელს შეუძლია მივიდეს სასამართლოში და თქვას, რომ რაღაც ჩაიდინეთ და ჩაგიდონ ნებისმიერი რაღაც. მე ჩამიდეს გინება და ჭიდაობა, არც მიგინია და არც მიჭიდავია. მნიშვნელოვანია ყველა გაიხსნას და შსს-მ გასცეს ამაზე პასუხი. სასამართლოში წადი და იქიდან მოუარე, ეს ყველაფერი არის ზღაპარი. თუ ამაზე შსს არ წამოვა, გასაგები იქნება, რომ ამ მოლაპარაკებებს არანაირი აზრი არ აქვს და მაშინ დავამთავროთ დროზე და თავს ვიტყუებთ, რომ რაღაცაზე შევთანხმდით.
უდუმაშვილი: მინდა, მივულოცო ბიძინა ივანიშვილს ასეთი ტრიუმფალური დაბრუნება. პირდაპირ კავშირშია ის, რაც 12 მაისს ვიხილეთ, ბიძინა ივანიშვილის დაბრუნებასთან პოლიტიკაში. სამწუხაროდ, ისე მოხდა, რომ 12 მაისი დაიწყო ხელისუფლების მიერ დაწერილი სცენარით და კიდევ უფრო სამწუხაროა, რომ დასრულდა ხელისუფლების მიერ დაწერილი სცენარით. ეს სამი დღე იყო ამოვარდნა ხელისუფლების სცენარიდან, რომელიც არ შედიოდა მათ გეგმებში და ეს იყო ის ნათელი 3 დღე, როდესაც ამდენი ახალგაზრდა გულანთებული იდგა და საკუთარ თავისუფლებას იცავდა რუსთავლის გამზირზე. რა გვასწავლა ამ დღეებმა? ის, რომ ხელისუფლებამ ღიად გვითხრა, რომ ჩემი დასაყრდენი მთავარი ძალა ამ ქვეყანაში არა ეს საღად მოაზროვნე ახალგაზრდები, არამედ ეს ნეოფაშიტები და ულტრანაციონალისტები არიან და ამათ დაგიპირისპირებთ მე თქვენ ყოველთვის.
ირაკლი კიკნაველიძე:  მე შეიძლება ამ აქციის ლიდერებს არ ვეთანხმებოდე სოციალურ საკითხში, მათ შორის შეიძლება ნარკოტიკების კანონპროექტებთან დაკავშირებით, მაგრამ ეს არ წარმოადგნეს პრობლემას, პრობლემა არის ის მდგომარეობა, რაც დღეს არის ჩვენს ქვეყანაში და ის მდგომარეობა, რომელიც შექმნა ქართულმა ოცნებამ. ჯერ ღამის კლუბებში როგორ დაიწყო რეიდები და სინამდვილეში რა იყო ამ რეიდების მიზანი? ნარკოტიკებს ასე არ ებრძვიან არსად და ამას შედეგი არ მოაქვს. ამ რეიდების მიზანი იყო ერთადერთი - საზოგადოებას გააგებინეს, რომ ამ კლუბების უკან ივანიშვილის ოჯახი არ დგას. ამის გამო, რომ ეს ვიღაცას გაეგო საზოგადოებაში, მოაწყვეს ასეთი ხარახოზუმი, რაშიც დარღვიეს ადამიანის უფლებები. მეორე დღიდან ხელისუფლებამ ხელი მიჰყო ტრადიციულ მეთოდს, ეს ფაშისტური ძალები, რასაც ჩვენ ვუყურებდით რუსთველის გამზირზე, დღეს და გუშინ კი არ შეიქმნენ, მრავალი წელია არსებობენ და არსებობენ რა პირობებში? მათ არ სჯიან, ახალისებენ. ეს ადამიანები ნახევარი პოლიციელების ცემის კადრებში გვინახავს და მერე 100 ლარიანი ჯარიმებით არიან გარეთ გამოსულები. ხელისუფლებას აწყობს მათი არსებობა. ვისაუბრეთ, როგორ მოირგეს მომრიგებლის თუ გამშველებლის მანტია. გამოვიდა ისე, რომ ტოლობის ნიშანი დასვეს მოძალადეს და მსხვერპლს შორის. შსს-ს ჰქონდა სრული საკანონმდებლო ბაზა, რომ მათ წინააღმდეგ ემოქმედათ, მაგრამ არ უმოქმედიათ. არაფერი არ გააკეთეს, რადგან ეს მომრიგებლის პოზა აწყობდათ. მთავრობა ვერ წყვეტს პრობლემას, მას ასე აწყობს, რომ იყოს ჭაობი, სადაც ერთ მხარეს არიან რაღაცნაირი ლიბერალები, მეორე მხარეს არიან ფაშისტები და თვითონ ჰქონდეს მორგებული მანტია, როგორ აშველებს ამ ორ ჯგუფს ერთმანეთისგან. ჩვენ ვნახეთ ბ-ნი გახარია აქციაზე მისული, ბ-ნი კალაძის განცხადებაც მოვისმინეთ, მაგრამ ყველაზე გამორჩეული იყო ბ-ნი კვირიკაშვილის სადღეგრძელო. ლექსი წაეკითხა ჯობდა ამას, უფრო სხვანაირად გამოვიდოდა.
ხათუნა სამნიძე:  პირველსავე დღიდან ჩვენ რესპუბლიკელებმა სოლიდარობა გამოვუცხადეთ ამ აქციას. სტიგმა, რაც ახლა აქვთ ამ მოძრაობის მხარდამჭერებს, ჩვენ ესეთი სტიგმები დიდი ხანია გვაქვს. მინდა შეგახსენოთ, ყველაზე დიდი აქცია, მხარდაჭერა რომელსაც ჰქონდა ამ ბოლო დროს, ვისი ორგანიზებული იყო და ვინ შეძლო ამის გაკეთება? რომელმა ჯგუფმა საქართველოში, პოლიტიკური მოძრაობის მხარდაჭერის გარეშე? ეს იყო „თეთრი ხმაურის“ მოძრაობა. ძალიან დიდი აქცია იყო, რომელსაც დიდი მხარდაჭერა ჰქონდა. იმ დღეს მეორედ მოვიდა ივანიშვილი პოლიტიკაში. მისი მართვის სტილი, კოალიციასაც ასე მართავდა ის, არის ინტრიგების ხლართვა და დაბალანსება. მისი  მიზანი არის, იყო და იქნება თავსუფალ სააზროვნო სივრცეებზე დარტყმის მიყენება და ის ამ პროცესს გააგრძელებს. დღეს ვიხლეთ ახალი კანონპროექტის იდეა, რომ შემოქმედებითი ნაწარმოები თურმე ვისაც არ მოეწონა, სასამართლოს აკრძალვით ვეღარ გავავრცელებთ, ვხედავთ რელიგიური გრძნობების შელახვის თაობებზე ახალ კანონპროექტებს, ვხედავთ, რომ სექსუალური ორიენტაცია უნდათ, რომ ამოიღონ ყველა კანონიდან, სადაც ის ნახსენებია, კვიციანის ხელით, ვხედავთ საპატრიარქოს განცხადებებს, რომელიც პირდაპრი არის თანხვედრაში. ეს ახალი არ არის. საპატრიარქო და ხელისუფლება გადახლართულია ერთმანეთთან და სარგებლობენ ერთმანეთის ავტორიტეტით იქნება ეს თუ პოლიტიკური ლოიალობით და ვნახეთ ძალიან მალე საპატრიარქოს განცხადება, რომელიც პირდაპირ იყო შუღლის გაღვივება, როდესაც მან თქვა, რომ კონტრაქცია იმიტომ გამოვიდა, რომ არასწორად იქცევიან. ბილწი იდეები აქვს თურმე ამ აქციის მონაწილეებს და მხარდამჭერებს და ეს სანდრო ბრეგაძის სიტყვებია. ბრეგაძეები, ეს არ არის ახალი ფენომენი და ამ ხელისუფლების ფენომენი. მას იყენებდა წინა ხელისუფლება და ასლან აბაშიძის დროსაც ბრეგაძე ასლან აბაშიძესთან იყო და ეს ახალი არ არის. 
ეს რადიკალური ჯგუფები არის მართული. მესამე დღეს გამოჩნდნენ ეს ჯგუფები ორგანიზებულად. რა, პირველ დღეს მათი გრძნობები არ შეილახა ამ იდეებით და პირველ დღეს ვერ დაორგანიზდნენ? დააორგანიზა ის შსს-მ, რადგან ყველა ის სიძულვილის ენით სავსე გაზეთები თუ გამოცემები, ყველას პირდაპრი კავშირი აქვს შსს-სთან. ძალიან უჭირთ ხელისუფლების წარმომადგენლებს, პირდაპირ თქვან, რომ ჩვენთან კავშირი ამ ჯგუფებს არ აქვთო.  შსს-მ დააორგანიზა და მოხდა ამ ჯგუფების დესანტად ჩასმა და ალყის გაკეთება აქციის მონაწილეებზე. მე პირადად გარეთ აღმოვჩნდი და გამიჭირდა, რომ შიგნით შევსულიყავი და ვნახე ეს ჯგუფები, ვნახე რამდენი იყვნენ. არ იყვნენ იქ ათასობით ადამიანები, შს მინსიტრი რომ ათასებზე საუბრობდა. მე გამოვიარე ეს კორდონი და ვნახე ეს მოძალადე ადამიანები. სინქრონიზირებული იყო შს მინისტრის შეხვედრის პროცესში შეტევა პოლიციაზე. მინისტრმა ორგანიზატორებს კი არა, მთელს საქართელოს უთხრა და დღეს გაიმეორა მისმა მოადგილემ, რომ შსს, ამხელა სტრუქტურა, რომელიც უნდა გვიცავდეს, ჩვენ ვერ დაგვიცავს თურმე მოძალადეების ჯგუფისგან. რაზე უნდა ველაპარაკოთ ამ სტრუქტურას? რა მოლოდინი უნდა გვქონდეს შს მინისტრისგან? მან მიაღწია თავისას, მაგრამ ერთ რამეში ცდება ხელისუფლება, როგორც არაერთხელ შემცდარა ამ პროცესში. მათ უნდათ, რომ იერიში მიიტანონ იმ ჯგუფზე, რომელსაც აქვს... მიუხედავად იმისა, რომ მთელი საზოგადებრივი აზრი მოამზადეს იმისთვის, რომ დემონიზება მოეხდინათ კლუბების, ნარკოპოლიტიკაზე ვინც საუბრობს... ქ-ნმა მეზვრიშვილმა ცოტა ხნით ადრე თქვა, რომ ვინც ლიბერალზიაციაზე ლაპარაკობს, ის ახალისებს ნარკოტიკის მოხმარებას. როგორც კი ეს განცხადება გაცხადდდა, ცხადი იყო, რომ ხელისუფლება წავიდოდა ძალადობაზე და ვნახეთ, მეორე დღეს შს მინისტრი, რომელმაც ბოდიში მოიხადა თითქოს, ამბობს, უკვე ძალიან წელგამართული, რომ მიაღწია მიზანს, მაგრამ ეს არის დროებითი მიღწევა მათი მხრიდან მიზნის. ჩვენ არეალს ვერავინ ვერ შეგვიზღუდავს.
ახლა მნიშვნელოვანია ამ პროცესის მაქსიმალური გამჭვირვალობა. ივანიშვილის სტილი მმართველობის არის ინტრიგები, არის დაყოფა ჯგუფების, ნდობის დაკარგვა, ერთმანეთთან დაპირისპირება. მე გეუბნებით ამას, როგორც ამ კოალიციის ნაწილი, რომელსაც ის ასე მართავდა და მისი სიტყვებია „რესპუბლიკელებმა სისხლი გამიშრეს“, რადგან ჩვენ სწორედ ამ ნაწილში ვუშრობდით სისხლს ძალიან ბევრ რამეზე. ის ეცდება, ეს დაპირისპირება შეიტანოს, ამიტომ ჩვენ არ უნდა გავაკრიტიკოთ აქციის ორგანიზატორები. მართლა სპონტანურად იყო, უდიდეს პასუხისმგებლობაზე იყო ლაპარაკი, მათ შეძლეს ამ მუხტის შენარჩუნება და დარწმუნებული ვარ, შაბათს ვნახავთ მხარდამჭერებს, რომლებიც ისევ თავისუფლებისთვის იბრძვიან.
ბექა წიქარიშვილი: მე მთელი დღის განმავლობაში ვუყურებდი პროცესებს, როგორ მიმდინარეობდა. კონტრაქციას ვგულისხმობ. ჩემთვის პრობლემურია, როცა კონტრაქციას ვეძახი და საერთოდ, კორდონი რომ იდგა, ესეც კი მძიმე სანახავი  იყო, რადგან წესით ის საკითხები, რომელსაც ვაყენებდით და რომლისთვისაც ვიბრძვით, საერთოა ყველასთვის და მთელი დღის განმავლობაში ვამბობდით, რომ ზედმეტი ძალა არ გამოეყენებინა პოლიციას მათ მიმართ. პარლამენტში ეს განგვიცხადა მინისტრმა, რომ შესაძლოა საჭირო გამხდარიყო დამატებითი ძალის გამოყენება.
-ეს სიტყვა იხმარა მან, დარბევა?
-ჭავლის გამოყენება და სპეცრაზმის ჩართვა ნიშნავს უკვე დარბევას და ჩვენ - ადამიანები, ვინც ვიბრძოდით დარბევის წინააღმდეგ, ვერ დავუშვებდით დარბევას ჩვენი მოქალაქეების მიმართ.
-წყლის ჭავლის გამოყენება დარბევას არ ნიშნავს, იგივე ე.წ. რობოკოპების ამაში ჩართვა, ეს ლეგიტიმური და კანონიერი მეთოდებია და ეს არ არის დარბევა. ეს არის აქციის დაშლა.
-გასაგებია, თუმცა ძალადობრივი მეთოდების გამოყენება მოუწევდა და ძალადობრივი სისტემის...
-რატომ იქნებოდა ეს შენი და შენი თანამოაზრეების პასუხისმგებლობა? ახლა რომ მოხდეს რუსთავი 2-თან იგივე. ე.წ. კონტრაქციის წარმომადგენლები რომ მოვიდნენ და მოგვთხოვონ ამ გადაცემის შეჩერება, ჩვენ ამას არ გავაკეთებთ, ჩვენ მოვთხოვთ შსს-ს, რომ დაგვიცვას როგორი მეთოდებითაც უნდა ისე, ოღონდ მოგვცეს საშუალება, რომ გადაცემა მივიყვანოთ ბოლომდე ისე, რომ ჩვენ არავინ არ შეგვეხოს. ხომ არ იქნება სწორი, რომ იმის გამო, რომ ვაიმე კონტრაქციის წარმომადგენლები არ დაშალოთ, წყალი არ მოხვდეთ, ჩვენ დავასრულოთ გადაცემა, დავიხუროთ ქუდი და წავიდეთ?
-ერთის მხრივ ეს, მეორეს მხრივ მე მთელი დღის განმავლობაში მესმოდა, რომ დაპირისპირებები ხდებოდა აქციის მიღმა, ამ ჯგუფებს და იმ ჯგუფებს შორის, რომლებიც მოდიოდნენ ჩვენთან აქციაზე შემოერთებისთვის, ანუ დაპირისპირების საფრთხეები რეალურად არსებობდა და ესკალაციას ვერ დავუშვებდი. 
-თქვენ ხომ ცუდს არაფერს აკეთბდით? რატომ გააკეთა შს მინისტრმა ეს და მიეცით ამის საშუალება, რომ თქვენ, ვინც არაფერს აშავებდით და თქვენგან აგრესია არ მოდიოდა, რატომ დაიშლეთ თქვენ და არა ის ადამიანები, ვისგანაც მოდიოდა პირდაპირ აგრესიისკენ მოთხოვნა?
-ისინი აგრესიის შეწყვეტას არ აპირებდნენ, აგრესია კიდევ უფრო ძლიერდებოდა, რაც ესკალაციის საფრთხეს ქმნიდა.
-ამ შემთხვევაში ისინი უნდა დაშლონ.
-ეს დაშლა ჩემთვის პირადად მიუღებელი იქნებოდა, რადგან შესაძლოა, კიდევ უფრო მეტი აგრესია გამოეწვია საზოგადოებაში და სადამდე მიგვიყვანდა, კაცმა არ უწყის და უპასუხისმგებლო პარტიულ პოლიტიკოსებს ვერ მივცემდი იმის საშუალებას, რომ შემდეგ ჩვენს აქციაზე რაღაც პოლიტიკური მიზნებით აეწყოთ თავიანთი მომავალი.
-იგივე რომ მოხდეს შაბათს, რას იზამთ?
-პროცესების მიხედვით გადავწყვეტთ, როგორ მოვიქცეთ. ამ შემთხვევაში ესე ჩავთვალეთ საჭიროდ, რადგან ჩვენ დავინახეთ რეალური საფრთხე სამოქალაქო დაპირისპირების და ამის თავიდან აცილება, თუნდაც ჰიპოთეტური საფრთხის თავიდან აცილება ჩემთვის, როგორც სამოქალაქო აქტივისტისთვის არის ძალიან პრინციპული საკითხი, რადგან ჩემთვის საზოგადოებრივი აზრის კონსოლიდაცია და ამ ქვეყნის მოქალაქეების ერთიანი პოზიცია არის ყველაზე მნიშვნელოვანი, მითუმეტეს მაშინ და იქ, სადაც პოლიტიკური სისტემა იმყოფება დაპირისპირებაში საზოგადოებასთან.
-დაიშალეთ მხოლოდ იმიტომ, რომ არ მომხდარიყო ესკალაცია თუ იმიტომ, რომ  გაქვთ და გქონდათ რეალური მოლოდინი, რომ შეხვედრები, რომლებიც ახლა იმართება, რეალურ შედეგებს მოიტანს? ჯერ-ჯერობით ეს ასე არ არის.
-დაშლას რომ ვეძახით, ცოტა პირობითია, ჩემთვის ეს იყო სტრატეგიული ნაბიჯი უკან, საჭირო ნაბიჯი უკან, იმ მომენტში კომპრომისების აუცილებლობა, მეორეს მხრივ დავინახეთ კომპრომისები ასევე მინისტრისგანაც. მე გამიჭირდება ვთქვა, რომ ეს სამუშაო ფორმატი მოგვცემს დიდ შედეგს, ესეთი მიამიტი არ ვარ, თუმცა ვნახავთ, კონკრეტულად რა შედეგს მოგვცემს. ახლა ველოდებით მხოლოდ ნარკოპოლიტიკის საკითხზე შეხვედრას. ის იქნება გადამწყვეტი იმისა, სადაც გადავწყვეტთ, გავაგრძელებთ თუ არა ამ ფორმატში ....
-დღეს უკმაყოფილება გამოთქვი იმ შეხვედრით, რომელიც გაიმართა, რატომ?
-ფორმალური საფუძვლები, რაზეც საუბრობდა შსს, შეჭრისა შესაძლოა არსებობდა, მაგრამ მე ვერ მოვისმინე პოლიტიკური შეფასება, რატომ მაინც და მაინც ეს კლუბები. თუ ესეთი ჰიპოთეტური საფრთხე არსებობდა ესეთი ნივთიერებების გავრცელების, მაშინ ავდგეთ და მთელს ქვეყანაში მოვაწყოთ რეიდი და ამოვიღოთ, რაც არის. ცოტა არგუმენტები დამაკლდა.
-რატომ არ დაასწრეს შეხვედრას ანა სუბელიანი? რატომ არ მოითხოვეთ, რომ ერთი კამერა მაინც ყოფილიყო? რატომ დათანხმდით, რომ ტელეფონებიც კი არ შეგატანინეს იქ? რატომ არ იყო ეს შეხვედრა უფრო ღია, რომ ჩვენ შემდეგ გვენახა, როგორ მიმდინარეობდა ეს შეხვედრა და რაზე ლაპარაკობდით?  იმიტომ კი არა, რომ თქვენ არ გენდობით, საზოგადოებას აინტერესებდა რას საუბრობდა შს მინისტრი, ახსენა დარბევა თუ ეს თქვენი შთბეჭილება იყო? რა ფორმით გესაუბრებოდათ, ახდენდა თუ არა ფსიქოლოგიურ ზეწოლას...
-ფსიქოლოგიური ზეწოლა და ეს კრიზისი მიდიოდა მთელი 3 დღის განმავლობაში...
-ეს ხელოვნურად ხდებოდა ხელისუფლებს მხრიდან.
-არ ვიცი, ხელოვნური იყო თუ ბუნებრივი, მაგრამ ფაქტი იყო ფაქტი, რომ ჩვენ ვიყავით კრიზისულ მოცემულობაში და მძიმე  მდგომარეობაში. იმ მოცემულობაში, დარწმუნებული ვარ, რომ მივიღეთ სწორი გადაწყვეტილება.
ანა სუბელიანი: საერთოდ არ ვთვლი, რომ ბოდიშების ტონით გვაქვს სასაუბრო იმ ადამიანებთან, რომლებმაც მე მაგალითაც ცეკვის გამო და სიწმინდეების სახელით, ვერ წარმოიდგენთ იმხელა აგრესია დამატეხეს და იმხელა მუქარების ქვეშ ვარ მთელი ამ დღების განმავლობაში, მე მემუქრებიან ბავშვით, მყავს 8 წლის შვილი და ამ შვილზე აპელირებენ, არ მინდა ის კონკრეტული მუქარა გავიმეორო, რომელიც შვილთან დაკავშირებით იყო, მაგრამ ყოვლად შემზარავი ფორმებით, წამებით, ნაწილი არის ფეისექაუნთები, თუმცა არიან რეალური ადამიანებიც, რაღაც მომენტში რეალური საფრთის შეგრძნებაც გამიჩნდა. ამის გამო მე არ ვაპირებ, რომ შევწყვიტო  გარეთ სიარული, არ ვაპირებ, უკან დავიხიო ბრძოლებში და ვფიქრობ, რომ შსს ვალდებულია, დაიცვას ჩემი უსაფრთოება.
-მუქარასთან დაკავშირებით მიმართე თუნდაც სახალხო დამცველს?
-მე ამ დღეებში ვარ ისეთ რეჟიმში, პირველად ამ გადაცემაში მომიხდა, ამდენი საათის განმავლობაში ასე მშვიდად რომ ვიჯდე და ჩვენ ყველა ამ რეჟიმში ვართ. არ გვძინავს ღამეებია, შესაბამისად ამისთვის ფიზიკურად ვერ მოვიცალე, თუმცა რა თქმა უნდა ამაზე გავაკეთებ განცხადებას შსს-შიც, სახალხო დამცველთანაც და განცხადების გარეშც შეუძლიათ ნახონ, ჩემს ფეისბუქზე რა ხდება და დაიწყონ გამოძიება, რადგან ესეც შეიძლება იყოს გამოძიების დაწყების საბაბი.
ბაია პატარაია: მე და ანის გვინდოდა შესვლა და ვამბობდით, რომ ჩვენ უნდა შევიდეთ, მათ შორის სახალხო დამცველს უნდოდა შემოსვლა, ნინო ლომჯარია იყო იქ, არაფრით ჩვენ არ შეგვიშვეს.
ანა სუბელიანი: ბექამ უნდა გვითხრასო იმ ადამიანის სახელი და გვარები, ვინც უნდა შევიდეს. ბექას დავუძახე სამჯერ და ნუ მე მესმის, მაშინ მართლა აგონიაში იყო ყველა და კი არ ვამტყუნებ ბექას ამაში ახლა, ვერც მომაქცია შეიძლება ყურადღება და რაღაცნაირად გამაზა ეს მომენტი, მარგამ ვახუშტი მეორე დღეს მეუბნება, მთელი ემოციებით მიყვება, რომ შენზე პირდაპირ ითქვა უარიო. არ მიკვირს ესეც, იმიტომ, რომ  ჩემი ბიოგრაფია იძლევა იმის საშუალებას, რომ ვარ უკომპრომისო, არ მეშინია არც თანამდებობის პირების და არ ვეგები რაღაც იმაზე, რა.
აქციის პროცესში, როდესაც საფრთხე ემუქრებოდათ მაგ. ქაშვეთის ეზოში ადამიანებს და ვეუბნებით, კონტაქტზე ვცდილობთ გასვლას შსს-ს მაღალჩინოსნებთან და ვეუბნებით, რომ აი ჩვენი აქციის მონაწილეები იქ ახლა მარშელების ალყაში არიან მოქცეულები და დაგვეხმარეთ ამის მართვაში და ნათია მეზვრიშვილს მისწერა ლევან ბერიანიძემ, თანასწორობს მოძრაობის დირექტორმა ამის შესახებ, მან გასცა ასეთი პასუხი, და ამის მიმოწერები გვაქვს, რომ თქვენმა თანამშრომელმა ანა სუბელიანმა რაღაც გვაწყენინა და მოდი მე ნუ დამელაპარაკები ამაზე. ეს არის სამარცხვინო, შოკში ვიყავი. ადამიანებს ვეუბნებით, რომ ემუქრებათ რეალური საფრთხე და პასუხს მცემენ, რომ თურმე მე ვაწყენინე რაღაც.
ზვიად გებახიანი: არ იყო ასე. გავიმეორებ, რომ ყველაფერი მოხდა სპონტანურად. დაგვადგა პატრულის თანამშრომელი, რომელმაც განგვიცხადა, რომ მინისტრს უნდოდა შეხვედრა. იმ კონკრეტულ მომენტში ვინც ვიყავით, ის ხალხი გადავედით მოაჯირს იქით და შევედით მოლაპარაკებაზე. არ ყოფილა იქ ვინმეს დაბლოკვის ან არდაბლოკვის შემთხვევა.
სოფო ვერძეული: დღევანდელი გადმოსახედიდან კიდევ უფრო დავრწმუნდი, რომ სწორი იყო აქციის ისე დასრულება, როგორც დასრულდა. მე არ ვფიქრობ, რომ არ ჰქონდა ორგანიზებული სახე კონტრდემონსტრაციას და რა თქმა უნდა და არც იმის ეჭვი არ მაქვს, რომ ამ ჯგუფების ორგანიზატორებს არანაირი კავშირი რაღაც ტიპის სამსახურებთან შეიძლება არ აქვთ. თუმცა აბსოლუტურად გულწრფელად მჯერა, ვიცნობ ადამიანებს, რომლებიც იდგნენ კონტრდემონსტრაციაზე, რომ ისინი იქ სუს-ის და შსს-ს მიყვანილები არ არიან. თვითკრიტიკულები რომ  ვიყოთ, ამ აქციის მხარდამჭერებმა და ორგანიზატორებმა ძალიან ბევრი დავაკელით, რომ უფრო სწორად გავრცელებულიყო ჩვენი მოთხოვნები და უფრო დიდი საზოგადოებრივი მხარდაჭერა ჰქონოდა ამ აქციას. მე ძალიან მიკვრის, თუ თქვენ არ იცნობთ ისეთ ადამიანებს, რომლებსაც ბოლომდე არ ესმოდათ, რა ხდებოდა იმ აქციაზე და ჰქონდათ კრიტიკა ფორმების ან შინარსის მიმართ. მე ვიცნობ ასეთ ადამიანებს, არა მარტო ერთეულებს, არამედ დიდ ჯგუფს, რომლებიც არ არიან სუსის მხრიდან ორგანზიებულები და მობილიზებულები.  ეს არის ჩვენი გამოწვევა, ამიტომ სულ არ ვფიქრობ, რომ  მეორე მხარეს აუცილებლად ის 400 კაცი რაც იდგა, ყველა სუს-ის მოყვანილი იყო იქ. იყვნენ კრიმინალებიც, იყვნენ სხვებიც, იქ იდგა ძალიან ბევრნაირი ჯგუფი და მე დღესაც რომ მკითხოს ვინმემ, მიუხედავად იმ დაპირისპირებისა, რაც ხდებოდა პოლიციასთან, მოაწერდით თუ არა ხელს და აიღებდით თუ არა რაიმე ტიპის პასუხისმგებლობას პოლიციის მხრიდან ძალის გამოყენებაზე, მე დღესაც ვიტყვი რომ - არა. ჩვენ შეგვიძლია, მშვიდად ვთქვათ, რომ რის ხარჯზეც უნდა, იმის ხარჯზე დამიცვას სახელმიწოფომ და მე არანაირი პასუხისმგებლობა ამ პროცესში არ გამაჩნია? მე არ ვფიქრობდი, რომ თავიდანვე პრემიერის გადაყენების მოთხოვნა სწორი იყო და საერთოდ სხვა ტიპის განცხადებები გავაკეთეთ და მოთხოვნები ჩვენ, არასამთავრობო ორგანიზაციამ.
ჩვენ ძალიან კარგად ვაცნობიერებთ, რომ ვლაპარაკობთ სისტემურ პრობლემაზე, პოლიტიკის ცვლილებაზე და ის მუხტი, რომელიც საზოგადოებაში არსებობს, ამ აქციის დაშლას თუ დასრულებას ეს მუხტი არ გაჰყვება რა თქმა უნდა და არ დაიკარგება არსად. მიდის პროცესი. ამ პროცესზე ბექამაც თქვა, რომ  განსაკუთრებული არარეალისტური მოლოდინები არ უნდა გვქონდეს. მე ვფიქრობ, ნარკოპოლიტიკა იქნება ის თემა, სადაც შეიძლება ხელშესახები  მივიღოთ. დღევანდელ შეხვედრაზე ჩვენ პრინციპში ვილაპარაკეთ სპეცოპერაციის დაგეგმვის საფუძვლებზე და სამართლებრივ მოტივებზე. მე არ მგონია, რომ ეს პროცესი აუცილებლად შსს-ში უნდა გაგრძელდეს. მე მგონია, რომ  ჩვენ ვლაპარაკობთ ცალკეულ შემთხვევებში შესაძლო დანაშაულებზე პოლიციის მხრიდან, უკანონო დაკავებები იქნება ეს თუ მშვიდობიანი მანიფესტანტების დაშლა. იმიტომ, რომ ჩვენ პირადად ვგეგმავთ, რომ მივმართოთ პროკურატურას და დავიწყოთ ფორმალური პროცესი, ასევე სახალხო დამცველთან ვითანაშრომლოთ ნარკოპოლტიკაზე, ვნახოთ რა შედეგებს მივიღებთ.“
ამ პოზიციის გამო სოფო ვერძეული მწვავედ გააკრიტიკეს ხათუნა სამნიძემ, ანა სუბელიანმა და გაბუნიამ.     
ნიკა ქავთარაძე: მოვიდა ტიპი ჩვენს მოედანზე და მივეცით საშუალება, რომ მისი წესებით გვეთამაშა. აი ამაზე დიდი უკანდახევა რა არის? დაგვარწმუნა ტიპმა, რომ ჩვენს უსაფრთხოებაზე ზრუნავს. ანუ  დილით გვახსოვდა, ტიპმა როგორ გვცემა, საღამოს გახარია გამოდის და მეუბნება, რომ მე შენს უსაფრთხოებას ვიცავ და თან ამათ ეუბნება, რომ მე თქვენს უსაფრთოხებას ვერ ვიცავ. გახარიას როგორ ვათამაშებდი თავისი წესებით?! აი რუსთაველზე ვდგავარ, ნარკომანი არის ბებიაშენი, პირობითად ასე ვეუბნები, ვხვდები მებრძოლი ხალხით, თავისუფლების მოყვარული ახალგაზრდებით, ვდგევარ მოდის და შენ შემოხვალ აქ, აი ტელეფონი რანაირი გაქვს? ნოკია გაქვს -შემოდი. ვინ ჩემი ფეხები ხარ შენ? ეგ არის, როცა მოვალ შსს-ში, როცა ჩაკეტავ კარებს და ხელებზე დამადებ და მიპოვნი ჯიბეში ჩეკს, მაშინ შენი წესებით ვიქცევი, მაგრამ აქ ძმაო ჩემი აქციაა, ჩემი წესებია.
ზვიად გელბახიანი: კიდევ ერთხელ გავიმეორებ, მე მივესალმები იმ გადაწყვეტილებას, რა გადაწყვეტილებაც იქ ყველამ ერთად მივიღეთ. ერთ მხარეს იდგა ის ეგზალტირებული მასა, რომელიც არავინ იცოდა რა შედეგით დასრულდებოდა, იმიტომ რომ მათ დარბევა, დაშლა თუ გაყვანა რას გამოიწვევდა არავინ იცის, რამდენად გაიზრდებოდა ეს ჯგუფი და ჩვენი მხრიდანაც რამდენად შეტაკება მოხდებოდა, ამის პროგნოზირებას ვერავინ ვერ გააკეთებდა და მეორე იყო, მოდიოდა ორშაბათი არავინ იცოდა, ჩვენი მხარდამჭერი რამდენ ხანს გაჩერდებოდა ჩვენთან ერთად. ჩვენ ამ შედეგიდან წამოვიღეთ მაქსიმუმი და მინიმუმ პირობები შინაგან საქმეთა მინისტრისგან, რომელიც არ ვიცი, ამ პირობებს რამდენად შეასრულებს, თუმცა მივიღეთ ორი შედეგი, რომ ავიცილეთ თავიდან შესაძლო დაპირიპირება და მინიმუმ პირობები, რომელიც იმედი მაქვს, რომ შესრულდება.
დ. სუბელიანი: შემდეგ ორ კვირაში დავალაგოთ, რა ვარიანტებია. შეიძლება იყოს გენინსპექციის ხელმძძღვანელად აუცილებლად გარედან დანიშნული ადამიანი, ერთ-ერთი მოადგილე - საზოგადოებისთვის სანდო ადამიანის დანიშნვა, რომელიც სულ მცირე ინფორმაციას გამოგვიტანს, როგორ ხდება გადაწყვეტილების მიღება. ეს დაეხმარება გახარიას, რომ გახდეს უკეთესი მინისტრი და შეინარჩუნოს თავისი პოსტი. ეს დაეხმარება ნებისმიერ რეჟიმს, ოცნებას, მომდევნო ოცნებებს, ნაცებსა და შმაცებს, ყველას დაეხმარება, რომ ერთხელ და სამუდამოდ იყოს ბრიჯი, რაღაც მექანიზმი, რომ საზოგადოებას ჰქონდეს კონტროლი ძალოვან ინსტიტუტებზე, პოლიციაზე. ლაპარაკი აღარ არის ნარკოპოლიტიკაზე და იმ დღეს ვინ ვის რა უქნა. ჩვენ ხომ გვინდა, რომ პარადიგმა შევცვალოთ ძალადობრივი სახელმწიფოსი.

სტუმრები: ბექა წიქარიშვილი, ნაჯა ორაშვილი, ტატო გეთია, დავით ოთიაშვილი, იაგო ხვიჩია, ელენე ხოშტარია, ირმა ინაშვილი და აკაკი ზოიძე.
წიქარიშვილი: ის ადამიანები, ვინც დარბევის წინააღმდეგ შევიკრიბეთ, ვერ დავუშვებდით, რომ დაერბიათ მეორე კონტრაქცია. მე დღემდე ვთვლი, რომ ის ადამიანებიც ჩვენი მოქალაქეები არიან. ამის შემდეგ, დარწმუნებული ვარ, კიდევ უფრო გამწვავდებოდა მოვლენები. მე ვერ მივცემდი საკუთარ თავს იმის უფლებას, რომ რომელიმე ჩვენიანს, აქციის მონაწილეს საფრთხე შეხვედროდათ, თუნდაც ჰიპოთეტური საფრთხე შექმნოდა. გარდა ამისა, დარწმუნებული ვარ, რომ სამომავლოდ ეს ესკალაცია კიდევ უფრო ძლიერი იქნებოდა.
„თეთრი ხმაურის“ მოძრაობა საზოგადოებრივი მოძრაობაა და ჩვენი ძირითადი ამოცანა არის სახალხო პოლიტიკის კეთება, საზოგადოებრივი პოლიტიკის კეთება. მე პირადად პოლიტიზირების მომხრე არ ვარ. დღეს მე საქართველოში არცერთ პარტიას არ ვენდობი. შესაბამისად, ყველაფერს ვიზავ, რომ არ მოხდეს პოლიტიზირება.“
„ბასიანის“ დამფუძნებელ ნაჯა ორაშვილს წამყვანმა განსაკუთრებული მადლობა გადაუხადა გადაცემაში მონაწილეობისთვის - 
ორაშვილი: პირადად მე ვერცერთ კითხვაზე პასუხი ჯერ კიდევ არ მიმიღია, ამიტომ ჩემი ბრძოლა იქნება უკომპრომისო და პრინციპული. იმიტომ, რომ 7 გამსაღებელს, რომელიც დაჭერილია კლუბის ტერიტორიის გარეთ, სხვადასხვა უბნებში, შეეწირა მსოფლიოში საუკეთესო საკლუბო სცენა, რომელზეც მთელი მსოფლიო საუბრობს, რომელზედაც მთელი მედიები საუბრობენ, მთელი არტისტული გაერთიანებები საუბრობენ. მათ 7 მცირე გამსაღებელს დაანგრევინეს ეს სცენა და ამაზე პასუხისმგებლობა უნდა აიღონ. ჩემთვის ბოდიშიც არ არის საკმარისი, იმიტომ, რომ ყველაზე მნიშვნელოვანი წაგვართვეს - თავისუფლება. მე შეხვედრებზეც არ წავსულვარ, იმიტომ, რომ ვიცი, რომ იქიდან არ არის მზაობა, რომ ამ კითხვებზე იყოს პასუხი. თუკი კლუბებში მიმდინარეობდა გასაღება და ისინი საკონტროლო შესყიდვებს ახორციელებდნენ, რატომ გაჩნდა საჭიროება, რომ ათეულობით და ასეულობით სპეცრაზმი მობილიზებულიყო? მათ შეეძლოთ იმ წამსვე დაეკავებინათ ნარკორეალიზტორი, იმიტომ, რომ ჩვენც, თეთრი ხმაურის მოძრაობასაც, კლუბ ბასიანსაც ძალიან ბევრჯერ აქვს გაცხადებული იმის შესახებ, რომ ჩვენ ვართ ნარკორეალიზაციის წინააღმდეგი.
-კი, შენ პირველი იყავი, რომელმაც პოსტი გამოაქვეყნა მეფედრონთან დაკავშირებით, რომ სახელმწიფომ მიაქციოს ყურადღება.
-პირველი ვიყავი ზუსტად თვენახევრის წინ, როდესაც მე გავიგე რამდენიმე ადამიანის ინტოკსიკაციის შესახებ, რომელთა ინტოკსიკაციაც სახლში მოხდა. იმის შემდეგ დავიწყე სხვადასხვა უწყებებთან მიმართვა, რომ შემოვიდა ქვეყანაში ძალიან მძიმე ნარკოტიკული საშუალება, რომელსაც უნდა ვებრძოლოთ. მხოლოდ თეთრი ხმაურის მოძრაობა თუ მხოლოდ კლუბი თუ ერთეული ადამიანები ამის შესახებ ბრძოლას ვერ დაიწყებ. ამისთვის იყო საჭირო ჯანდაცვის სამინისტრო ან შსს-ს ჩართულობა. ამის შემდეგ მე გავაგზავნე საიტი, საიდანაც მქონდა ინფორმაცია, რომ ამ საიტის საშუალებით ყიდულობდნენ ეს ადამიანები, თუმცა ეს საიტი ჯერ კიდევ არ ვიცი, დაბლოკილია თუ არა. ერთი 5-ჯერ მქონდა კომუნიკაცია. პირველი ვიყავი, ვინც ამას ბრძოლა გამოუცხდა და თვე-ნახევრის განმავლობაში მე აღმოვჩნდი სხვადასხვა ძალის დარტყმის ქვეშ, რომ მე ვარ სიკვდილის შემომტანი, მე ვარ მთავარი ნარკორეალიზატორი. კლუბი, რომელიც სიკვდილს ქადაგებს. ეს მიჩენს კითხვებს, რომ რატომ არ მოხდა მაშინ რეაგირება, რატომ არ მოხდა მაშინ ამის თავიდან აცილება. რაც შეეხება ბასიანში შემოსვლას. ჩვენ სხვდასხვა კლუბებზე ვნახეთ გავრცელებული კადრები. მხოლოდ ორი კლუბი აღმოჩნდა. მე კი არ ვამბობ, რომ უფრო მეტი უნდა აღმოჩენილიყო, მხოლოდ 2 კლუბი აღმოჩნდა დარტყმის წინაშე. მხოლოდ ბასიანი არის მთელი ამ საკლუბო სფეროს მთავარი დარტყმის წინაშე  და ჩვენ აღმოვჩნდით. ჩემთვის კითხვები არის, თუკი ვინმე ასაღებდა, იქ ორი პოლიციელიც კი საკმარისია იმიტომ, რომ ორი პოლიციელის პრაქტიკა გვქონდა ამდენი წლის განმავლობაში, ის ორი პოლიციელი საკმარისი იყო, რომ გამსაღებელი დაეკავებინათ. ჩვენთვის მთავარია, რომ ადმინისტრაცია და კლუბის მენეჯმენტი ბასიანის შემთხვევაში ჩართული არასოდეს არ ყოფილა და არასოდეს არ იქნება, რადგან ჩვენ ვართ ამის წინააღმდეგი. დანარჩენი რაც გარეთ ხდება ან მალულად ხდება, თუკი მათ ჰქონდათ ინფორმაცია, შეეძლოთ დაერეკათ ჩვენთვის შსს-ს, რომ თქვენ კლუბში გვაქვს გადაღებული საკონტროლო შესყიდვა, რამე ერთად ვიღონოთ. მათ ეს ზარი რომ განეხორციელებინათ შსს-დან და ეთქვათ, რომ გვაქვს ასეთი ინფორმაცია და მოდი ერთად დავსხდეთ და ვისაუბროთ გადარჩენის გზებზე, მაშინ მე წავიდოდი მათთან ერთად შეხვედრაზე, ვიბრძოლებდი მათთან ერთად ამ ფაქტების აღმოსაფხვრელად, მაგრამ რადგან ეს არ მოახერხეს, ეს იყო მიზანმიმართული კამპანია, რომ ეს კლუბი გაენადგურებინათ. ჩემთვის ეს 7 ნოემბერი იყო. ირმა ინაშვილმა იცის ეს, ერთად ვიდექით. ჩემთვის სხვა არაფერი არ ყოფილა. პირადად ჩემთვის ეს იყო 7 ნოემბერი, რომელიც მოუწყვეს თბილისს, თბილისის ყველაზე საუკეთესო სცენას. ცრემლებს ვერ ვიკავებ, იმიტომ, რომ რატომ გაუკეთეს თბილისს ეს? ეს არის ჩემი პასუხი. მართლა არ ჰქონდათ მიზეზი ამის.
ტატო გეთია: პირველ რიგში მინდა გამოვეხმაურო იმ ტალღას, რომელიც ბექას წინააღმდეგ არის მიმართული, თითქოს ის არის პასუხიმგებელი ერთადერთი და მან მიიღო ეს გადაწყვეტილება. ეს გადაწყვეტილება მივიღეთ ბევრმა ადამიანმა ერთად და ჩემი აზრით, ეს იყო ერთადერთი სწორი და რაციონალური გადაწყვეტილება. თუ სახელმწიფოს არ აქვს უნარი აიღოს პასუხისმგებლობა საკუთარი მოქალაქეების უსაფრთხოებაზე, ჩვენ ვგრძნობთ ამ ვალდებულებას ჩვენი მეგობრებისა და თანამებრძოლების  წინაშე. ჩვენ ვერ დავაყენებდით საფრთხის ქვეშ ვერცერთ ადამიანს. ამიტომ ეს იყო ერთადერთი სწორი გადაწყვეტილება და ბექას წინაშე ეს ტალღა ნამდვილად უნდა შეწყდეს. 
პირველ რიგში როგორც გამოიკვეთა დღევანდელ შეხვედრაზე, რბილად რომ ვთქვა განსხვავდება შსს-ს შეხედულებები და ჩვენი შეხედულებები, თუ რა არის საფუძველი რეიდისთვის. ისინი ამას ეძახიან საგამოძიებო მოქმედებას, მე ამას ვეძახი რეპრესიას, ტერორს. შიგნით მყოფი ადამიანებისთვის პირველ წუთებში ეს ავტომატიანი შევარდნილი ხალხი, რომ ველაპარაკები, რა გეგონათ თქო, მათ ეს ეგონათ ტერორისტული აქტი. ამ მოლაპარაკების დროს რაც დღეს იყო პირადად ჩემი აზრით, ალბათ, ნებისმიერი ჯანსაღად მოაზროვნეს აზრით, არ არსებობს არანაირი საფუძველი, რომ მოწყობილიყო ამხელა სპეცოეპრაცია, ამხელა მასკარადი. მით უმეტეს, მათ არცერთი რეალიზატორი შიგნით არ დაუკავებიათ. ამ 8 ადამიანიდან არცერთი ბასიანის ტერიტორიაზე დაკავებული არ ყოფილა. ასევე ამ ბოლო დროს წარმოშობილი კამპანიიდან, რომ „კლუბში მომკვდარი ხალხი“. არცერთი გარდაცვალების შემთხვევა კლუბში არ ყოფილა, თუმცა მე ვფიქრობ, რომ  არ აქვს მნიშვნელობა, სად გარდაიცვლება ადამიანი. დღეს შეხვედრა შევიდა ჩიხში და წარმოიშვა კონფლიქტი ბოლოსკენ, როდესაც მე გარკვევით დავსვი შეკითხვა, თუ რატომ დღემდე არ ვიცით, რა არის ის სუბსტანციები, რაც ამ ადამიანების სიკვდილი გამოიწვია. ამის დადგენას სჭირდება, ექსპერტიზას 2 საათი. ამაზე პასუხი არ აქვთ. აქ მოხდა ესკალაცია, აქ მოხდა დაძაბვა, აქ დაიშალა შეხვედრა. ეს არის სამარცხვინო ფაქტი. ეს მასკარადი იყო კლუბის წინააღმდეგ მოწყობილი და ეს იყო ერთ-ერთი დიდი შავი ლაქა დამოუკიდებელი საქართველოს ისტორიაში. არ არსებობდა  საფუძველი ამხელა სპეცოპერაციის მოწყობის.
მეორე თემა არის ნარკოპოლიტიკასთან დაკავშირებით და მე აქ კიდევ დამრჩა იმედები და ამიტომ ვდებ კლუბის ინტერესებს გვერდზე და ველოდები იმ კონკრეტულ შედეგებს ნარკოპოლიტიკასთან, რაც ბატონმა მინისტრმა აქციაზე განაცხადა. მან აიღო პასუხსმგებლობა ათასობით ადამიანის წინაშე და ზუსტად ამიტომ მე არ ვარ ისეთი მკაცრი ამ შემთხვევაში ჩემს განცხადებაში და არ ვაპელირებ იმ ზარალზე და კლუბზე და ველოდები რეალურ შედეგებს ნარკოპოლიტიკაზე, ეს არის ჩემი მოლოდინი.
ნაჯა ორაშვილი: მე არ გამოვრცხავ, რომ შესაძლოა ვიღაცა კონკურენტი ან ვინმე სარგებლობდეს ამითი, რომ უშვებდეს ნარკორეალიზატორს და ამითი აკეთებს პროვოკაციას. უმარავი ფაქტები არსებობს. ამისთვის სპეცოპერაცია არ იყო საჭირო. ამისთვის საჭირო იყო, რომ მინისტრს და სამინისტროს ჩვენთან გამოეთქვათ სურვილი თანამშრომლობის, რომ ერთად მიგვეღო რაღაც ზომები. რადგან ეს არ გააკეთეს, ამიტომ უამრავი ეჭვი, უამრავი პასუხგაუცმემელი კითხვა არის, ამიტომ ვართ ჩვენ ასეთი მკაცრები, პრინციპულები და უკომპრომისოები და ასეთები დავრჩებით.
ტატო გეთია: ეს ვიდეოები იმიტომ ბადებს ეჭვს, რომ ჩვენ ვართ რამდენიმე დამფუძებელი. კიდევ ჩვენი არაერთი მეგობარია და ასე თუ ისე ჩვენ ვაკონტროლებთ, კლუბში რაც ხდება. როგორ მოხდა ისე, რომ ჩვენ საერთოდ ინფორმაცია არ გვქონდა ამ ყველაფერზე. აქედან გამომდინარე მე შემიძლია ავდგე, წავიდე და იუსტიციის სამინისტროში დავდგები კამერით, აგერ ბექას მივყიდი ვითომ რაღაცას ჩავდებ. ამიტომ კითხვებს ბადებს ეს ვიდეოები და მე იმედს ვიტოვებ, რომ შსს არ წავა ამის გამწვავებაზე და ისინი ძველი მეთოდებით, ამ ვიდეოკადრებით დაშანტაჟებას არ დაიწყებენ. პირადად ჩემი აზრია, რომ მინისტრთან მოლაპარაკება მიდიოდა ასე თუ ისე ნორმალურად, თუმცა შემდეგ, რაც ქალბატონი მეზვრიშვილის გამოსვლა იყო, შეხვედრის მერე მინისტრმა დაგვტოვა და დავრჩით ცოტა სხვა შემადგენლობით. მეზვრიშვილის განცხადებამ მე ძალიან ბევრი საფიქრალი დაგვიტოვა, რატომ არის კლუბი დალუქული დღემდე.
ირმა ინაშვილი: პატარა შენიშვნა მინდა მოგცეთ. როცა ფორმატზე შევთანხმდებით, ის ფორმატი დაივას თქვენმა ტელეკომპანიამ. კარგი იქნება, თუმცა მე არ ვარ წინააღმდეგი, ამ ფორმატშიც დავაფიქსირო ჩემი აზრი. მეტს გეტყვით, თქვენი ტელევიზია მე მიმაჩნია ერთ-ერთ მიკერძოებულ ტელევიზიად, მხარედ, რომელიც არასწორ და ბინძურ მეთოდებს იყენებს ოპოზიციის გასანადგურებლად და ცალკე დამპატიჟეთ ამ ეთერში ამ თემაზე სასაუბროდ. მზად ვარ მოვიდე და პირადად თქვენ გესაუბროთ ფაქტებით. არ არის ჟურნალისტიკა, რასაც თქვენ აკეთებთ. მე ვფიქრობ, რომ დაგიდასტურებთ ფაქტებით, რომ ეს ტელევიზია არის მხარე და ხელისუფლების ერთი ფრთის დაკვეთას ასრულებთ ოპონენტების განადგურების მიზნით. მთავარ საკითხზე არანაკლები საკითხია,რაზეც გესაუბრებით. 
სპეცოპერაციის მსვლელობისასა, რა თქმა უნდა, დაშვებული იყო შეცდომები. ჩემი აზრით, როცა ტარდება ასეთი სპეცოპერაცია, აუცილებელია უზრუნველყოფილი იყოს იმ ახალგაზრდების თავისუფლება და უფლებები, რომლებიც ამ ტიპის კლუბებში მისულნი არიან გასართობად და არ არიან ნარკომომომხმარებლები. ისე უნდა ჩატარდეს ამ ტიპის სპეცოპერაცია, რომ იყოს აყვანილი ეჭვმიტანილი და მინიმალური ზარალი მიიღოს სხვა აუდიტორიამ, რომელიც უდანაშაულოა. ჩვენ ამ ფაქტთან დაკავშირებით კითხვები გვექნება შს მინისტრთან პარლამენტში, მაგრამ მთავარია, ასეთი ოპერაციების ჩატარების გამოცდილება ჩვენ ქვეყანას და სახელმწიფოს და ძალოვან სტრუქტურებს არ აქვთ. ცხადია, მეთოდოლოგია დასახვეწია და დიდი იმედი მაქვს, რომ ამ ფაქტის მერე დაიხვეწება ის აუცილებლად, მაგრამ აქციას რაც შეეხება, 7 ნოემბერი გაიხსენა ნაჯამ, მაგრამ 7 ნოემბერთან ემოციური პარალელი მესმის, რომ შეიძლება თქვენ გაავლოთ. მე პირდაპირ პარალელს არ გავავალებდი არავითარ შემთხვევაში. სულ სხვა ტიპის დარბევა იყო 7 ნოემბერს, სულ სხვა მასშტაბი იყო, სულ სხვა ფორმით უსწორდებოდნენ ადამიანებს და მე ეს ვერ დავინახე თუნდაც ამ სპეცოპერაციის ფარგლებში. დავინახე უხეში დარღვევები, მაგრამ ვერ დავინახე 7 ნოემბერი და 26 მაისი. რა არის მნიშვნელოვანი - აქციის ლოზუნგი თავდაპირველად იყო სპეცოპერაციის თემა და იმ ახალგაზრდების პროტესტი, რომელთა უფლებებიც მათი აზრით შეილახა და არაერთი ჩემი მეგობრის შვილიც მონაწილეობდა ამ აქციაში პირველ ეტაპზე საღამომდე, ვიდრე ლოზუნგებს შორის არ გაჩნდა სხვადასხვა ტიპის მოწოდებები, ამ თაობისთვის მიუღებელი, თაობის დიდმა ნაწილმა, ჩემი მეგობრების შვილების, დატოვა იმავე დღის საღამოს ეს აქცია იმიტომ, რომ გაჩნდა პოლიტიკოსების ლოზუნგები, თუმცა ამბობენ, რომ პოლიტიკოსები იქ არ ყოფილან, მე წინა რეჟიმის არაერთი პოლიტიკოსი ვნახე იქ გამოსული.
ბექა წიქარიშვილი: ტრიბუნაზე არავინ არ გამოსულა ერთი პოლიტიკოსის გარდა და ისიც გაგვეპარა.
ირმა ინაშვილი: აქციაზეც ვნახე და ტრიბუნაზეც, გირჩი გამოდიოდა, თუ თქვენ პოლიტიკოსად არ აღიარებთ, ეს მისთვის დიდი შეურაცხყოფაა, ის თავს პოლიტიკოსად თვლის და მთელი ეს მთავარი ლოზუნგი გადაიფარა შემდგომ ლგბტ თემის ლოზუნგებით. იქ პირდაპირი მოწოდებები „17 მაისს აბა ერთი არ ჩაგვატარებინოთ აქცია“. იქ იყო არაერთი ქცევა, არაერთი ქმედება, რომელიც მიუღებელი იყო დანარჩენი საზოგადოებისთვის, რომელიც ამ აქციას აკვირდებოდა გარედან. მე შეურაცხყოფას არავის არ ვაყენებ, არც იქ დამსწრე აქციის მონაწილეებს, არც ყველას ერთნაირად არ ვაფასებ, რომ არის ყველა ან ნარკომომხარებელი, რა სისულელეა, ან ლგბტ თემის მხარდამჭერი-არა, მაგრამ დაიკიდა ეს ლოზუნგები. გაჩნდნენ არაავტორიტეტული ადამიანები, ბუღაძეების, ამ მძიმე კაცების, სხვების სახით, რომელთა ლექსიკა მიუღებელი იყო. აბსოლუტურად პროვოკაცია იყო 9 აპრილის მემორიალზე როკვა, რომელიც ბევრი საუბრობდა, რომ მერე რა მოხდა, 9 აპრილის მემორიალზე ცეკვა. ძალიან დიდი ბოდიში, აქციის ორგანიზატორებმა, როცა აქციას ატარებ, ყველა ეს პროცესი უნდა მართო, რომ შენი აქცია შეურაცმყოფელი არ გახდეს დანარჩენი საზოგადოებისთვის. სხვათაშორის უმრავლესობისთვის, რომლებსაც ბნელებად მოიხსენბიდნენ ტრიბუნებიდან, ათასგვარ შეურაცხყოფას აყენებდნენ, თურმე თუ იქ არ დგახარ, წყვდიადია, სიბნელეა, ფაშიზმია და ა.შ. აი, ამ მოწოდებებმა, ამ ლექსიკამ, ამ შეურაცხმყოფელმა განცხადებებმა, რომ თურმე პროგრესი იქით არ არის, მე ძალიან მაინტერესებს, პროგრესი რა არის ბუღაძეების გადმოსახედიდან? პროგრესია 9 აპრილის მემორიალზე ცეკვა, პრეზერვატივზე, რომ  თამარ მეფეს გამოხატავ, პროგრესია...
-ჩვენ ხომ მხოლოდ აქციაზე ვსაუბრობთ...
-მე ვიცი, რაზეც ვსაუბრობ და დამაცადეთ, რა.
-ქალბატონო ირმა, თქვენმ ყოველ ჯერზე.. არა, აღარ მოგცემთ სიტყვას. მე გეკითხებით...
-არ მომცემ და ნუ მომცემ, აი დარდი, შენთან კი არ ვარ მოსული, მე ვარ მოსული მაყურებელთან სასაუბროდ და დიდი პატივია თქვენთვის, რომ გესაუბრებით საერთოდ, თქვენ, როგორც წამყვანს.
სამწუხაროდ, კონტრაქციის გაშუქება თქვენი მიკერძოებული, ანტიეროვნული არხის მიერ ...
-ძალიან დიდხანს უნდა ვისმინოთ შეურაცხყოფები?
-მუდმივად ხდებოდა ნეგატივის ჭრილში, იმიტომ, რომ ამახინჯებდით სინამდვილეს, ცდილობდით აპელირებას, რომ მხოლოდ ფაშისტური ...
-თუ აქ მოხვედით იმის გამო, რომ შოუ მოაწყოთ, მე მგონია, რომ ბევრად სერიოზულ თემაზე ვსაუბრობთ, შეურაცხყოფას მაყენებთ, ეს არის ჩემი საავტორო გადაცემა და შესაბამისად,....
-ამის შემდეგ სხვა არხებიდან იყო აპელირება იმაზე, რომ ფაშისტური ჯგუფები და ა.შ. კონტრაქცია განაპირობა იმ მთავარი აქციის კვაზი ლოზუნგებმა, დამახინჯებულმა პროცესმა, ქცევამ, ქმედებამ ლექსიკამ მიუღებელმა. პოლიციისთვის ქუდის მოხდამ, პანჩურის ამორტყმამ. ვის აქვს უფლება, რომ პოლიციელს, რომელიც საზოგადოებრივ წესრიგს იცავს, მოეპყრას ასე? ეს არ არის ძალადობა? დამასრულებინეთ, ეთერიდან მივდივარ, მე არ მაქვს დრო. 
ელენე ხოშტარია: მთავარი პრობლემა თქვენში არ არის, მთავრობაშია, მაგრამ ახალაც კი აქეზებთ იმ მოძალადებს, რომელიც საფრთხე არის ჩვენს ქვეყანაში ყველა მოქალაქის. არ მოგცემთ საშუალებას იმ ფაშისტებზე...
ირმა ინაშვილი: ფაშისტი ხართ თქვენ და ფაშისტია გიგა ბოკერია თქვენი ლიდერი. ფაშისტია გიგა ბოკერია, რომელმაც მოაწყო 7 ნოემბერი და 26 მაისი და ყველა ის უბედურება, რაც ამ ქვეყანაში ხდებოდა. იმ კონტრაქციაზე იდგა ის ადამიანი, რომელიც არც რადიკალური განცხადებებით გამორჩევა, იგივე იმას აპროტესტებდა, რაც ღამის კლუბში მოხდა და იყო დარღვევები, მაგრამ ამ ხალხისთვის მიუღებელია მუდმივი პროპაგანდა  ლგბტ თემის წარმოამდგენელების, მუდმივი მოწოდები, რომ აი, გამოვალტ 17 მაისს და ვერაფერს ვერ გაგვიკეთებთ. ეს იყო გამაღიზიანებელი ფაქტორი. მე სწორედ მაშინ ავედი რუსთაველის გამზირზე, როდესაც მიშვერილი იყო ეს წყლის ჭავლი ორივე მხარეს და შევეცადე, როგორც დეპუტატმა, ამ დაპირისპირების ჩაქრობას და ესკალაციის არგაღვივებას და გავაკეთე ის, რაც შემეძლო. რაც შეეხება ნარკოპოლიტიკას, მკაფიოდ ვამბობ, ამ პროცესების მერე, რომელის უკანაც იდგნენ პოლიტიკური ძალები წინა ხელისუფლების და პირდაპირ გეუბნებით და მათ ჰქონდათ ინტერესი, რომ პოლიტიკურ დიდ პროცესში და სამოქალაქო ომში გადაზრდილიყო ეს. ქვეყანაში შესაცვლელია ნარკოპოლიტიკა, მაგრამ არავითარ შემთხვევაში არ ვუჭერ მხარს ლეგალიზაციას. კატეგორიოული წინააღმდეგი ვარ. მხარს ვუჭერ ნარკოპოლიტიკის ჰუმანიზაციას, რომ არ უნდა იჭერდნენ ადამიანებს მოხმარების გამო, უნდა იყოს რეაბილიტაციის ცენტრები, ბატონ აკაკის აქვს არაჩევულებრივფი პროექტი წარმოდგენილი და დარწმუნებული ვარ ისაუბრებს, მაგრამ ყოველი ასეთი პროცესი არ უნდა იყოს გამოყენებული ჯანსაღი ძალების დისკრედიტაციისთვის და ფაშისტები ქალბატონო ელენე, თქვენ რომ გყავთ პარტიაში, ჰიტლერს მოენატრებოდა ისეთი ფაშისტები.“
ელენე ხოშტარიას აზრით, აკაკი ზოიძეს ნამდვილად ჰქონდა ნარკოპოლიტიკის ჰუმანიზაციის მცდელობა, მაგრამ „შსს-მ და კიდევ გუნდში სხვებმა“ ეს პროცესი დაბლოკეს. მისი თქმით, ხელისუფლება რეპრესიულ იარაღს ვერ ელევა. ხოშტარია აუცილებლად მიიჩნევს კონტრაქციის დაშლას და აკრიტიკებს გია ვოლსკის და ლევან გოგიჩაიშვილს „მათ მიმართ სიმპათიების გამო“. მთლიანობაში ხოშტარიამ გაიმეორა „თეთრი ხმაურის“ მესიჯები კლუბში შესვლის შეფასებებთან დაკავშირებით. 
გირჩის წარმომადგენელმა იაგო ხვიჩიამ გააკრიტიკა აქციის ორგანიზატორები პოლიტიკოსების გვერდზე გაწევის გამო და თქვა, რომ პრემიერის და შს მინისტრის გადადგომის მოთხოვნა სრული სისულელე იყო. ხვიჩიამ აღშფოთება გამოთქვა, რატომ არ ენდობოდნენ აქციის ორგანიზატორები ზურა ჯაფარიძეს. 
აკაკი ზოიძე: ეხლა ვიჯექი, ვუსმენდი და ვიხსენებდი რაღაც ფილმის დასახელებას, აღარ მახსოვს, სადაც მოვლენათა ჯაჭვი არის აღწერილი 5 თუ 6 ადამიანის მონაყოლით. აბსოლუტურად სხვადასხვა რეალობა იხატება თითოეული მონაყოლის შედეგად. დაახლოებით ესეთი სიტუაცია შეიქმნა აქ. ქ-ნი ირმას მონაყოლით აბსოლუტურად სხვა რაღაცა მოხდა, როგორც აქციასთან მიმართებაში, თვითონ ოპერაციასთან, ისე აქციასთან მიმართებაში, ქ-ნმა ელენემ ასევე მოყვა თავისი ვერსია და ვინ არის დამნაშავე, ვინ არის კეთილი, ვინ არის ბოროტი და ასევე გვქონდა კიდევ ვთქვათ ვერსიები, რომლებიც ამის გარდა მოვისმინეთ ამ დღეების განმავლობაში ბევრი ადამიანისგან. მოდით ვიმსჯელოთ არა ვერსიით და არა დამოკიდებულებით და არა ამ შინაგანი აღქმით რეალობისა, არამედ ვილაპარაკოთ შედეგების მიხედვით. მოდით პირველ რიგში ოპერაციის მიზანთან დაკავშირებით, მე მგონი არავის არ უნდა ჰქონდეს წესით კითხვის ნიშანი ხომ? ნარკორეალიზაციის აღკვეთა. მითუმეტეს იმ პირობებში, როდესაც წინასწარი მონაცემებით ქვეყანაში შემოსული არის ისეთი მაღალი ზედოზირების  რისკის მქონე ნარკოტიკული საშუალება, რომელმაც წინასწარი მონაცემებით, ჩვენი ვარაუდით გამოიწვია რამდენიმე ახალგაზრდას სიკვდილი ზედიზედ მხოლოდ მოკლე დროის განმავლობაში და მეორე, ასევე ძალიან მნიშვნელოვანი მიზანი, რომ ძალიან ნათლად გამოიკვეთოს ის თემა, რომ ხელისუფლება არ მფარველობს არავის, ნარკორეალიზაციას არც ღამის კლუბში, არც მიწისქვეშა გადასასვლელში, არც სუპერმარკეტში, არც მიწის ქვემოთ.
ელენე ხოშტარია: თუ ნარკორეალიზაცია იყო, რომელი ნარკორეალიზატორი დაიჭირეს კლუბში? - არცერთი. 
აკაკი ზოიძე: ეხლა ფორმასთან მიმართებაში. მე პირველივე დღეს როცა ეს ჩატარდა ოპერაცია, საჯაროდ თქვენივე ტელეკომპანიის ეთერში განვაცხადე, რომ მე მაქვს კითხვები. რატომ იყო აუცილებელი ამ ფორმით ჩატარება სპეცოპერაციის, როდესაც ნარკორეალიზატორთა უმეტესი ნაწილი დაკავებულ იქნა კლუბების გარეთ. მე მივიღე პასუხი და ეს იყო შსს-ს ინფორმაცია, ეს გამოწვეული იყო გადაუდებელი აუცილებლობით, რომ მოგვეხდინა პრევენცია ადამიანების დაღუპვის. ანუ, უკვე იყო მათი ინფორამციით გავრცელებული ნარკოტიკული საშუალებები, მათ შორის მათი ინფორმაციით, სინთეზური ოპიატებიც, სინთეზური ნარკოტიკებიც, რომელთაც შესაძლოა გამოეწვია სწორედ იმ ახალგაზრდების სიკვდილი. ეს დაახლოებით იგივეა, რომ როცა დარეკავენ, რომ სკოლაში არის (ეხლა ცოტა უტრირებას ვაკეთებ) ტერორისტული თავდასხმის საფრთხე და ამ შემთხვევაში რეაგირების მოვალეობა არსებობს მიუხედავად იმისა, რამდენად ეფემერულია ეს საფრთხე. იმიტომ, რომ ამ შემთხვევაში სიცოცხლე დგას საფრთხის ქვეშ. ეს იყო ინფორმაცია. მე ვაპირებ, რომ ასევე დავაზუსტებინო ეს ინფორმაცია 18-ში, როდესაც შს მინისტრი მობრძანდება პარლამენტში და მეორე კითხვა, რომელიც იყო მასთან დაკავშირებით, თუ გარე პერიმეტრზე მას მერე ჩემთვის ეხლა ირიბი დადასტურება ისიც არის, რომ არცერთი ადამიანი დაკავებული არ იქნა ნარკოტიკების შენახვაზე და მოხმარებაზე. ანუ იქ რომ შევიდა სპეცრაზმი, მათ ბრძანეს ჩააბარეთ ნარკოტიკი თუ არსებობს, ანუ ამოცანა იყო ნარკოტიკების ამოღება, რომელშიც პოტენციურად მომაკვდინებელი საფრთხის შემცველი ნივთიერება შეიძლებოდა ყოფილიყო ხომ? ამის მერე, უკვე გარე პერიმეტრზე როდესაც დაატოვებინეს და ამ საფრთხემ გაიარა, როდესაც გამოვიდნენ ახალგაზრდები გარეთ და ეხლა სპეცრაზმი როცა ოპერაციას ატარებს ეხლა იქ რა თქმა უნდა მამალოებს არავინ არ ურიგებს, შესაბამისად იქ შეხლა-შემოხლის, ძალადობის მომეტებული რისკია და ნებისმიერ შემთხვევაში ეს საფრთხე ყოველთვის არსებობს, ანუ ფორმას, დასაბუთება იმასთან დაკავშირებით, რომ მერეც გრძელდება უკვე პერიმეტრზე იმავე ფორმით დაშორიშორება ადამიანების, ამის დასაბუთება, რა საჭირო იყო, გრძელდებოდა თუ არა, რა სახით გრძელდებოდა ოპერატიული სამძებრო სამუშაოები, ესეც რა თქმა უნდა მე მაქვს ეს კითხვა და ამ კითხვაზე ალბათ პასუხი უნდა მივიღოთ. 
ნაჯა ორაშვილი: ბ-ნო აკაკი, ანუ შსს-ს დადასტურებული ჰქონდა, რომ ეს ადამიანები, ვისაც ჯიბეში ჰქონდათ ნარკოტიკული საშუალება, მხოლოდ ბასიანზე მიდიოდნენ? იმიტომ, რომ მთელი ღამის განმავლობაში უამრავი კლუბი, უამრავი ბარი, უამრავი რესტორანი მუშაობს. ანუ რატომ მოხდა იმის საჭიროება, რომ მხოლოდ ბასიანი იქნა ამოღებული მიზანში? იმიტომ, რომ ის ნარკოტიკული საშუალება ზოგი სახლში მოიხმარს, ზოგი რესტორანში მოიხმარს, ზოგი ბარში, რატომ მოხდა იმის საჭიროება, რომ კლუბი ბასიანი აღმოჩნდა მთავარი დარტყმის ქვეშ, რატომ? ამ კითხვაზე პასუხს ვერავინ ვერ მცემს და ვერც ვერავინ ვერ გამცემს, იმიტომ, რომ ამის უკან ისეთი ფარული რაღაცეები იმალება, რომელიც ჩემთვის ძალიან ამოუცნობია. მთელ საქართველოში ჩაატარონ მაშინ მსგავსი სპეცოპერაციები, უამრავ ნარკოტიკულ საშუალებას ამოიღებენ. ჩაატარონ რეიდები მაშინ, ყველა სახლში შევარდნენ, ყველა უნივერსიტეტში. ანუ რას ნიშნავს, რომ მარტო ბასიანზე წავიდა ეს ნარკოტიკული საშუალებით და იქ ამოიღეს? არ არის ეს პასუხი. 
აკაკი ზოიძე: ამ კითხვასაც დავსვამ. მე გითხარით, რომ ამ შემთხვევაში მე კითხვების დასმას ვაპირებ, როდესაც შს მინისტრი მობრძანდება მათ შორის ამ თემაზეც. საუბარი არის იმაზე, რომ იქ ხო კლუბ ბასიანი ჩვენ გვითხრეს და გალერი ასე ვთქვათ არის დაცვის წევრები, კონკრეტული ინფორმაცია, კონკრეტულად ამ ღამის კლუბებზე იყო, შეიძლება სხვა ღამის კლუბებზეც იყო, მე ვერ გეტყვით, ამას დავსვამ. მე ისიც ვთქვი, რომ ამან მოიტანა ძალიან დიდი უარყოფითი ეფექტი საკლუბო ცხოვრებაზე, საერთოდ როგორც თბილისზე, როგორც აღმოსავლეთ ევროპის კლუბური ცხოვრების და ვთქვათ ელექტრონული მუსიკის დედაქალაქზე და ეს უარყოფითი ეფექტი რომ გაგვემართლებინა, მხოლოდ და მხოლოდ შეიძლება გადაწონოს იმან, რომ გადავარჩინოთ კონკრეტული სიცოცხლეები. თუ ამაზე მივიღებთ, რომ ეს კონკრეტული სიცოცხლეები გადარჩა, ჩემთვის ამ შემთხვევაში ერთადერთი იქნება, რომ არასდროს, აღარასდროს ესეთი რამე არ განმეორდეს. ეს ერთი. ეხლა რაც შეეხება აქციას, მოდი აქციაზე ვიმსჯელოთ შედეგების მიხედვით. საბოლოო ჯამში რა მოხდა, იყო რამდენიმე ათასი ახალგაზრდა შეკრებილი პროტესტის ნიშნად. მათი მესიჯები ჩემთვის გასაგები იყო, ჩემთვის ძირითადი მესიჯი იყო რამდენიმე, ეს გახლდათ ის, რომ მათ, კონკრეტულად იმ ახალგაზრდებმა და არა მხოლოდ იმ ახალგარზდებმა, ვინც კონკრეტულად იმ მომენტში იმყოფებოდა ღამის კლუბებში, იგრძნეს, რომ მათ უფლებებს შეეხნენ, მათ თავისუფლებას შეეხნენ, მათ დაცულობის შეგრძნებას, უსაფრთხოებას, ამ ქვეყნის მოქალაქეობის და ამ ქვეყნის მომავალის შეგრძნებას. 
-სწორი იყო ეს მესიჯები თქვენთვის?
-როდესაც არ იღებ ინფორმაციას, რა ხდება შენს ირგვლივ, როდესაც არის სიტუაცია ისეთი, როგორიც ხდება იმ აქციასთან მიმართებაში, რა თქმა უნდა ეს იყო ბუნებრივი რეაქცია, რომელსაც უნდა დასმულიყო კითხვები და ამ კითხვებს უნდა გასცემოდა პასუხი და თუ საჭირო იყო, ბოდიშიც, რომელიც მოხდა. მოდით შედეგების მიხედვით ვიმსჯელოთ. ამ მხარეს იყო ეს ადამიანები, რომლებიც... ეს ადამიანებს რომ ვიძახი, არანაირად მე სხვანაირად არ ვიძახი იმიტომ, რომ იქ ჩემი შვილებიც იყვნენ, ასე რომ „ეს ადამიანები“ არ ნიშნავს რაიმე, კონკრეტულად ჩემი შვილები და ამის გარდა იყო მეორე მხარეს ადამიანები, რომლებიც ასევე დარწმუნებული ვარ პატრიოტული სულისკვეთებით განმსჭვალულები, მაგრამ მათი აქციების ორგანიზატორების პატრიოტულ სულისკვეთებაში ძალიან ეჭვი მეპარება მე და რა სულისკვეთება აქვთ, კიდევ გასარკვევია. და ლოზუნგები, რომელიც მიდიოდა, იყო მე გამახსენდა იმავე მოედანზე.. მე ვიტყვი შედგების მიხედვით. საბოლოო ჯამში მოხდა ესეთი რამე, რომ ჩვენ გვაქვს შედეგი და შუაში იყო პოლიცია და რომლის დაპირისპირების საშუალება მე ბევრჯერ მინახავს. ეს გამეორებულა რამდენჯერმე ამ ქვეყანაში და დამთავრებულა ძალიან ცუდად. რა იყო ამ ღამის შედეგი, შედეგი იყო, რომ უსაფრთხოდ და უხიფათოდ მოხვდნენ სახლში ამ აქციის მონაწილეები და მიიღეს კონკრეტული შეპირება ყველა იმ მოთხოვნასთან დაკავშირებით, რომ მიიღეს ბოდიში, მიიღეს კონკრეტული შეპირება, რომ გაგრძელდებოდა იმ საკითხებზე მუშაობა, ნარკოპოლიტიკა იქნება, ეს პროტესტი ძალადობის შესაძლო შემთხვევები, ყველაფერი რომელიც ამ მიმართულებით არის. მეორე მხარე, რომელმაც მიიღო ასევე თავისთვის სასურველი შედეგი და იქიდანაც არავინ არ მოხვედრილა.. 
ელენე ხოშტარია: რა სასურველი, გააგდო, შეუზღუდა უფლება იქ ყოფნის.. ადამიანი, რომელიც გემუქრება, არ არის მხარე. კანონი დაარღვიეს და თქვენ არ აღასრულეთ ეს კანონი. 
აკაკი ზოიძე: არავის არავინ არ გაუგდია. მე თუ დამაცდით, კარგი იქნება. საბოლოო ჯამში ვინ დარჩა ამ სიტუაციიდან წაგებული, ჩემი აზრით ორივე ეს მხარე დარჩა მოგებული. წაგებული დარჩა პირველი, ვინც იყო სეირის სანახავად მოსული და უნდოდა, რომ იქ მომხდარიყო დაპირისპირება, სისხლისღვრა.. 
-ოპოზიციას გულისხმობთ სეირის საყურებლად მისულ ადამიანებში?
-რაც შეიძლება მეტი ცემა-ტყეპა. არა, ესეთი კატეგორიაც არსებობს ხალხის რა. მეორე, პოლიტიკოსები, რომლებიც დარჩნენ პოლიტიკური ქულების ჩაწერის გარეშე და რომელიც გვესმოდა აქციის მერე ძალიან ხშირად და ძალიან მკაფიოდ მათი გამონათქვამები და მათი უკმაყოფილება და მესამე.. სამოქალაქო მოძრაობის თეთრი ხმაურის და ყველა სამოქალაქო მოძრაობის, რომელიც იქ იღებდა მონაწილეობას და მესამე, საქართველოს მტრები, რომელთაც კიდევ ერთხელ ვერ იხილეს სამოქალაქო დაპირისპირება ამ ქვეყანაში. ასე რომ, შედეგი ამ აქციის, ეხლა როგორ გაგრძელდება, მეორე თემაა. 
ნაჯა ორაშვილი: მე ძალიან წინააღმდეგი ვარ საზოგადოების გაჩეხვის. არ ვთვლი, რომ ბარიკადების მხარეს იდგნენ მხოლოდ ფაშისტები, იმიტომ, რომ ძალიან ბევრი გზააბნეული ახალგაზრდა შეიძლება მდგარიყო, რომელიც იყო მართლა ურცხვი პოლიტიკოსების რიტორიკის მსხვერპლი. მე თვითონ ვიყავი იქითკენ გადასული და ვხვდებოდი, რომ მართლა ისე არ არის, რომ ყველა მართული და  ყველა ფაშისტი ყოფილიყო, ამიტომ ჩვენ რაღაცნაირად უნდა მოვახერხოთ ამ გახლეჩილი საზოგადოების..
აკაკი ზოიძე: პოლიციამ თქვა კონკრეტულად - ჩვენ უნდა გამოვიყენოთ უფრო მეტი ძალა და სწორედ ამიტომ ვაფასებთ ამ ადამიანებს, რომ მათ არ დაუშვეს ძალის გამოყენება თუნდაც იქ ეხლა 20 ფაშისტი თუ იყო და 2000 პატრიოტი ადამიანი. სამშობლო არის ყველასი და არა მხოლოდ იმ მოქალაქეების, ვინც ჩვენ მოგვწონს და ვინც დავარცხნილია და მხოლოდ ლიბერალური შეხედულების არის. ყველასი არის სამშობლო და ყველასთან უნდა ვილაპარაკოთ, ხელისუფლებას ვალდებულება აქვს ამისი. რაც შეეხება კონტრაქციის ლოზუნგებს, მე დღეს მომასმენინეს კომენტარი, იყო იქ საუბარი - თუ ითხოვთ სამოქალაქო ომს, ჩვენ იქნება ბრუტალურად გიპასუხოთ. ანუ ძაან ეშმაკურად, სამართლებრივად გამართულად ამბობდნენ თავიანთ მოწოდებებს, იმისათვის რომ პირდაპირ ძალადობაზე მოწოდებას არ აკეთებდნენ. ეს ჩემი შესაფასებელი არ არის, სამართლებრივად ამას სხვა შეაფასებს.
ნაჯა ორაშვილი: მე მაინც ვთვლი, რომ ჩვენი აქცია იყო დარბევის და სპეცოპერაციის წინააღმდეგ. ჩვენ უბრალოდ არ დავუშვებდით, მეორე მხარეს ვინც არ უნდა მდგარიყო, იმათ დარბევას.
აკაკი ზოიძე: მოიგო ყველამ, ვინც იმ დღეს იქ იყო. ელენე მე ვიცი, რომ თქვენ ოპონენტი ბრძანდებით, თქვენ არ მოგწონთ, რომ დღეს ბევრად უფრო ძლიერი არის, უფრო ავტორიტეტული არის შსს, პოლიციელები, რომლებიც იცავდნენ იმ ახალგაზრდებს, ერთმანეთისგან კონფრონტაციას და გაცილებით ნაკლები ავტორიტეტი აქვს პოლიტიკოსებს, ეს არის პრობლემა. გარდა ამისა, გამარჯვებული ბრეგაძე ამ ქვეყანაში ვერ იქნება, გამორიცხულია. არ არსებობს. კოლექტიური ბრეგაძეები არ არის ამ ქვეყნის მომავალი.  
დავით ოთიაშვილი: შევახსენოთ მაყურებელს, რომ აქ არ არის მხოლოდ კანონებში ცვლილებაზე საუბარი. ის შეთავაზება, რომელიც შეიმუშავა ნარკოპოლიტიკის პლატფორმამ, მოიცავს ორი მიმართულებით ძალიან კონკრეტულ გეგმას, სტრატეგიას იმ მოთხოვნის შემცირებაზე მიმართული მიმართულებების განვითარებას, პრევენციას და სერვისების და რეაბილიტაციის პროგრამების განვითარებას, რომელმაც უნდა უზრუნველყოს ორი რამე, პირველი რომ ახალგაზრდებს ექნებათ სწორი საჭირო ობიექტური ინფორმაცია იმ საფრთხეებთან დაკავშირებით, რომელიც დაკავშირებულია ამა თუ იმ ნარკოტიკის მოხმარებასთან, პირველადი პრევენცია ქვია ამას, რომელიც საგანმანათლებლო სისტემაში უნდა მუშაობდეს და გვაძლევდეს შედეგად, რომ ნაკლები ახალგაზრდა დაიწყებს მოხმარებას ან მინიმუმ გადავადდება ექსპერიმენტების დაწყების ასაკი და მეორე მიმართულება, რომელიც ეხება უკვე იმ ადამიანებს, ვინც უკვე მოიხმარს და პრობლემების წინაშე დგას, ის, თუ როგორ დავეხმაროთ ამ ადამიანებს, რომ თავი დააღწიონ დამოკიდებულებას. ამ ორი მიმართულების გასაძლიერებლად საჭირო არის აგრეთვე რამდენიმე კანონში კონკრეტული ცვლილებები შევიდეს იმისთვის, რომ საკანონმდებლო გარემომ შესაძლებლობა მოგვცეს, ამ ადამიანებთან შევიდეთ კონტაქტში და დავეხმაროთ, ვიზრუნოთ ამ ადამიანებზე. ეს ცვლილებები მათ შორის სხვა რაღაცეებთან ერთად გულისხმობს სისხლის სამართლის პასუხისმგებლობის გაუქმებას მოხმარებაზე, იმ ადამიანებს ვგულისხმობ, ვინც მოიხმარს და არ არის ჩართული ნარკოტიკების გასაღებაში. 
-ყველა ნარკოტიკულ საშუალებაზე საუბრობთ? მძიმე, მსუბუქი? 
-ყველა ნარკოტიკულ საშუალებაზე ვსაუბრობ. ეს არის ძირითადი შინაარსი ამ კანონპროექტის და ჩვენ დარწმუნებულები ვართ, ავტორები, რომ თუ კომპლექსურად განხორციელდება ყველა ეს მიმართულება, პრევენცია, სერვისები, კანონებში ცვლილებები, ჩვენ მივიღებთ ძალიან ბევრ დადებით შედეგს, ისევე როგორც მოხდა ყველა იმ ქვეყანაში, სადაც იგივენაირი რეფორმები განხორციელდა.
-ვნახოთ გამოცდილება, ეს არის პორტუგალიის გამოცდილება, დეკრიმინალიზაციამდე და დეკრიმინალიზაციის შემდეგ, ანუ 2001-2016 წლების მონაცემებით და ჩვენ ვხედავთ, რომ დეკრიმინალიზაციის შემდეგ ფაქტობრივად ყველა მიმართულებით არის შემცირებული მოხმარება. 
დავით ოთიაშვილი: პორტუგალიის გამაგალითზე კიდევ სხვა ძალიან ბევრი დადებითი შედეგის მოყვანა შეიძლება, მათ შორის პრაქტიკულად ნულამდე დაყვანა შიდსის შემთხვევებისა, ნარკოტიკების მომხმარებლებში სიკვდილობის მინიმუმამდე დაყვანა, ქვევიდან მეორე მაჩვენებელი აქვთ სიკვდილობისა ევროპის მასშტაბით და ა.შ. თქვენ ახსნეთ მსუბუქი და მძიმე ნარკოტიკები, მინდა ამ თემასაც შევეხო, კანონპროექტი არ გულისხმობს ნარკოტიკების მოხმარების წახალისებას. ძალიან სერიოზული პროპაგანდა მიმდინარეობს კანონპროექტის საწინააღმდეგოდ და მათ შორის, ავტორების და მხარდამჭერების საწინააღმდგეოდ მიმართული და ყველაზე უფრო ხშირად გვაბრალებენ ბარიგების ხელშეწყობას და იმას, რომ კანონპროექტის შედეგად წაგვლეკავს ნარკოტიკების მოხმარება. მე განვმეორდები, არცერთ იმ ქვეყანაში, პორტუგალიის ჩართვლით, სადაც იგივე, მსგავსი რეფორმები განხორციელდა და ჩვენ ყველა ამ ქვეყნის გამოცდილების გაზიარებას შევეცადეთ, არანაირი უარყოფითი შედეგები რეფორმებს არ მოუტანიათ.
აკაკი ზოიძე: პირველყოვლისა, მაინც მინდა, რომ არ გაჩნდეს მოლოდინები, თქვენ კარგი გრაფიკი წარმოადგინეთ, ამ კანონის მიღებით ჯადოსნური ჯოხის აქნევა არ მოხდება და უცებ სამოთხე არ დადგება ამ ქვეყანაში. კანონი გარდატეხს იმ უმავნეს ტენდენციას, რომელიც არის ნარკომოხმარების მიმართულებით. ამ ქვეყანაში მზარდი ტენდენციაა, რომელიც მოიცავს სულ უფრო და უფრო ფართო ფენებს ჩვენი მოქალაქეების და მომავალი თაობის ჯანსაღ მომავალს რეალურად უქმნის საფრთხეს. ანუ, ამითი ჩვენ შევცვლით ტენდენციას. დრო დასჭირდება საბოლოოდ ამ პრობლემის დამარცხებას ქვეყანაში. საბოლოოდ ჯერ არავის არ დაუმარცხებია, მაგრამ ეს პრობლემა ეგზისტენციალური, საფრთხის შემცველი ქვეყნის და სახელმწიფოებრიობისა, უნდა გადაიქცეს ერთ-ერთ გამოწვევად, რომელსაც მუდმივად დასჭირდება ყურადღება. ამაზე არის საუბარი, რომ ჩვენ როდესაც მივიღებთ ამ რეფორმას, ჩვენ შევძლებთ ამ რელსებზე ამის გადაყვანას.
ახლა რაც შეეხება თვითონ რეფორმას. მე 1 წელი, ნახევარი წელი მანამდე მიდიოდა მუშაობა, ნუ კონკრეტულად ამ შემთხვევაში, ამ ტალღაზე, 1 წელიწადი იყო ეს კანონი ინიცირებული და მიდიოდა, არცერთი დღე, დამერწმუნეთ, არც ავტორებს, არც ინიციატორებს, რომ არ ყოფილიყო ამა თუ იმ ფორმატში მუშაობა ინდივიდუალურ დეპუტატებთან, საზოგადოებასთან, სხვადასხვა სამიზნე ჯგუფებთან, საზღვარგარეთ, კვლევები, უამრავი მტკიცებულება დაიდო, საერთაშორისო სიტუაციის ანალიზი, ჩვენი გაანალიზება. ანუ, არცერთ მომენტში დაპაუზება ასე ვთქვათ, ამ კანონის არ ყოფილა. თუ იყო, იქ იურიდული განხილევების თემაზე იყო შეჩერებული. პორტუგალიაში 2 წელი დასჭირდათ მარტო დისკუსიები, სანამ კანონი მიიღეს. ასევე, მთელ რიგ ქვეყნებში სჭირდება წლები. პორტუგალიაში 2001 წელს მიიღეს ეს დეკრიმინალიზაციის მოდელი და მას მერე ბევრი არაფერი არ შეუცვლიათ, თუმცა 20 წელია დისკუსია მიდის, შეიძლება თუ არა ვთქვათ რაღაც სხვა რეჟიმები შემოიღო კანაბისთან მიმართებაში. აქ საუბარი არის სხვა რამეზე, რომ ჩვენ დაგვრჩა ახლა 1 თვე, პირობა არის დადებული, რომ ამ 1 თვის განმავლობაში აუცილებლად მოხდება შეჯერება, კონსენსუსის რამე რესურსი თუ დარჩა პოზიციებთან მიმართებაში, ამოიწურება. პრინციპებთან დაკავშირებით შეთანხმება არის. ანუ, ნარკოგამსაღებლებზე უნდა დარჩეს უშეღავათო ბრძოლა, პირიქით გამკაცრდეს იმ ნაწილში, რაც ეხება სააფთიაქო, ე.წ. ნარკომანიის თუ საკანონმდებლო ბერკეტების გამყარებას, პრევენცია, განათლება უნდა იქცეს ქვაკუთხედად და ნარკომომხმარებელზე ზრუნვა, ანუ რაც ბატონმა დავითმა ბრძანა. ამ პრინციპებზე არავინ არ დაობს, მაგრამ აი მესამე პრინციპზე, რომ ნარკომომხმარებელი არ უნდა იჯდეს ციხეში, მერე არის მძიმე და მაგრამ, მერე იწყება არგუმენტები ოპონენტების მხრიდან, თუ რატომ უნდა იჯდეს ციხეში. რადგანაც არ მოხდეს წახალისება ნარკომომხმარების, თუ საპატიმრო სასჯელი არ იქნება. აი ეს არის ძირიადი წუხილი. კომისიების შემოტანა, იმ მოდელების ვარიანტი, რომელსაც ვთავაზობთ, რომ კომისიას მივცე საშუალება, იმუშაოს ნარკომომხმარებელთან, გავაკეთოთ დემონსტრირება, რომ ეს კომისიები მართლა რეალურად მუშაობს. ანუ, ეს არ არის რაღაცა კომისია, რომელიც ერთი გასაუბრებით გადაარწმუნებს.
ბექა წიქარიშვილი: ხო, ანუ ერთ-ერთი დაპირება სწორედ ეს იყო, რომ განიხილებოდა სწორედ ეს ვერსია. იცით რა, ფაქტობრივად პირდაპირი კომუნიკაცია ჩვენ შსს-სთან აქამდე არ გვქონია ესე ღია. მე მგონი პირველივე შეხვედრაზე გამოჩნდება, სადამდე არიან ისინი წამომსვლელები, იმიტომ, რომ მათ იციან ჩვენი პრინციპული მიჯნა, ანუ პრინციპული საკითხები, სადამდე, ანუ რას არ ვთმობთ რეალურად.
აკაკი ზოიძე: კანონპროექტზე მუშაობა უნდა დასრულდეს იმ ფორმატში, როგორიც არის პარლამენტი, სადაც არის საკანონმდებლო სივრცე და იქ სწორედ უნდა დასრულდეს ეს მუშაობა შემდგი 2 კვირის განმავლობაში. მათ შორის, ნებისმიერი ფორმატი, მათ შორის უწყებათაშორისი კომისიის, რომელიც არის აღმასრულებელი ხელისუფლებისთვის ყველაზე უფრო მოსახერხებელი, სამოქალაქო საზოგადოებას, არასამთავრობო ორგანიზაციას, ყველა მსურველებს, ასევე ჩვენ არა მხოლოდ იმ სამუშაო ჯგუფების ფორმატში ვეპატიჟებით, არამედ ასევე ვეპატიჟებით თვითონ საპარლამენტო სივრცეშიც, იმიტომ, რომ იქ არის საკომიტეტო მოსმენებიც, პლენარული და ა.შ.“
იაგო ხვიჩია ასევე იმეორებდა გირჩის მესიჯს, რომ „ჩემი სხეული მე მეკუთვნის“, რასაც არ ეთანხმება წიქარიშვილი. მისი თქმით, არსებობს სოციალური პასუხისმგებლობაც. 
აკაკი ზოიძე: ძალიან მნიშვნელოვან პერიოდში ვართ ახლა, როცა უნდა დასრულდეს ამ კანონპროექტზე მუშაობა და მე არ მინდა, რომ ძალიან სხვანაირი გზავნილი წავიდეს ახლა მოქალაქეებში და იმ მომხრეებში, ან იმ პოტენციურ მომხრეებში, ვინც დეკრიმინალიზაციას მხარს დაუჭერს. დეკრიმინალიზაცია არ ნიშნავს ლეგალიზაციას და დეკრიმინალიზაცია არ არის პირველი ეტაპი ლეგალიზაციის, იმიტომ, რომ ჩვენი ოპონენტები სწორედ ამას ამბობენ: ახლა ვითხოვთ დეკრიმინალიზაციას, სინამდვილეში ჩვენი ამოცანაა ლეგალიზაცია. მე არაერთხელ განმიცხადებია: ამ მოცემულობაში მე ლეგალიზაციის წინააღმდეგი ვარ, იმიტომ, რომ ამ ქვეყანაში არცერთხელ ბოლო 27 წლის განმავლობაში არ ჩადებულა 1 ლარი პრევენციაში, განათლებაში და ადამიანებისთვის იმის გაგებაში, რომ რა არის საფრთხე იმ რისკისა, რომ მე ჩემი სხეული განვკარგო კარგად. მაგრამ, უნდა ვიცოდე, რომ რისგან დავიცვა ის სხეული და რისგან არა. როდესაც მე მესმის, რომ კანაბისი არის ტრადიციული ასე ვთქვათ საკვები, რომელიც მე მაკლია და აუცილებლად უნდა ვიკვებო, განსაკუთრებით მაღალმთიან სვანეთის რეგიონში, ეს არის მიუღებელი. მე უნდა ვიცოდე, ისიც უნდა ვთქვათ, რომ 20%-ის შემთხვევაში იწვევს ფსიქოზებს. პორტუგალიამ 2001 წელს გააკეთა დეკრიმინალიზაცია ყველა ნარკოტიკული საშუალების, მაგრამ იმის მერე გავიდა 19 წელიწადი და არ გაუკეთებია არცერთი ნარკოტიკული საშუალების ლეგალიზაცია. ასე რომ არავითარი პირველი ეტაპი ეს არ არის. შეიძლება საზოგადოებამ 20 წლის მერე, როგორც დღეს პორტუგალია მსჯელობს, იმსჯელოს მას მერე, რაც სრულყოფილი ინფორმაცია ექნება მომავალ თაობას და იმდროინდელ ახალგაზრდობას ნარკოტიკების ფარდობითი რისკის შესახებ, თითოეული ნარკოტიკული საშუალების და მე იმასაც გეტყვით, რომ ოპიატური ნარკორიკების, ან ჰეროინის, კოკაინის და სხვა ტიპის ნარკოტიკების ლეგალიზაციაზე არავინ არ მსჯელობს დღეს მსოფლიოში, მაგრამ 20 წლის შემდეგ შეიძლება იმსჯელონ, თუმცა დღეს მიუღებელია ჩემთვის ასეთი მსჯელობა. დეკრიმინალიზაცია არ არის პირველი ნაბიჯი ლეგალიზაციის.
წარმატებებს ვუსურვებ პირველყოვლისა "ბასიანს", ღამის კლუბებს, იმიტომ, რომ ერთ რამეს მოვუწოდებ კიდევ ახალგაზრდობას და არავითარ შემთხვევაში მეპატრონეებს, რომ არ არსებობს კლუბური ნარკოტიკი, შესაბამისად, არ არსებობს კლუბური ცხოვრებას, ელექტრონულ მუსიკას და ნარკოტიკს შორის ტოლობა, ყველაფერი ამით დატკბობა, თვითრეალიზება შესაძლებელია ყოველგვარი ნარკოტიკის გარეშე, ეს ერთი. რაც შეეხება იმას, თუ ჩვენ როდის მივიღებთ კანონს, მე ჩემს სიტყვებს აღარ ვიტყვი, პარლამენტის თავმჯდომარის სიტყვებს გავიმეორებ, რომ 29 ივნისი არის ბოლო სასესიო დღე, ჩვენი ამოცანაა, რომ 29 ივნისს ჩვენ გვქონდეს სამივე მოსმენით კანონი მიღებული.
ტატო გეთია: ჩვენ 10-12 დღეში გვჭირდება ხელმოსაჭიდი, რომ ხალხი დავარწმუნოთ. ჩვენ არ ვართ მარტო პასუხისმგებელი იმ უამრავი ადამიანის წინაშე.

